
SEVENTH  LEGISLATIVE  ASSEMBLY  OF  MIZORAM 
(FIFTEENTH  SESSION) 

 
LIST  OF  BUSINESS 

 
FOR FOURTEENTH SITTING ON MONDAY, THE 2nd APRIL, 

2018 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
QUESTIONS 

 
1. Questions entered in separate list to be asked and oral 
 answers given. 
 

LAYING  OF  PAPER 
 
2. Pu JOHN ROTLUANGLIANA, Minister to lay on the Table 
 of the House a Statement of correction on the reply given 
 on the 28th March, 2018 to Starred Question No. 529, 
 Ballot No. 173 asked by Pu K. Sangthuama regarding 
 “Transport Department Bus chungchang”. 

 
PRESENTATION OF REPORT 

 

3. Pu P.C. ZORAM SANGLIANA, to present to the House the 
 Eighth Report of Committee on Estimates (2016-2018) 
 relating to State Investment Programme Management 
 Implementation Unit (SIPMIU) under Urban Development 
 & Poverty Alleviation Department, Government of 
 Mizoram. 
   

LEGISLATIVE BUSINESS 

  Bill for introduction, consideration and passing 
 

 
4. Pu LAL THANHAWLA, Hon’ble Chief Minister to beg leave 
of the  House to introduce THE CHITE LUI (Prevention and 
Control of  Water Pollution) Bill, 2018. 

ALSO 

to introduce the Bill 
to move that the Bill be taken into consideration 

AND 

to move that the Bill be passed. 

5. Pu LALSAWTA, Minister to beg leave of the House to 
 introduce The Mizoram Protection of Interests of 
 Depositors (In Financial Establishment) (Second 

 Amendment) Bill, 2018.  
 

ALSO 

to introduce the Bill 
to move that the Bill be taken into consideration 

AND 

to move that the Bill be passed. 
 

 
6. Pu R. ROMAWIA, Minister to beg leave of the House to 
 introduce The Mizoram Salaries, Allowances and Pension 
 of Members of the Legislative Assembly (Sixth 
 Amendment) Bill, 2018. 
 
 

ALSO 
to introduce the Bill 

to move that the Bill be taken into consideration 
AND 

to move that the Bill be passed. 

 
 
 

 
 

 
S.R. ZOKHUMA 

Commissioner & Secretary 
 

…. 

 

 

          

 



1153 

 

SPEAKER  : Thu ang ule, “Tin, remna Lalpa ngei chuan kumkhuain 

kawng tinrengah remna pe che u rawh se. Lalpa chu in zaa hnenah awm rawh se.”  

           II Thessalonika 3:16  

 Zawhna 209-na kan la ang a, MLA zahawm tak Er.Lalrinawma zawhna neitu 

sawm ila. 

Er.LALRINAWMA  : Pu Speaker, ka lawm e. Ka Starred Question 

no.209-na, Sericulture Department changtu Minister zahawm tak hnena ka zawhna 

chu :  

a) Kum 2016-2017 chhungin Cocoon eng zat nge thar chhuah a nih ?  Cocoon 

 kg khat hi cheng eng zat man nge a nih? 

b) Tun dinhmunah Mizoram chhungah pangang khawia eizawng mi engzat 

 nge awm? 

c) Kum 2016-2017 chhungin pangang khawia eizawng te tanpui nan  sum eng 

 zat nge hman a nih?  

SPEAKER  : Department changtu Minister zahawm tak Pi 

Vanlalawmpuii Chawngthu chhang turin ilo sawm ang. 

Pi VANLALAWMPUII CHAWNGTHU, MINISTER : Pu Speaker, MLA 

zahawm tak Pu Er.Lalrinawma zawhna chhanna chu:   

a)  Kum 2016-2017 chhungin Cocoon 58,277.24 Kgs thar chhuah a  ni. 

Cocoon hi Kg khat ` 250/- a ni. 

b) Mizoram chhungah Pangang khawia eizawng mi 5479 an awm mek a, 

 Regular taka Pangang khawi mi 3200 vel an ni  

c)  Kum 2016-2017 chhungin pangang khawia eizawngte tanpui nan sum  

 ` 1,908.66 lakh hman a ni. hman a ni. Ka lawm e. 

SPEAKER  : Zawhbelhna, zawhna neitu  Er. Lalrinawma. 

Er. LALRINAWMA  : Pu Speaker, a tam khawp mai a, a lawmawm a. 

Pangang khawi hi a tha chho viau dawnin a lang a, tuna an buaina deuh nia lang a 

hmun vel enkawl hi a buaithlak khawp mai a, a chaw a that phei chuan a thang  tha a 

ni mai a. A hmun han enkawl puina (Theihmu hmun a niang chu) kha a awm thei em 

tih ka zawhbelhna a ni. 

SPEAKER  : Zawhbelhna bawk, Pu TT Zothansanga i lo sawm ang. 

Pu T.T. ZOTHANSANGA  :  Pu Speaker, kg khat ` 250 tih 

tawp mai kha a ni a, kha kha eng chi ber nge tih ka’n zawt teh ang. 

SPEAKER  : Zawhna dang a awm loh chuan Minister zahawm tak 

chhang turin sawm ila.  

Pi VANLALAWMPUII CHAWNGTHU, MINISTER :   Pu Speaker, a hmun 

enkawl puina tih kha chu scheme hrang hrang hi kan nei ve a. Heng scheme atangte 

hian beneficiaries te hi tanpuina kan pe a chung chuan an inenkawl a ni mai a.  

 Tin, kg khat ` 250 tiha eng chi ber nge tih hi chu tun maiah ka chhang thei 

tlat lo, nakinah ziakin ka chhang mai dawn nia. 

SPEAKER  : Zawhbelhna dang a awm tawh loh chuan zawhna 209-

naah kan kal ang a, zawhna neitu Er. Lalrinawma sawm ila. 

Er. LALRINAWMA : Pu Speaker, ka lawm e. Starred Question no.210-na, 

Labour, Employment, Skill Development & Entrepreneurship Department changtu 

minister zahawm tak chhan atan ka zawhna chu : 

a) Kum 2015-2016, 2016-2017 chhungin state pawn atangin labour 

 engzatnge lak luh a nih? A year wise in eng zat nge? 

b) Tun kum kal mekah hian labour eng zat nge lak luh an nih tawh?  

SPEAKER : Department changtu Minister zahawm tak Pu H.Rohluna 

chhang turin i lo sawm ang. 

PU H.ROHLUNA, MINISTER : Pu Speaker, Member zahawm tak Pu 

Er.Lalrinawma zawhna chhanna chu: 

a) Kum 2015-2016 chhungin state pawn atangin Labour 3769  lak luh a ni. 

 Kum 2015-2016  : 1903 

 Kum 2016-2017  : 1866 

b) Tun kum kal mekah hian labour 2540 lak luh an ni tawh. 

SPEAKER  :  Zawhbelhna, zawhna neituin zawt hmasa ber se. 

Er.LALRINAWMA  : Pu Speaker, ka zawh belh duh chu labour te 

kan han lalut a, an hnathawh zawha haw ta mai loa hna dang thawk ta maite hi an 

awm leh thin a, anmahni permit ni lo pui pui a thawk.  Labour kan lakluh  hote  hi an 

tih tur an tih zawhah hian enzuina dan emaw kan nei em tih leh kan enzui thin em? 

An thawh zawha hmun danga vak darh leh mai tur hian kan thlah zalen mai thin em 

tih ka zawhna a ni. 

SPEAKER  : Pu V.L Robiaka’n zawt ve leh sela. 

Pu LALROBIAKA : Pu Speaker, a relevant thoah ka ngai a. West Phaileng 

ITI Building sak zawh vek a ni tawh a. Chu chu eng tik nge a function theih ang tih 

a changtu Minister zahawm tak khan min chhang thei em? 

SPEAKER  : A dang a awm tawh loh chuan chhang turin Minister 

zahawm tak  sawm ila. 

Pu H.ROHLUNA,MINISTER : Pu Speaker, member zahawm tak 

zawhna neitu,  Er.Lalrinawma zawhbelhna, labour lakluh tawh an hna an thawh 

zawh tawha cham bang hi enzui an ni thin em tih hi, a ruaituten an hmanna tur, an 

hnathawh tur an thawh zawh tawh hi chuan let leh pui turah kan ngai mai a. 

Chutianga cham bang an awm a ni tih lam erawh hi chu ka lo hriatpui chiah lo va. 

Tin, a tlangpui thuin phai atanga labour kan lakluh te hi Interstate Migrant Workmen 

Act. 1979 zulzuia lakluh an ni tlangpui a. Hetah hian contractor ten emaw labour 

panga chin an lak luh ho hi register a, registration fee chawite pawh an ni a. 

Chuvang chuan anni hian hmun danga an hnathawhnaah pawh mamawh zel turah 

ngaih an ni a.Chuvangin anni hoin Interstate Migrant Workmen Act. Hnuaia an 

lakluh ho hi chu cham bang awm turah kan ngai lo a ni. Tin, member zahawm tak 

Pu VL Robiaka zawhna West Phaileng ITI building te pawh sak zawh vek tawh hi 

eng tikah nge a function ang? tih hi a function hun tur chiah hi Pu Speaker, kan la 

sawi thei chiah lo a ni.  

SPEAKER  : Zawhnbelhna  Er.Lalrinawma bawk. 

Er. LALRINAWMA : Pu Speaker ka lawm e. Ka zawhbelh leh duh chu dan 

ang chuan contractor te hian heng labour te rawn thleng chho te hi forthnightly 

report pek thin tur a ni a. Contractor hnuaia constructor worker ho reng reng hi an 

hna thawhna dinhmun te leh an hriselna te hi department atangin endik sak thin an ni 

em? 

SPEAKER  : Minister zahawm tak Pu H.Rohluna chhang turin 

sawm ila. 

Pu H.ROHLUNA, MINISTER : Pu Speaker, member zahawm tak 

zawhna neitu in a an zawhbelh lehna kha an hriselna lam hi chu kan en dik sak ka 

hre lo.  

Er.LALRINAWMA  :  An hriselna lam ni loin an hna thawhna 

dinhmun, entirnan Forthnightly Labour report-ah khan chiang kuang takin an 

hnathawhna dinhmun kha tarlan a ni thin a, khang kha tih tur neuh neuh  a awm ve 

thin a, officer-in emaw hnathawktute dinhmun hi an hriselna lam a tha tawk em an 

toilet te, an riahna te, khatiang zawng zawng kha a nia ka han tih lai chu. 

SPEAKER  : An hriselna lam chu ka sawi thei lo a tih tawh kha. 

Zawhna No. 211-ah kan kal ang a, zawhna neitu MLA zahawm tak  Dr.K. Beichhua 

i lo sawm ang. 

Dr. K. BEICHHUA :  Pu Speaker, ka lawm e. District Council & Minority 

Affairs Department changtu Minister zahawm tak hnena ka zawhna chu: 

a) CADC hnuaia hnathawh tur SMBT road from Utal Thanna to New 

 Secretariat siamna tur `120.59 lakh leh Bajesora to Borapansuri  raod 

 siamna tur ` 199.41 lakh hi thil dangah hman a ni em? 

b) Hman a nih chuan enge a chhan? 

c) Thil dangah hman a nih loh chuan vawiin thlenga hna thawh a la ni lo hi eng 

 vang nge?  

SPEAKER :   Department changtu Chief Minister zahawm tak Pu Lal 

Thanhawla chhang turin i lo sawm ang.  

PU LAL THANHAWLA, CHIEF MINISTER     : Pu Speaker, member 

zahawm tak Dr. K. Beichhua zawhna CADC chhanna chu:   

a) Zawhna Bajesora to Borapansuri road siamna tur approved cost ` 1994.41 

 lakh tih hi ` 199.41 lakh tih zawk tur a ni  Pu Speaker. Tin, heng  kawng  

 pahnih  (2)  siamna  tura pawisa hi thil dangah hman a ni lo. 

b) Thil danga hman a nih loh avangin a chhan sawi tur a awm  lo va. 

c) He hna hi kum 2014 khan thawh tan tawh a ni. 

SPEAKER  : Zawhbelhna, a neitu Pu Beichhua. 

Dr. K. BEICHHUA      : Pu Speaker, kan sawi tawh ang khan kan hlawh 

components hi CADC pawh ni se, a dang pawh ni se, 90% deuh, a chunglam te a ni 

a. Development hna thawhna tur a tlem viau a, chutih lai chuan tun ami hi SPA fund 

atanga lo kal a ni a, saw laia kan mi rinawm tak te chuan an hnathawh hi hmuh tur a 

awm lo an ti tlat a ni. Chuvangin nichina zawhna pakhat Minister zahawm takin a lo 

sawi dik kha chu ` 199.41 lakh kha a ni a, saw lama kan correspondence te chuan 

thawh loh a la ni, thawhna hmun kan hmu lo tih a ni a. Helaiah kan Minister 

zahawm takin 2014 atanga thawh tan a ni a ti bawk si a, sawlai atang chuan a hna 

thawh hi hmuh tur a awm lo a ni tih hi min rawn hrilh dan a ni a, thil chiang tak min 

hrilh thei se a va tha ve. 

SPEAKER  : Khalaiah kha chuan House-a chhanna hi a rinawm zawkah i 

ngai ang, an rawn sawi dan tih ringawt ai kha chuan. Pu Lalruatkima (PU LAL 

THANHAWLA, CHIEF MINISTER : Pu Speaker) Pu Ruatkima’n zawt law law 

rawh se. 

PU LALRUATKIMA : Pu Speaker, CADC hnuaia construction of CADC 

Session Hall, 13
th

 Finance Commission hnuai ami kha tunge a thawk tu? Engzat nge 

sum pek a nih tawh? Tun dinhmunah sawn la thawh zawh loh a ni a, engnge a chhan 

tih kha ka zawhna ni sela. Tin, tuna Bajesora leh (SPEAKER : Ngawi rawh aw, 

road leh building kha a hrang daih a, a theih loh ang kha kha chu) a chhunga thil 

thleng vek a ni a, Pu Speaker (SPEAKER : Road leh building kha chu a 

inkaihhnawih vak lo) PWD hnuai ami vek tho a nia, District Council Affairs hnuai a 

mi tho kha  a ni a, an hre thovin ka ring a. Bajesora - Borapansuri road leh New 

Secretariat Building – Utal Thanna road kha khatih laia CEM Bundha Lal Chakma 

nupui Sujata Chakma khan engvangin nge a thawh? Engvangin nge khatih lai khan 

Power of Attorney in pe a, khatianga thawh tir mai an nih tih kha ka zawhna ni sela. 

A dawt lehah chuan Pu Speaker, Lawngtlai DC saw kan hriat angin CADC saw ni 

22
nd

 March, 2018 tun thla kalta mai khan Governor Rule-ah dah a ni a, a tukah 

election puan a ni zui, chu mi ni la la chuan DC transfer order kha a chhuak a, kan 

House Leader zahawm tak khan DC tanglai Pu Arun-a chu mipuiten an duh tawh lo 

va, a dang an dil a ni tih vanga sawn chhuah niin a sawi a, he House zahawm takah 

hian. Amaherawhchu, mipuiten sawn chhuah kha an ui leh si a ni. Deputy 

Commissioner saw vawiin thlenga engvanga la function thei lo nge a nih, function 

thei turin/office kai thei turin sorkarin engtin nge law and order a maintain tih kha ka 

zawt tel a ni. 

SPEAKER  :  Zawhna neitu Dr. K. Beichhua khan han zawhbelh lawk rawh se. 

Dr. K. BEICHHUA :  Pu Speaker, hna kha 2014 atanga thawh tan a ni tiin 

Chief Minister zahawm tak khan min chhang a, he hna hi 2014 atanga thawh tan a 

nih chuan a nih leh tunah hian engnge  physical achievement leh financial 

achievement zawh tawh a ni em tih ka zawhbelh  a  ni e. 

SPEAKER : Chief Minister zahawm tak chhang turin i lo sawm ang u. 

PU LAL THANHAWLA, CHIEF MINISTER      : Pu Speaker, an DC lam 

kha hman deuh atang tawhin District Council leh MLA thenkhat te pawhin ‘inthlan 

a hnai tawh si a, hnam dang a ni a, min lak chhuah sak dan min ngaihtuah sak ula’, 

an ti daih tawh a ni, mipui ka tih ka ring lo v. Amaherawhchu, khang ho kha mipui 

aiawh chu an ni. Chuvangin, dan phal hun chiahah khan sawn a ni a, Mizo anmahni 

duh dan ang ngeiin dah a ni. Tin, Arun T. kha kaltlang ta ang sela, tuna kan hotute 

bawk hian Chakma a duhsak a, Administrator tur khan Mizo pawh dah duh lovin 

Vai a dah an ti ang, tih te pawh ka hlau ve deuh a, chuvangin ani kha lak chhuah  

a ni.  

 Tin, saw lai kan mipui hruaitute, an thlan lal te duh angin Mizo dah a ni, chu 

chu kha lai awm dan kha a ni a. Tin, khang sum hrang hrang te kha Department 

hrang hrangin an va thawh a ni a, District Council & Minority Affairs Department 

khan a hriatpui vek lo a ni. Tin, autonomy sang tak nei an ni a, fimkhur takin an 

autonomy neih hi hriatpui rengin engti kawng zawng maha an in Autonomy chhunga 

he state sorkar hian an tih lohna turin kan fimkhur hle a. Tin, Governor lah chuan 

eng eng emaw discretionary power neihna lai a nei a, chung pawh chu kan Governor 

pawhin pawi sawi hlau takin, renchem takin a hmang a, Financial matters-ah hi 

chuan chhan duh pawh ni ila chhan ngaihna an awm lo va, chutiang chu a nih 

avangin an kalpui dan tam tak a dik lo va, hmanniah pawh kan sawi tawh a, an khing 

a, House zahawm takin a hre vek a, pawisa kha puk theih zawng zawng kha member 

te khan an lo puk fai vek mai a, District Council pawisa kha nuai 30 chuang vel an 

puk a. State sorkarin a hun taka an fund te a pek theih loh avanga lo puk pawh ni, a 

tam tham reng reng a, khang kha tih phung nge kal phung pawh a ni lo hrim hrim 

bawk a, vawi 2/vawi 3 kan thin hnuah an rul fai leh ta hram a. Chuvang chuan kan 

Governor zahawm tak pawhin engtin tin emaw a ngaidam a, a nam nul ta a ni. 

Mahse, hun lo kal zelah ngaihdam theih loh khawp sum lamah kal dik lohna an neih 

leh tak avangin kan Governor-in dissolve a duh a, mahse dissolve aiin a suspend ta 

zawk a. Tunah hian Governor rule-ah an awm a. Governor-in direct-in sawtah a 

hmun thuin administration a kenkawh theih loh avangin a representative Lawngtlai 

DC kha tunah chuan a administrator a ni. Sum lamah hi chuan a buaithlak lam hret a 

ni, hei hi zep tur pawh a ni lo va, zep chi pawh a ni lo va, kan Governor pawh  

District  Council  lakah  hian  a  lu  a  hai  a  ni. Vawi eng emaw zat fiscal 

management tha zawka an tih theihna turin meeting a ko tawh a, Accountant 

General te pawh sawmin, ‘engtinnge kan streamline ang’ tih te nasa takin a 

ngaihtuah a. Chutiang zawng chuan tunah hian hun lo kal zelah financial 

management tha zawka an kal theihna turin Pu Speaker, hma lak mek a ni. 

 Tin, salary component-ah a kal tam tih te kha, a loh theih loh a.  Tun amite 

ho tih saw a ni mai lova, hun rei tak atanga lo kal tawh a ni a.  Kha kha salary 

component-ah kal pawh ni se hmun hrang hrang NEC atang te, DoNER atang te leh 

keimahni state fund atang ngei pawhin kan Finance Minister zahawm tak hian a khat 

tawkin development thawhna tur hi chu a pe reng a.  DoNER leh NEC lam atangte 

pawhin, state angin kan theih ang angin kan tanpui a ni.  Tin, hetiang nuaih hi a nih 

avangin a chang phei chuan direct funding hi ti selangin, State sorkar hian 

mawhphurhna nei lo ila tih te pawh hi kan hotute hian an ngaihtuah hial a ni, Pu 

Speaker. 

SPEAKER  : Zawhna No.212-na ah kan kal thei a. Zawhna neitu 

MLA zahawm tak Dr. K. Beichhua’n zawt sela, CADC chungchang thu. 

 

DR. K . BEICHHUA   :  Pu Speaker, District Council & 

Minority Affairs Department changtu Minister hnena ka zawhna : 

(a) CADC hnuai Longpuighat to Kukurduleye 46 kms siamna tur pawisa  

 ` 1037.21 lakh NLCPR atanga hmuh hi thil dangah hman a  ni em? 

(b) Hman a nih chuan engnge a chhan? 

(c) Thil dangah hman a nih loh chuan vawiin thlenga hna thawh tan a la ni lo 

 hi eng vang nge?  

SPEAKER  : House Leader chhan hmain thil pakhat, House-in kan 

hriatpui tur 2, House Leader-in chiang taka a sawi chu, autonomy sang tak nei an ni 

a, a pahnihna ah an tihdik loh avangin hrem an ni tawh, suspend an ni tawh tih a tel 

bawk a.  Chutah chuan tlemin lungawi tum ila, tun ami chu chhang sela. 

DR. K. BEICHHUA  : Pu Speaker, ka zawhna hi suspend an nih hma 

daiha ka thehluh kha a ni a. 

SPEAKER  : A chhang tawh tihna a ni mai, chuti a nih chuan.  

Chief Minister zahawm tak sawm ila. 

Pu  LAL THANHAWLA, CHIF MINISTER : Pu Speaker, suspend 

hma a nih chuan suspend hnuah zawhna hi kan hmu chauh si a. Engtinnge ni ta ang? 

a) Pu Speaker, member zahawm tak Dr.Beichhua zawhna, Chakma 

 Autonomous District Council hnuaia Longpuighat to Kukurduleye kawng 

 siam thui zawng hi km 46 ni lovin km 36 tih tur a ni zawk a.  Tin, estimated 

 amount pawh hi ` 1,037.21 lakh ni lovin ` 1,152.45 lakh tih zawk tur a ni.  

 Heng sum te hi thil dangah hman a ni lo. 

b)  Sum hmuh hi thildanga hman a nih loh avangin a chhan sawi tur a awm lo.   

c)  He hna hi ni  25.11.2010 khan thawh tan tawh a ni e.  

SPEAKER  : I duh tawk tawh mai ang aw, suspend an nih tawh 

chuan lungawi ve tawh ila. 

DR. K. BEICHHUA  : Pu Speaker, kha lai kha chu ni e, 36 kha a ni ta 

a, pawisa erawh kha chu, hei hi District Council Affairs lehkha a ni,  Chief Secretary 

Order a ni.  Pawisa kha  ` 1037.21 lakh a ni tih kha ka rawn sawi duh a.  Hna thawh 

tawh a nih chuan zawh a ni tawh em?  Eng chen nge thawh a nih tawh?  Heng hna hi 

a  dik loh avanga Governor-in a suspend ve a ni em tih ka zawhna a ni e. 

SPEAKER  : Chief Minister zahawm tak sawm ila. 

PU LAL THANHAWLA, CHIEF MINISTER : Pu Speaker, a tawpna 

kha Governor hming a lam telna kha engtihna nge? Engnge? 

DR. K. BEICHHUA  : Pu Speaker, Governor hian he hna  dik loh 

vangte hi a ni em, a suspend ve nachhan hi?  Heng hna dik lo te hi suspension-ah 

hian a chhanah a tel ve em tih ka zawhna a ni e. 

PU LAL THANHAWLA, CHIEF MINISTER  : Pu Speaker, Governor 

ka la zawt lova, ka sawi thei mai lova.  A insist chuan ka la zawt ang e, tel ve leh tel 

ve loh tih kha. 

 Longpuighat to Kukurduleye hi DoNER, NLCPR atanga sum hmuh a ni a.  

Tin, he kawng laih hi km 36 a thui a ni a.  Approved cost chu nuai 1152.45 a ni.  

Hna hi hmun thumah an then a, heng mite hian an thawk :- 

 Package -  1, Km 12, Pu Lalhmachhuana Fanai, Kulikawn. 

 Package – 2, km 13, Pu Biakliana, Mission Veng. 

 Package – 3, km 11, Pu Labindro Chakma. 

 He hna hi ni 25.11.2010-ah khan tan a ni tawh a.  Ni 31.2.2013 a zo tura 

ruahman a ni.  Amaherawhchu, heng lai ram velah hian lung quarry a awm mai loh 

avangin hmun hla tak atangin lung phurh a ngai a.  Chu bakah ruah tui a tlak tawh 

chuan kawng a chhiat thin avangin bungraw phur lirthei a kal hlei thei thin lova.  

Hengte avang hian tum angin hna an thawk chak thei lo a ni.  Hna thawh zawh hun 

tur hi resettle a ngai thin a,  2018 December thla chhunga zo turin resettle leh a ni.  

Tin, DPR hi PWD Settle of Raid, 2006 anga buatsaih a ni.  Thil man a san chhoh tak 

em avangin contractor te hian hlawk lo an ti a, hna thawh duh loh chang an nei thin 

a.  Heng avang hian hna hi thawh chak theih a ni lova.  A zawh hun tur ruahmanah 

hna an zo hman lo a ni.   Approved cost atang hian ` nuai 1129.85 hmuh tawh a ni a.  

Tun dinhmunah hna hi 85% thawh nia sawi a ni, Pu Speaker. 

SPEAKER  : Zawhna 213-na ah kan kal thei tawh ang a.  Zawhna 

neitu Pu Lalruatkima, MLA zahawm tak i sawm ang. 

PU LALRUATKIMA  : Pu Speaker, ka lawm e. Starred 

Question No.213-na, LESD,E & S changtu Minister zahawm tak chhan atan : 

(a) NIAS, Kolkata zirlaite senso atan khan MoU kalhin sum engzatnge pek a 

 nih?  Eng vanga pek nge a nih?  Pek hun leh pek zat? 

(b) NIAS a sum pek tawh pek kir leh tura sawi kha engzatnge?  Eng tikah nge 

 rawn pek kir leh a nih a, engzatnge dawn a nih? 

(c) Sorkar revenue-ah engtikah nge dah luh a nih? 

(d) NIAS nena MoU angin sum inpek dan, student te chanvo pek tura inrem ang 

 khan engvanga hma lak loh nge a nih?   Zirlaite hi zangnadawmna pek tum a 

 ni em?  A nih chuan engzatnge pek an nih dawn?  

SPEAKER  :  Department changtu Minister zahawm tak Pu 

H. Rohluna sawm ila, chhang turin. 

PU H. ROHLUNA, MINISTER  : Pu Speaker, member zahawm  

tak Pu Lalruatkima Starred Question No.213-na chhanna chu : 

a) NIAS, Kolkata a sum pek tawh zat leh pek hun chu a hnuai ami ang hi a ni :- 

1) ` 66,09,900/- hi ni 8.8.2014 ah pek an ni a. 

2) ` 4,40,660/- hi ni 15.9.2014 ah pek an ni a. 

3) ` 57,68,640/- hi ni 16.9.2014 ah pek an ni.     Total : ` 128,19,200/- 

 An course hi kum 3 chhung tur a nih avangin course fee etc hi 1
st
, 2

nd
 leh 3

rd
 

session atan  instalment thuma pek lawk tur tih a ni a MoU-ah. Zirlai naupang 32 tan 

kum 3 chhung zir nan ` 4,00,600 theuh pek tur a ni a. MoU ang lo deuh hleka sum 

advance-a pek anga sawi theih chu `4,40,660, ni 15/09/2014 a pek leh ` 57,68,640 

ni 16/09/2014 a pek kha  a  ni ang a. A belhkhawm hi ` 62,09,300 a ni. 

b) NIAS sum pekkir leh ang a sawi kha ` 42,00,000 a ni a. Ni 

21/02/2017 khan NIAS Chairman-in lehkha rawn thawnin cheque 10, post-dated 

cheque a rawn thawn a. Cheque pakhat zel hi ` 4,20,000 hu a ni a, a vaiin ` 

42,00,000 a ni. Hei hi Chief Minister’s Office-in ni 1/03/2017-ah an dawng a. Hemi 

ni vek hian Commissioner, LESDE-ah thawn chhawn leh a ni a. 

Amaherawhchu NIAS Chairman Mainak Saha hian ni 3/03/2017 ah 

Commissioner, LESDE chu lehkha rawn thawn lehin cheque 10 a rawn thawn te hi 

cheque valid lo leh thi a ni a, thawn let leh turin a rawn ti leh si a ni. Heng cheque 

thi te hi thawnkir a la ni lo a, pawisa hi a taka dawn a la ni lo a ni. 

c) sawrkar revenue ah dahluh tur a awm rih lo. 

d) Zirlai, an zirna tha taka zir chhunzawmte atangin engmah an chanvo 

tur an chanloh thu hriat a nih loh avangin hma lak a ni lo. MoU-ah hian zirlai 

zirchhuaklo te zangnadawmna pek chungchang hi ziahlan a ni lo a. Amaherawhchu 

NIAS, Kolkata-a zirlai naupang pakhat, khuta a zirlaia hospital-a a inenkawlna 

senso erawh chu ` 1,21,156 pek a ni. 

SPEAKER :  Zawhbelhna, Pu Ruatkima. 

PU LALRUATKIMA:  Pu Speaker, kan sawi zing a. Amaherawhchu kha kan 

hriat angin NIAS sum rawn pekkir niin kan Chief Minister zahawm takin Vanglaini 

chanchinbu, 24
th

 February,2017-ah khan sorkar hnenah NIAS in ` 42,00,000 a pe let 

a tih avangin he thil hi mipuiin kan chiang thei lo a, keini lam pawhin bounce 

cheque min pe tih kha kan hre bik si lo a. Khatiang kha anih avangin kan han inzawt 

a ni a. 

Khami bakah khan Pu Speaker, MoU section 1.2-ah kumtin instalment pe in 

kum 3 chhung pek an ni ang tih a nih laiin kan hriat angin thla 2 chhung lekin 

instalment thum kha pek zawh vek a ni a. Engnge a chhan tih leh Welfare Board 

document awmna computer hard disk bo ta daih kha hmuh a ni tawh e? A dang 

lehah chuan khami Inquiry Commission din a nih khan Commission-in a suggest 

annual budget, annual report leh annual account audit te, Section 25, 26, 27 in a phut 

ang hian siam thin tawh tur a ni tih kha Department hian a zawm reng em? 

Tin, Mizoram and Other Construction Workers Welfare Board a registration 

lo tlahniam ta lutuk kum 2012-2013 ah mi 8,969 leh 2013-2014 ah 10,131 an nih 

laiin nikum 2016-2017 khan mi 154 chauh an ni a. Kuminah phei chuan, (kumin ti 

ila) Financial Year 2017-2018 ah khan 447 chauh an ni a. Engnge hei hi a chhan? 

membership drive hi an kalpui lo nge renewal an awmlo nge? Helaiah hian state sum 

kumtin a pung si a, engvanga helai hi tlahniam nge a nih tih hi ka zawhbelh a ni. 

SPEAKER:  Minister zahawm tak chhang turin sawm tawh ila, a tawpna a ni tawh 

ang chu, supplement a tam tawh e mai. 

PU H. ROHLUNA, MINISTER:   Pu Speaker, ni e, zawhna neitu member 

zahawm takin a han zawhbelh CM-in pek kir tawh angin a puang si a, tihlai kha kan 

chhanna ah khan kan sawifiah tawh a. Kha kha chu sawi nawn pawh a ngaiin ka 

hrelo a. A chhan chu CM Office a thlen laiin cheque valid lo a ni tih kha a hriatloh a 

ni. Mahse a hnuah Department Commissioner hnen a thlen hnuah khan khulaia 

NIAS Chairman Mainak Saha khan a valid lo a ni tih kha a rawn hriattir leh a ni a. 

Chuvangin kan CM zahawm takin pawisa hi cheque-in an rawn pekir leh a ni a tih 

kha a tih hunlai kha chuan thudik tak a ni. 

Tin, NIAS-a instalment pek dan tur MoU section 1.2 a ziah angin engatinge 

pek a nih loh tih chu hei hi a pek dan tur an sawi ang chiah chiah khan pek a ni ta lo 

a. Kan sawi tawh ang khan session 3 a ni a, kum 3 chhung a nih avangin session tan 

hmaa advance-a pek zel tur a ni a. Mahse 2014-ah khan tikhan pek nghal vek mai 

kha a ni a, hei hi a buaina tak chu a ni reng pakhat a. Mahse a pek chhan tak lai, 

khatihlai huna engtia lo inpe ta mai nge tihlai tak kha Pu Speaker heti mai hi chuan 

ka sawi theilo a. 

Tin, tah pawh khan instalment pek dan tur pawh kha ziahlan vek a ni a. A zat 

tur, 1
st
 instalment ah te, 2

nd
 instalment leh 3

rd
-ah te chuti zat chu a ni ang tih kha a ni 

a. Mahse kha kha naupang 30 tur ang a chhut niin a lang a. Mahse naupang 32 admit 

an nih leh tak si avang khan a pawisa pawh kha a danglam ta hret a. A hmaa section 

1.2-a an ziah ang diak diak lo deuh khan a instalment leh a pumpuia pawisa pek 

pawh kha a ni a ni. 

Tin, hard disk bo tih lai tak hi Pu Speaker, helai hi chu ka hre chiah lo a. Kan 

lo enzui ang a, engnge ni thil awmdan hi hemi computer hard disk hi a bo a nih 

chuan a serious hle a. Amaherawhchu engtik hunlaia engtia bo nge a nih tih kha ka 

lo hre chiah lo a ni. Kan lo enzui dawn nia. 

Tin annual audit chungchang vel enquiry report atanga recommendation-ah a 

awm a ni tih erawh hi chu enquiry titu ten an recommendation ang a nih hi chuan, a 

that zawkna tur a nih phawt chuan hma lak chhunzawm kan lo tum ang a. Tin, 

Mizoram Building and Other Construction Workers Welfare Board member 

registration tlahniam ta hi Pu Speaker, heng NIAS chungchang te leh thil dang 

dangah hian thawktute insiksawi leh thil dang hi tun hnaivaiah a tam em a. Chuvang 

chuan chak deuh hlek kal a harsa a nih ka ring a. A Membership drive lam hi kan 

tlahniam hret a ni. A fund leh cess lo tling khawm erawh hi chu tunah hian a lo lut 

zel a, thahnem tak kan nei a. Mahse  membership drive laiah erawh hi chuan zep thu 

a cheng lo, department lam hi kan chak tawk lova. Chulai erawh chu he House-a kan 

hriat tlan atan pawh ka rawn sawi lang a ni. 

PU VANLALZAWMA  :   Pu Speaker, tawngkam khat lek. Cheque nuai 

42 chungchang kan sawia ka han hriat duh lai chu engvanga rawn thawn let leh nge 

an nih tih te pawh kha a forwarding te pawh a awmin ka ring a. Kan dawn loh tur 

kan lo dawng a, kan rawn thawn let leh an ti nge tih vel kha a forwarding te kan hmu 

ve lem lova, kha kha a sawi chian theih ka ring a. Tin, tuna kan Minister in a 

chhanna ah khan rawn thawn let rawh u an ti a, mahse tunthlengin kan la thawm let 

leh lo, bounce cheque a kha, engvanga thawn let leh nge an nih tih ka zawt duh lawk  

a ni.  Pu Speaker. 

SPEAKER   :  Pu K.Sangthuama’n zawt law law se. 

PU K.SANGTHUAMA   :  Pu Speaker, cheque kha invalid sa in a rawn 

thawn nge, helaiah sorkar-in a credit tlai avanga invalid ta tih kha min hrilhfiah theih 

chuan a lawmawm ngawt ang, invalid saa rawn thawn a nih chuan sorkar kha a 

zahlo awm mang e ka ti deuh. Khawngaihin min hrilhfiah theih chuan a lawmawm 

ngawt ang.  

SPEAKER   :  Pu H.Rohluna, Minister zahawm tak sawm ila.  

PU H.ROHLUNA, MINISTER  :  Pu Speaker, NIAS Chairman-in a 

cheque rawn thawn kha post dated cheque a ni a. Cheque kan dawn vek tawh hnu ah 

March 1,2017 niin ka hria Chairman chuan lehkha a rawn thawn chho leh a.  Hei hi 

cheque valid-lo a ni a rawn tih avangin   cheque kha entrust theih ngawt pawh a  ni 

lo va, pawisa-a chantir theih a nit a lo va. A cheque min petu ten invalid an tih miau 

kha chuan cheque valid-lo kha chuan awmzia a nei lova.  

 Chuvang chuan ‘mumal zawk deuh hlekin lehkha te in indawr il,a hei hi 

refund turin rawn ti tha leh helaiah a society member te pawhin kan lo ngaihtuah tha 

ve leh ang a, hei hi mumal zawk deuhin lehkha in indawr ang u’, tih kha an rawn tih 

dan deuh zawk chu a ni mah mah a ni. A chhan chu helam ah hian hesitation leh thil 

dang te a awm avangin cheng nuai 42 hi a theih ang ang refund turin Kolkota-a 

Resident Commissioner te. Advocate General te pawhin theihtawp an lo zuk chhuah 

a, chutiang karah chuan he cheque 10, cheng nuai 4 leh sing 2 theuh, a vaia cheng 

nuaih 42 hi an rawn thawn chho kha a ni a. Mahse anmahni ber, a cheque neituten a 

valid lo an tih kha chuan  cheque  kha valid ni thei kha a  ni ta lova. Chu chu rawn 

thawn kir leh tur chuan min ti a, hei hi Pu K.Sangthuama member zahawm tak 

zawhna chhanna kha a ni ta nghal ang a, chu chu a thar an rawn thawn hma kha chu 

thawn kir  hi tha kan ti chiah lova, chuvangin kan la kawl a ni. A cheque valid hi an 

rawn thawn chhoh hun nghah nan, ‘a cheque valid min rawn thawn chhoh leh hunah 

hei hi kan return ang che u’, tiin helam atang pawhin kan hriattir tawh nghe nghe  

a ni.   

PU LALRUATKIMA   :  Pu Speaker, khawngaihin, thil hi kan chai zing 

khawp mai a, course fee kha cheng nuai 4 leh 600 kha pass? Student-ah a ni ta a. 

Kum 3 atan zirlai 32 atan kan pe zo veka. Amaherawhchu anmahni prospectus hi a 

hmunah member zahawm tak Pu Zawma nen kan zu kal a, ` 148000 chauh alo ni a.  

 A let a tam hi Mizoram-in course fee ah kan pe tih chu a lang a. Hei hi an 

prospectus chu a ni a. Pawhthlak an tum a, ka va um zui a, an pawtthla ngam ta lova, 

ka va chhuh lui a, chulaiah chuan hetianga sum siamna ni awm taka lang hi thleng fo 

tawhlo se a tha in ka hria. Chumi piah lamah chuan tunah bounce cheque min rawn 

pe a, Mainak Saha khanin, NIAS director a ni a, a diklo hrim hrimin ka hria, kha kha 

sorkar-in penalty emaw, khatianga zuk thin let lehna tur atan khan eng chen nge 

hmalak a nih tawh?   

 Kum khat a ni leh tawh a, an cheque min rawn thawn chhoh  kha chu a 

validity kha a awm tawhlo, a thi tawh daih dawn a. Cheque valid hun chhung kha a 

ni tawh lova. Chuvang chuan zirlai te advance-a lo pek zir leh zawm ta silo advance-

a kan lo pek thing let leh tur khan sorkar-in engtinnge hma a lak zui zel, sorkar hi a 

beidawng ta mai nge a la beidawng lo tih ka zawt tel a ni.  

SPEAKER  :  Minister zahawm tak Pu Rohluna lo sawm ang. Hei hi a 

tawpna ni rawh se aw, a sei tawh em mai. 

PU H.ROHLUNA, MINISTER   : Pu Speaker, a course fee, lam chu ka zuk 

hriatpui hauh lova. A chhan chu kan hun hma thil te a nih piah lamah detail takin a 

hmun ah te pawh ka la zuk tlawh lova, chuvangin ka hre chiah lova. Tin, a cheque 

chungchangah hian a theih ang ang in department chuan hma a la a. Tin, khulaiah 

khuan zirlai an la awm nual avangin helam atanga kan thawn thlak zirlai te kha final 

year zirlai te an la awm a. A then helam ah hian zirzawm tawhlo awm mahse zirlai 

la awm mek te tana harsatna thlen thei leh engemaw ti zawnga zuk tih vak te pawh 

kha thil remchang ber te pawh a nilo thei a. Chuvang chuan a theih ang angin 

department leh sorkar in hei hi chu a refund theih dan tur hi chu hma a la reng a ni 

tih kha Pu Speaker, ka chhan theih dan chu a ni mai e. Ka lawm e.  

SPEAKER   :  Zawhna no.214-na ah kan kal thei ta a, zawhna neitu MLA 

zahawm tak Pu Lalruatkima zawt turin  sawm ila.  

PU LALRUATKIMA : Pu Speaker, ka lawm e, Starred Question No. 

214-na AH&Vety  Department changtu Minister zahawm tak chhan atan :  

a)  Kum 2013-17 chhungin NLUP leh RKVY atangin vawk note eng zat nge lei 

 a nih, a year wise-in ? Vawk note pakhat eng zat rate-in nge lei a nih ? 

(b)   NLUP Piggery Trade ah beneficiaries eng zat nge awm ? Beneficiaries 

 pakhatah material component atangin enge pek an nih a, vawk note eng zat 

 theuh nge pek an nih? 

(c)    PRRS vangin vawk thi eng zat nge awm? Vawk thi ral nan eng zat nge sen a 

 nih ?    

SPEAKER   : Department changtu Pu C.Ngunlianchunga, Minister zahawm tak 

chhang turin i lo sawm ang. 

PU C.NGUNLIANCHUNGA, MINISTER  : Pu Speaker, MLA zahawm tak, 

Pu Lalruatkima Starred Question No.214-na chhan na chu hetiang hi a ni. 

(a)  Kum 2013-2017 chhunga NLUP atanga vawk note lei zat chu a hnuaia tarlan 

ang hi a ni: 

   NLUP 

  2013 – 2014 - NIL 

  2014 – 2015 - 11734 

  2015 – 2016 - 14972 

  2016 – 2017 - 17762 

  2017 – 2018 - 25921 

 Vawk note hi pakhat ` 5000/- zela lei a ni.  

   RKVY   

 Vawk note lei zat (year wise-in) 

  2013 – 2014 - 5250 

  2014 – 2015 - 2950 

  2015 – 2016 - NIL 

  2016 – 2017 - NIL 

 Vawk note pakhat rate (year wise-in) 

  2013 – 2014  - ` 6500 

  2014 – 2015 - ` 5000 

  2015 – 2016 - NIL 

  2016 – 2017 - NIL 

  2014-2015 ah ` 5,000/- a ni. 

 

b) NLUP piggery Trade-ah beneficiaries 20382 Nos. an awm. Beneficiary 

pakhat material component atanga pek dan chu a hnuaia mi ang hi a ni : 

 1
st
 Phase-ah chuan material a pe lo in pawisa fai ` 1,00,000 (cheng nuai khat) 

theuh pek an ni. 

 2
nd

 Phase-ah chuan District pasarihah (Champhai tel lovin) vawk note pali 

theuh pakhat ` 5,000/- (cheng sangnga) zel hisapa pek an ni, a bang la awm zawng  

` 80,000/- (cheng singriat) hi a pawisa faia pek an ni. Champhai District-ah hian 

vawk note 6 (paruk) pakhat ` 5,000/- (cheng sangnga) zel hisapin pek an ni a, a 

bang la awm ` 70.000/- (cheng singsarih) hi a pawisa faia pek an ni. 

 3
rd

 & 4
th

 Phase-ah chuan vawk in sakna tur ` 38,00/- (cheng singthum 

sangriat) leh damdawi leh bungbel man tur ` 3,378/- (cheng sangthum zathum sawm 

sarih pariat) theuh pawisa faia pek an ni a, a bang ` 58,622/- (cheng singnga sangriat 

zaruk sawmhnih pahnih) la awm hi vawk note, vawk chaw leh tuizem tea pek an ni. 

 c) PRRS avanga vawk thi zat Deprtment-in report a dawn chu 8505. 

Vawk thi ral nan sum sen zat chu ` 30 lakh (cheng nuai sawmthum) a ni. Kum 

2013-ah khan 3806 an thi a, hengho hi chu ral an ni lo, tichuan 2016-ah khan 4699 

an thi a, hengho hi chu ral an ni. 

S P E A K E R : Zawhbelhna, a neitu Pu Lalruatkima. 

PU LALRUATKIMA : Pu Speaker, ka lawm e. Vawk note lei nan 

khan ` 700,000/- (cheng nuai sarih) chuang kan hmang tawh a. Thla tina mipuiin 

vawksa kan demand hi Department-in a chhut dan engzatnge? Vawiin thlenga 

demand awm RKVY leh NLUP hmalakna atan a vawk note heti zat kan sem tawh 

chung pawha engvanga la intodelh lo nge kan nih, engnge a chhan tih kha ka 

zawhbelh duh chu a ni. 

S P E A K E R : Er. Lalrinawma’n zawt leh law law se. 

Er. LALRINAWMA : Pu Speaker, ka lawm e. Vawk note te hi a tam ber hi 

khawi atanga lei nge an nih tih leh an hriselna hi eng tianga endik thin nge an nih tih 

ka zawt e. 

S P E A K E R : Chhang turin Minister zahawm tak ilo sawm aPU C. 

NGUNLIANCHUNGA, MINISTER : Pu Speaker, vawksa hi 

thlakhatah a lei nan engzatnge kan sen tih lam kha chu ka lo hre lo tawp mai, kan tih 

tur ni chiah pawhin ka hre lo (Pu Lalruatkima : Pu Speaker, chuti lam ni lovin kan 

demand lam zawk kha a nia ka zawhna chu, kan demand zat awm vel te kha chu 

hriat a ngai tlat a ni. Chuta tang chuan kan hmalak dan tur kha a chhut theih dawn a, 

chumi hre lo khan vawk kan lo vulh ve tihna mai em ni, market survey kan nei lo 

tihna em ni Department lam khan?) Pu Speaker, market survey lam kha chu Vety 

department tih tur chiah ni in ka hre lova, Commerce & Industry ho tih tur awm tak 

a ni zawkin ka hria a. 

 Tin, a pek chungchangah hian NLUP-ah hian kan lo hriat atan leh kan hriat 

tawh sa ni tura ka ngaih an rawn zawt ve duh hrim hrim niin ka ring a, NIB a awm a, 

NIB atangin district tin ah beneficiaries tur te leh MLA constituency ang ten chumi 

zat chu beneficiaries an awm ang tih sorkar in a kalpui a, chuta tang chuan district 

tin ah an lo thlang a, an duh dan an lo thlan beneficiaries te kha keini chuan kan lo 

buaipui mai a ni a. Hei hi thlang rawh u, hemi zat hi piggery trade-ah chumi zat chu 

kan mamawh e, .....? ah chumi zat chu kan mamawh e, dairy-ah chumi zat chu kan 

mamawh e tiin keinin NIB-ah demand kan va siam a ni lova. Chuvang chuan NIB 

atanga beneficiaries awm kha keini Vety trade-ah engzatnge awm, a piggery-ah 

engzatnge awm a, vawk note chumi zat chu lei tur a awm tih kha Vety Department 

hnenah pawisa rawn transfer in keinin kan lo buaipui ve a ni mai a. Market demand 

thleng thleng khan kan lo zir hauh lo mai a. Tin, heti zo zai kan sem chunga kan 

indaihlo tih hi, sem lo phei ila chuan Mizoram-ah sa ei tur kan nei dawn lo a nih hi! 

NLUP kan tih avangin tunah vawksa kan ei thei hlawm a. Kan veilam ami ten sorkar 

leh kha an beisei deuhva chuti a nih phei chuan hei aia nasaa tih kha a ngai dawnin 

ka hria. 

 Mizo fate hi engkim ah, kan kutpui vang thla ah te sa tel lova kan hman 

chuan kim lo riauva ngaihna kan nei a. Pu Speaker, Krismas leh Kumthar-ah te 

pawh vawk a tluk loh chuan zai pawh hi a tui thei tak tak lo a ni, chutiang khawp 

chuan kan mamawh a. Tin, inneih nikhuaah te, lungphun nikhuaah te, birthday lawm 

nikhuaah te pawh a neinung fate chuan ran ke pali nei a tluk loh chuan an lung a 

dam lo a ni. Chuvang chuan mamawhna hi a sang a, nitin sa ei te kan lo ni bawk a, 

chumi avang chuan kan NLUP sem hi Zoram tan chuan a hlu em em a ni.   

 Kan sem tawh ang kha Pu Speaker, a zawt lo na a kan hrilh reng reng ang e; 

2014,2015,2016,2017,2018 thlengin vawk note 73089 kan sem tawh a. Tin,  vawkte 

man atan hian nuai sangthum zanga sawm pakua singli sangnga kan seng ral tawh a 

ni. Kha kha NLUP a ni a, RKVY atangin kum 2013,2014 khan nuai zathum sawm 

pakhat sing li sang nga kha vawk note man ah kan seng a, 2014-2015 ah hian vawk 

note 2950 kan pe a, chumi man chu cheng nuai za sawmli pasarih leh sang nga lai a 

ni a, a vaia chhut hi chuan cheng nuai za li sawmriat pakua sanghnih man ngawt 

kum 2014-2018-ah hian vawkte man ah kan hmang a ni. 

 Khawi atanga sem nge a nih deuh ber tih kha zawhna kan chhan tawh ang 

khan 1
st
 Phase-ah kha chuan a pawisa in kan sem a, 2

nd
 Phase kha chu supplier te 

kha NIB lam atangin siam a ni a, a supplier khan khawi atangin nge a lak tih thleng 

kha chu kan lo zawt chiah lova. Ran hriselna lam kha chu a bikin PRRS-ah khawi 

hmunah pawh a tulna apiangah hun remchangah check ve thin a ni . Vawk note 

70389 lai han ti vek tur kha chuan PRRS kit pakhat pawh kha ` 700/- lai a lo ni a, 

kha khan vawkte man kha a tipung nasa mai dawn a, chuvang chuan a vai chuan kan 

ti thei lova, a random erawh chuan engemaw chang chang chuan kan ti thin a ni tih 

kha ka chhanna chu a ni. Ka lawm e. 

PU LALRUATKIMA : Pu Speaker, khawngaihin thil pakhat leh chiah. 

Vawkte lei nan khan kan sum sen tawh kha RKVY leh NLUP-ah nuai zali leh 

sawmriat pakua kan Minister zahawm tak khan a ti a. Kum 2015-a kan zawhna min 

chhanna ah hian vawk note lei nan hian cheng nuai sangruk sawmnga paruk a rawn 

ti duat mai a. Crore sawmruk leh nuai sawmnga paruk tih na a ni a, a sawi nen khan 

ava in tally ta lo ve! Khati lai kha engnge a awmzia? 

S P E A K E R : A changtu Minister-in chhang rawh se. 

PU C. NGUNLIANCHUNGA, MINISTER : Pu Speaker, helaiah hian 

NLUP kha a year-wise in an duh ang takin kan chhang thlap mai a. Kum 2014-2015 

ah vawk note 11734 kan lei a, 2015-2016 ah 14972 kan lei a, 2016-2017 ah  17762 

kan lei a, 2017-2018-ah khan 25,961  a   ni  a.  Kan  sawi  tak  ang  khan  1
st
  Phase-

ah  khan  vawk  note  man  chu  a  awm  tho  a  ni.  Amaherawhchu  a  vawk  note, a  

kind-in  kan  pe  lo  a  ni,  a  pawisa-a  kan  pek  avangin  vawk  note  manah  khan  

chhut  loh  theih  a  ni  chuang  lo.  Khalai  kha  chu  a  lo  inmil  zan  lo  a   nih  

pawhin  vawiina  ka  sawi  chu  a  hnuhnunga  kan  pek  man  ka  rawn  hrilh  che  u  

a  nih  kha.  Ka  lawm  e. 

PU LALRUATKIMA : Pu  Speaker,  a  hnuhnung  a tia,  vawk  note  

leina  atana  sum  eng  zat  nge  hman  a  nih  tih  kan  zawh  khan  nuai  600  leh  56  

a  rawn  ti  daih  tawh  a  ni.  Khalai  kha  a     in-tally  ta  lo  lutuk  a,  a  in  thlep  

engemaw  zat  kha  a  ni  ta  mai  si  a,  kha  kha  eng  nge  a  awmzia  kan  tih  lai  

tak  zawka  kha  a  ni.  Chuvang  chuan  khalaiah  khanin (Interruption) 

SPEAKER : Ngawi  rawh, question  hour  hun  a  zo  tawh  e. 

PU VANLALZAWMA : Pu  Speaker,  khawngaih  takin. Kan  session  

hi  vawiinah a  tawp  mai  dawn  a,  vawiin  ah  chuan  thil  pakhat  han  sawi  

chhuah  lawk  ka  duh,  dinglam  ami  ten  an  sawi  theihnghilh  loh  pawhin  a  pawi  

chuang  lo  a,  amaherawhchu  a  theih  phei  chuan  a  duhthusam  a  ni  a.  Kan  

Home  Minister  ber  a  awm  lova,  vawiin  lam  chanchinbu  te  kan  han  en  a,  

Mizoram  PWD  Engineer  Welfare  Association-in  Lunglei  S.P  hrem  an  phut  tih  

kan  hmu  kuau  mai  a.  Heng  thil  te  hi  thil  thleng  ngai  lo  tak  leh  thil  mak  tak  

a  nih  dan  te  awmin  ka  hria  a,  chuvang  chuan  House  Session  a  kal  mek  lai  

si  hian  helam  hi  han  sawi  zawka,  Treasury  bench  lam  ten  a  (Interruption)  

(Speaker :  ngawi  rawh,  hun  a  awm  tawh  si  lo  a)  Tin,  vawiina  kan  hmuh  

chawp  chauh  a  ni  a  heng  thil  te  hi, (Interruption)  Police  pahnih  suspend  an  

ni  tih  te  kan  lo  hria  a.  Chutih  mek  laiin  Police  ten  PWD  J.E  leh  M.R  

pakhat  an  man  a, damdawi inah  dah  nghal  a  ngai  tih  te  a  awm  a,  khang  vel  

te (Interruption) tukin  zingah  pawh  (Interruption) chu  chu  ka  rawn  sawi  mai  

nisela. (Interruption)  Chutih  rual  rual  chuan  nikum  lama  zawhna  lo  langah  

khan  saw  kawng  maintenance  atan  sawn  nuai  3,500  chuang  lai  kha  hman  

mek  a  ni  bawk  si  a (Interruption) he  House-ah  hian  kan  sorkar  hian  kan  

Minister  a  awm  lo  chung  hian  tunah  a  theih  loh  pawhin  chawhnu  lamah  te  a  

sawifiah  theih  em (Interruption). Lunglei Thalai Pawl khan April ni 15-a  he  

kawng  siam  tha  ngei  tur  hian  kan  Minister  pahnih  leh  MLA  zahawm  tak  te  

pawh  an  sign  tir  niin  ka  hria  a.  

SPEAKER : Dan  kan  lo  en  ang  a,  Dan-in  a  phal  chuan  Dan-in  a  

phal  angin  kan  ti  ang  a.  Dan  kha  kan  belh  ber  tur  a  nia. 

 Kan  zinga  Member  awmlo  te  kha  inhriattir  leh  ila  Minister  zahawm  

tak  Pu  R. Lalzirliana  a  awm  lova,  Pu S. Laldingliana, Pu  Zothangliana  te  

pathum  hi  vawiinah  House-ah  an  awm  lo  a  ni  tih  House  kan  hriattir  ni  se. 

 Hmanni  tahrik  28  March-a  zawhna  chhanna  diklo  tihdik  ngai  a  awm  

a,  chu  chu  tidik  turin  Minister  zahawm  tak  Pu  John  Rotluangliana sawm  ila. 

PU JOHN ROTLUANGLIANA, MINISTER     :  Pu  Speaker,  i  phalna  

leh  he  House  zahawm  tak  remtihnain  Statement  of  correction  on  the  reply  

given  on  the  28
th

 March, 2018  to  Starred  Question  No. 529, Ballot  No. 173  

asked  by  Pu  K. Sangthuama  regarding  “Transport  Department  Bus  

chungchang”  tih  kha  he  House  zahawm  takah  hian  ka  rawn  lay  e. 

SPEAKER : A  tihdikna  copy  kha  member  zahawm  takte  sem  ni  se. 

 Tunah  chuan  Pu  P.C. Zoram  Sangliana, Chairman  Committe  on  

Estimates-in  Committee Report  House- ah  rawn  present  sela,  amah  ilo  sawm  

ang. 

PU P.C. ZORAM  SANGLIANA  : Pu  Speaker,  vawiinah  hian  

Committee  on  Estimates  Eight  Report  relating  to  State  Investment  Programme  

Management  Implementation  Unit (SIPMIU)  under  Urban  Development  &  

Poverty  Alleviation  Department, Government  of  Mizoram  hi  ka  rawn  present  

dawn  a.  Hemi  chungchang  hi  Committee  on  Estimates  2014 - 2016  khan  

thahnemngai  takin  a  lo  zirchiang  tawh  a,  chumi  chu  keini  Committee  on  

Estimates  2016-2018  ho  hian  kan  han  chhunzawm  a.  He  Committee  member  

te  thahnemngaihna  azarah  he  Report  hi  ka  rawn  peih  thei  ta  a  ni. 

 Pu  Speaker,  i  remtihna  leh  Committee  on  Estimates  in  min  authorised  

angin  he  Report  hi  House – ah  ka  rawn  present  e.  Ka  lawm  e. 

SPEAKER : A  copy  kha  sem  ni  se. 

 Tunah  chuan  Dan  siam  lamah  kan  kal  thei  ta  a.  Vawiinah  hian  Bill  

pathum  sawihoa  pass  tur  kan  nei  a  ni  tih  member  zahawm  tak  ten  hria  ila.  

A  hmasa  berin  Pu  Lal  Thanhawla,  Chief  Minister  zahawm  takin  The  Chite  

Lui (Prevention  and  Control  of  Water  Pollution) Bill, 2018  hi  he  House  ah  

introduce  phalna  rawn  dil  phawt  se.  Introduce  phalna. 

PU LAL  THANHAWLA, CHIEF MINISTER : Pu  Speaker, i  phalna  

leh  House  remtihnain  The  Chite  Lui (Prevention  and  Control  of  Water  

Pollution) Bill, 2018  hi  introduce  ka  rawn  dil  e. 

SPEAKER : Kan  phal  maw?  Kan  phal  a,  tunah  hian  introduce  sela  

ngaihtuah  ho  turin  rawn  move  nghal  sela,  amah  i  sawm  leh  mai  ang. 

PU LAL  THANHAWLA, CHIEF MINISTER : Pu  Speaker,  i  phalna  

leh  House  remtihna  in  ‘The  Chite  Lui (Prevention  and  Control  of  Water  

Pollution) Bill, 2018’  hi  he  House  zahawm  takah  hian  ka  rawn  introduce  e.  

(SPEAKER  :  Sawiho  turin  move  nghal  mai  la.) 

 Pu  Speaker,  he  Bill  hi  sawiho  turin  he  House  remtihna  hi  ka  rawn  dil  

e. (SPEAKER  :  A  Bill  kha....)  Pu  Speaker,  he  Bill  hi  House  in  move  min  

phalsak  turin  ka  rawn  dil  a  ni. ( SPEAKER  :  Tichuan  sawiho  nghal  tawh  tur  

a  ni  mai.  A  Bill te  kha  han  sawifiah  la.)    

 Pu  Speaker,  The  Chite  Lui (Prevention  and  Control  of  Water  Pollution) 

Bill, 2018  hi  mi  thahnemngai  ten  Save  Chite  Lui  an  din  a,  chu  chu  sorkar  

pawhin  a  ngai  pawimawh  a.  Tin,  vawiin  ah  hian  Chite  lui  chauh  hi  ka  rawn  

pu  lut  nain  ngaihtuahna  kal  zelah chuan Zoram lui zawng zawng hi chhan an ngai 

niin  a lang a. Tin,  Pu Speaker, House-in rem min tih pui nghal se ka duh a, he Bill 

an rawn chhut hi a tawp ang  reng hle a, hetah a hnuai lam zelah khan Act tih tawh 

hunah te khan Bill an la rawn ti zel a. Chuvangin hei hi House zahawm  tak hian 

patent error a min pawm sak a, hemi hi kalpui zel min phalsak se tih hi ka ngen a. A 

chhan chu, a tak taka thawh hi a hmanhmawh thlak tawh a, chuvangin mi 

thahnemngaite leh tute pawhin Chite lui hi chhanchhuah tumin hma lo la mah 

selang, anmahni hmalakna hrang hrang kha lo venghimtu leh lo chhantu an awm loh 

chuan mi thenkhat siam sakin a thawktu ten  harsatna a tawh theih a. Tin, engemaw 

bawlhhlawh chhek nante an lo hmang thei a, chung ang te chu ti lo turin hma han la 

dawn Dan kan neih loh chuan an kut phuarna hrang hrangte a awm si a. Chuvangin, 

he Bill hi Bill ni tawh lova Act tih turah chutiang ti lova an rawn ti hi pawi ka ti a, 

House hnenah pawh ngaihdam dilin min hriatthiam sak turin ka rawn ngen a, a 

khawtlai zel tawh lohna turin Bill  tia inziak Act tih tur zawng zawng hi patent error 

a min pawm sak turin House ka ngen a ni, Pu Speaker. 

SPEAKER  : A copy kha kan nei vek tawh a, kan inpe vek tawh a, 

khata tang khan in lo zir deuh vek a rinawm a, khata sawiho duh chuan tunah hian 

sawina hun kan inpe leh ang a. Minute 10 inpe ta ila, thil thar a ni a, vawikhata tih 

fel vek chi a ni a, amendment ngai zel a ni, Pu K. Sangthuama sawm hmasa ila. 

PU K. SANGTHUAMA : Pu Speaker, ka lawm e. Chite khu kum 45 

kalta atanga kan buaipui tawh a ni a, khulaiah khuan ram zau deuh kan nei ve a 

bigha 50. Lui khu a lo len hian lehlam lehlam ah hian tui a kal zel a, Vaukam a hek 

zel a! Tin, bawlhhlawh tam tak a rawn len thla thin a, vawiina a buaipuitu ten an 

buaipui hi a lawmawm khawpin ka hria a. Dan hial siama buaipuia, venghim tura 

hma an la hi a tha ka ti a. Amaherawhchu tuna kan Chief Minister zahawmtakin a 

sawi ang khan siam that ngai lai tam tak awmin ka hria. 

 Pakhatnaah chuan a kam tawn lehlam lehlamah meter 50 hei hi an rawn tih 

danah chuan ft. 162 leh a chanve hi laksak tur an ni ta a. Pu Speaker, khulaiah khuan 

ram nei tam tak an awm a, a kam tuak lehlam lehlamah khuan, ft 162 leh a chanve 

an ram kan lak sak dawn chuan hetia han ngaihtuaha dan han siam a, sorkar ram 

alawm tia lak theih mai phei chu a ni ang a, mahse miin kum 45 kaltaa ram an lo 

neih tawh kha ft. 162 leh a chanve a kamtuak leh kamtuaka kan reserve sak chuan an 

ram khu a hek hle dawn tihna a ni a. Chu chu a thlawnin kan lak sak dawn nge 

compensation kan pe dawn tih te pawh hi ngaihtuah tham awmin ka hria. Entirnan, 

zep thu a cheng lova, keini ram te khu chu a zau a, hmanlai kum 45 kaltaa kan lo 

enkawl tawh a ni a. Tuna an tih ang hi chuan a dik chiah chiah lo mai thei a, a tlem 

berah kan ram an lak tur khu sq.ft 60000 aia tam a ni ang a, tunlai rate chuan 

vaibelchhe 2.6 ai chuan a tlem thei lo reng reng a, a aia tam hret a nih phei chuan 

vaibelchhe 3 vel a ngai hial ang a, kan rate hi a sang tawh em a. Khutilai ram tlabirh 

Sairang rel kawngah  pawh sq.ft ah 70-200 ten an la tawh a ni a. Chuvangin hei hi 

ngaihtuah chian a tha khawpin kei chuan ka hria a, khata tang khan kan hrethiam 

maiin Pu Speaker, ka ring a.  

 Tin, Chite lui dung thlaah khuan mi tam tak an awm a, a hnar atanga Tuirial 

thleng phei chuan a tam khawp mai, ram nei khu an tam khawp mai, chu chu dan 

ang thlapa sorkarin ram a pek te an ni a, chu chu vawiinah House-ah hian nguntaka 

kan ngaihtuah a ngaiin ka  hria, kha kha pakhatna atan chuan ni sela. 

 Compensation te kan pe dawn reng nge, tunlaiah hian Pu Speaker, engemaw 

hlekah hian inkhin hi a kal zel mai a. Court a lo hnai tawh bawk si a, inkhin buai erh 

te a ngai dawn nge, chutiang thleng chuan thil awm thei a ni a Pu Speaker, Tuna kan 

House zahawm tak hian ngaihtuahna rilru tak tak kan sen chu a ngai khawpin ka  

hria a. 

 Pakhat lehah chuan a chawi tur ang chi te 8-na (b) na ang chi (a) na ang chi 

te pawh, a fine tur ang chi te pawh hian cheng sang khat tih te, chumi hnu zela an lo 

tih lehah chuan ten thousand fees tihte a lo ni a. Hengte pawh hi a tam khawp mai, 

ngaihtuah ngun a ngai khawpin ka hria a. A thlang lehzelah te hian a hremna tur te, a 

la tih zel chuan nitin cheng sang nga chawi tur a ni ang tih te, hetiang chi te hi a ni 

thla thluah mai a, ngun taka chhiar chuan. Mihring chu sual thei kan ni a, tisual thei 

kan ni a, famkim a awm theih lova. Amaherawhchu an lo tisual a, an lo tisual leh a, 

nitina cheng sang nga fine kha chu keini ang rual chuan lo tisual palh pawh ni ta ila 

kan tlin dawn lo hrim hrim a. Chuvangin dan siam pawh hi tlema awmze nei deuh 

hleka kan tih chu a tha awm mang e aw ka ti a. A dan siam hrim hrim hi chu ka 

object hauh lova, a tha a. Mahse hei hi vawiina han pass nghal tur chuan a tha ber lo 

ang tih ngaihdan ka nei deuh hlek a. Chuvangin, House hian ngun takin ngaihtuah 

chiang ila. A  diklo leh a thalo lai deuhte chu hmuh tham lek a ni a a tlem khawp 

mai. Chuvangin heng han siamtha a han ti tha tur hian ka duhdan ber chuan hei hi 

vawiinah hian pass lova tih loh mai ka duh a. Mahse chu chu a theih ngang loh 

chuan Pu Speaker, Select Committee-ah tal emaw kan dah loh chuan khuti lai ram 

nei zawng zawng a za-a za tel khu an awm ve bawk a ni a, harsatna chi hrang hrang, 

miin kum sawmhnih khat mai ni lo kum 40/50 dawn lai ram an lo neih tawh kha a 

kam tuak tawn tawna ft 162½ vel  kan chhuhsak mai dawn nge ni, sorkar in 

compensation a pe dawn nge? Sorkar-in compensation Pu Speaker a pek dawn 

chuan a tam em a pek sen pawh a nih ka ring lova. He thlil an tih dawn pawh khan 

min rawn rawn ve ka ring a nia, mahse  an zan kal mai mai deuh niin ka hria a. 

Chuvangin, mihringin right kan neihna te, mihringin dikna kan neih te hi a sawia 

sawi pawhin a sawi rem theih vek a ni. Chuti a nih loh chuan kawng laihah te pawh 

harsatna tam tak kan tawk a, kan la laih theih lohna tam tak hi compensation an 

claim vang te a lo ni thin a. Chuvang chuan, a chang te te in sawi thla lo mai ila, a 

tlangpui chauh kan House zahawm takah hian han sawi hmasak ka duh nachhan 

pawh chulai problem awm thei te chu a ni a. Vawiina kan pass mai chuan problem 

tam tak a awm ang a, Court-ah te pawh an la kal an la kal ang a, chutiang thleng 

chuan tunlai kalphung hi a ni a. Chuvang chuan enchiang leh ta zawk ila, a Bill ngau 

ngau hi kan cancel thei lo a  nih  pawhin  Select  Committee-ah tal hung chho leh ila, 

tah chuan tha deuh zawka a kalpui theih chuan tih kha vawiinah hian Pu Speaker, ka 

sawi duh a ni e. Ka lawm e. 

Er.LALRINAWMA      : Pu Speaker,  ka  lawm  e. Vawiinah Chite Bill  

chungchang  kan sawi  dawn a  ni a. Ka hmaa sawitu in a  sawi  ang  khan  

ngaihtuah  thui ngai  tak  a   niin  ka  hria a. Vawiinah  hian pass a nih chuan India 

ramah  Dan hmanga lui humhalh hmasa ber ni turah kan ngai a, nikum  lamah khan 

National River  Ganga Act 2017 kha  tih an lo tum tawh a  mahse an  pending a. 

Ganga pawh  kha  an  buaipui khawp mai a,  an ni te phei khu chu India rama 

mihring 43% te  innghahna a ni an ti a ni. Central Pollution  Control  Board-in a 

sawi  dan  phei chuan  nitin  2723  million  liters  zet  thli  a  luang  lut  an  ti. An zir 

chiang zel a, ruahmanna  an  siam chho  zel a, mahse   anni  pawhin dan  hmang  

chuan an  ti hlei thei lo  a ni. Chutiang chuan ngaihtuahna kan  siam zau a ngai 

mange aw  ka ti a.  A  chhan chu helaiah kan  Bill  section 2-na no.7-na ah khan  

bawlhhlawh polution kha a sawifiah a  ni.  Pu Speaker, i  phalnain ka’n  chhiar ang 

e. “ Pollution” means  such contamination of water or such alteration of  physical, 

chemical  or biological  properties of water of  such discharged of  any sewage, 

garbage, earth spoils, animal carcass,bio-medical waste, trade effluent  or  of any 

other liquid, gaseous or solid substance  into water (whether directly  or  indirectly)  

as may, or is  likely to, create  a  nuisance or render  such water harmful  or  

injurious to  public health or safety,  or to domestic, commercial, industrial, 

agriculture  or  other  legitimate  uses,  or  to  the life and health of animals or  plants 

or of aquatic  organism”  tiin  bawlhhlawh hi  a rawn  sawifiah a  ni.  

 A  nihna  takah chuan  he  Dan  hian  kan  in-in  thli  zawng zawng a chhuah  

te  pawh  kha a  huam ta vek ani! Chutichuan  hemi dan  ka  han  hmuh hian  thil tam  

tak ka ngaihtuah a, ka kal vel te pawh hian  ka en a, Chite-a bawlhhlawh  tam  ber  

khu chu keimahni thli leh bawlhhlawh a ni  tih a  chiang  a ni. Vawiinah  hian  

chiang kuang  takin  report theih se chuan  lui te engzatinnge he lui hi  fin  le aw ? 

Zemabawk atanga rawn  kual  zelin Bazar, Chhinga  Veng,  Electric te suar tluan  

phei ila chuan lui hi  a tam viau ka ring a ni.  Chung zawng  zawngah chuan luikawr 

tha kan neih loh avangin kan kawt kawr ah  bawlhhlawh te kan  paih a,  kan thli kan  

sah  thla lo thei lo  a  ni, kan la zir chiang chiah lova. An zirchiannaah chuan  Ganga 

lui tibawlhhlawhtu  85% khu a chheh vela khawpui 50 te  thli in a tih bawlhhlawh a 

ni  an  ti a  ni.  Chutiang chu keini pawh kan  dinhmun turah ka ngai a ni. Section  3-

naah hian, mi  tupawh sorkar  emaw  appropriate  medical a  ni  emaw, khatiang chi 

reng reng bawlhhlawh  siam tu kha  section 3  hmangin  a hrem theih a  ti ta a  ni. 

Chumai  bakah section 8-na  angin hrem  tur a ni a  ti a. Section 8-na  in hrem  dan  

tur  tih a  hi  ka  hmaa  member-in a  rawn  sawi  ang  khan a na  khawp  mai a ni.  

Nitina pawisa chawi tur hial te pawh kha a la awm ta   zel a  ni.  Ka  han  sawi duh 

chu a Dan  hi a thalo ka ti ni lovin mipuite hian kan tlin  ang em tih hi a ni, Pu 

Speaker. Ka ngaihdan chuan hetianga  Dan-a  kan  tih  dawn  chuan  policy emaw, 

action plan  emaw  siam  ila.  Helai  Dan-ah hian “Save Chite Lui Coordination 

Commitee” te hnathawh  dan turah hian, sectiion  5-na ah  “ The function  of  the 

Save  Chite Lui Coordination Commitee”  ka sawi zo lo mai ang,  Vigilance hna kha 

an thawk dawn bawk a  ni a, Aizawl chhuah  lam zawng zawng  hi chuan  thubuai 

kan  nei vek  mai  lawng  maw aw! Pu  Speaker. 

 Tichuan, mimal kha an fel vak  loh phei chuan Dan  hmang  meuh  tur  chuan  

chhungtin ten  bawlhhlawh  chungchang  hi  buaithlak an  ti  ang a.  SIPMIU 

hnathawh  te hi puitlin ni tawh se chuan duhthlan tur hi nei thei ta ila chuan mipuite 

pawhin kan   zawm theiin ka ring  a  ni. Amaherawhchu,  duhthlanna  nei  turin thil 

dang a awm lo, a tam zawk hian kan  thli tuihawk luan kawrah kan sah a,  kan septic 

tank tui te pawh  kawrah  kan  paih thla a  ni. Kan  Hotel zawng zawng thli a luang  

bawk a.  Heng zawng zawng thli hi Chite luiah a luang lut vek a  ni, He dan zawng 

zawng hi kan pass dawn  chuan thubuai nei thei vek an  ni.  Chuvangin  Chite  Lui 

ven him hi chu  ka mit  ngeiin ka  hmu a,  tha  ka ti a, mahse dan hmanga ven him 

kher erawh hi kan  tlin  ang?  Chuvangin  vawiinah mipuite tan phurrit nasa tak  kan  

siam dawn  avangin  Pu Speaker, tlawmah  la lovin hnuh let leh kan hreh a ni 

pawhin, Select  Committee kut a dah in  ngaituah  chian  a  ngai  ka  ti a  ni.  

Mipuiten duhthlan  tur kan nei lo,  kan kawmthlangah tui kan sah thla a khang te 

pawh  kha  dan  bawhchhia an ni  nghal a  ni. He Dan hi kan pass chuan  Ukil te tan  

hna  kan  siam sak mai  a  ni  dawn  a  ni.  India  ram  ngei ah  pawh  River  Ganga  

Bill  an  siam  kha India ramah a hmasa ber tur a pawh  an  delay  a  ni. 

 Tin,  han  sawi  kai  ta  ila  Tlawng lui hi pawimawh  tak  a ni. Tlawng  lui te 

chu Aizawl  mipuiin  kan  ei a ni a, a  hlu em em  a  ni. Tlawng  lui te pawh hi  

tihmak mawh a ni a.  Ka han sawi duh  zawka  chu  Dan hmang meuhva humhalh tur 

hi chuan ram mipuite a bik takin chhuah lama  awm te hian kan tlin ka ring lo  a  ni. 

Mipuite phurrit tam dawn vang leh  a hremna te a  nat  bawk  si avangin (a 

venhimna hrim  hrim kha  chu a  thalo a  ni lova, action  plan  pawh  siam  theih a  

ni)  la zirchiang rih ila, SIPMIU  hmalakna te pawh a lo puitling  tawh ang a, 

mipuite pawhin  kan  thli  kan  ti  thianghlim  thei tawh dawn  a  ni. 

 Pu Deputy Speaker, helai hi  chu kan  ngaihtuah chian hi ava tha em! A  

changtu  Minister zahawm  tak  pawh hian tlawmah  la lovin Select  Committee  kut  

ah  dah  in  ruahmanna  thar zawk nen ngaihtuah  leh  ta  ila  a  tha mai lawng maw  

ka ti a  ni.  Ka  lawm e. 

PU LALSAWTA, MINISTER: Pu Deputy Speaker, ka  lawm e. Democracy 

kan  ni a, democracy-ah  hi  chuan tunhmaa Akbar-a te,  Ashok-a te pawhin an 

thusawi anga  kal  mai  kha  kan inrelbawlna  ber  a ni a. Tin, kan hriat theuh angin 

Legislators  an  tih te, kan  hmingah pawh Member of  Legislative Assembly  

(MLA)min han  ti a, min kohna pakhat leh chu Legislator, Dan  siamtu tih kan  ni a.  

Ram rawngbawlna  turah hian  dan  siam  leh a laimu lai tak, a pawimawh lai tak 

mai, mipui kan inenkawlna ah tih  tur leh  tih  loh tur inkawhhmuhna pawimawh tak  

a  ni a. Dan siam chungchangah hian pawnlam  atang  phei  hi chuan tu sorkar  mai  

pawh hi  min iai deuh thin a ni. “Dan siamtu  ni si hi an siam tam lo” min ti fo  mai  

thin  a  ni a. Amaherawhchu tul kan tih ang chin kan siam thin a ni mai a. 

Democracy kalphung leh sorkar kalphung hrim hrimah hian ‘Government of the 

people, by the people, for the people’, ‘mipuite sorkar, mipui tana sorkar, mipui 

sorkar’ tih hi a hrilhfiahna a nih rual hian mipuite hi kalkhawmin, Dan an siamin ro 

an rel ngai lo va. Chu chu a kal hmang pawh a ni lo va. Mipui ten an aiawh an thlang 

a, an aiawh an thlan te hian mipui chunga rorelna tur atan Dan an siam a. Chu Dan 

hmang chuan sorkar hnathawk ten Dan lekkawhin, ram tana tha an buaipui a. 

Minister kan tih te, sorkara mawhphurhna sang tak tak nei te pawh khan thil hre vek 

tur kan ni lo a. Hriat pawh kan hre lo viau reng a, atuamah hian kan hre tak tak vak 

lo. Amaherawhchu duhzawng leh party in policy kan neih ang kha Agriculture 

Department a ni emaw, Sericulture a ni emaw, Industry a ni emaw, Finance a ni 

emaw, a eng a pawh kha, “Hei hi ka kal duh dan a ni, hei hi kan tinzawn tur a ni”, 

Kan sorkar-in tiin, khami tinzawn tur khan a tul chuan Dan hi an rawn buatsaih chho 

ta a. Chu Dan kan buatsaih chhoh chu helai House zahawm taka kan han pass khan 

zawm a lo ngai ta a.  

Mizoram-ah han ti bik ila, a ni deuh mai thei a, Dan hi kan siam tam lo hrim 

hrim a. ‘Tam lo’ han tih chuan Law Commission lam atanga en chuan a tam ve 

khawp mai a. Chuti chung chuan kan mamawh hi chu kan la phuhruk lo khawp mai 

a. Vawiinah pawh hian hmun tam taka dan pangngai anga department ten hei hi chu 

kan kalna tur atan, kan kut ti chak turin dan kan neih a ngai a ni an tihna tam tak 

turah kan tih hleih theih loh avangin section 144 Cr.P.C pawh kan hmang kan 

hmang a. Tunhma deuh te phei kha chuan cubic lung size, a len zawng teh nan te, 

thingzai len zawng, sei zawng teh nan te, rawtuai man nan te, engkimah khan Cr.P.C 

section 144 kha kan hmang thin kha a ni a. India ram hmundangah chuan, “Section 

144 Cr.P.C an promulgate e”, an tih chuan. “E, chuti a nih chuan chumi lamah chuan 

kal lo mai ang, law & order problem lianpui a awm a nih chu, hartal te, engemaw a 

awm a nih chu”, kan ti thin kha a ni a. Mizoramah chuan kan sawi ang khan 

department-in Dan an siam tam tawk loh avang zawk hian Cr.P.C 144 pawh kan 

hmang nasa a. 

 Khawvel ram dangah pawh hian Dan siam (Legislation) hi an lo hmang nasa 

khawp mai a. Nevada State-a Mike Tyson leh Hollyfield, world heavy weight 

champion an in boxing khan, boxing a thil la thleng ngai lo, Hollyfield-a beng kha 

Mike Tyson-a khan a seh tlat mai a ni. Kha kha boxing danah khan a lo awm mek 

lem lo a. An in boxing tukah khan Nevada State-ah khan he dan hi an siam nghal a. 

Miin boxing-a a khelh pui a seh chuan, chutiang khatianga hrem a ni ang tih an siam 

nghal a ni an ti a ni. Chuvangin Chite lui hi kan House Leader zahawm takin a rawn 

put luh ang hian humhalh kan tum a. Humhalh a tul zia pawh hmutu vek kan ni a. 

Vawiina a rawn pulut hi kei ka lo lawm khawp a. Hetiang anih chuan dan hmangin 

thil kan ti thei tawh dawn a nih hi, a va lawmawm em ve aw, a hun takah a rawn ti a. 

Tunhma deuh te khan lo ti te phei chu ni ila, a tha zawk tur a ni a, mahse a tlai lo ve, 

ka lo ti a. Chuvangin a Dan  hi kan en ve a, tha ka ti a.  

Tin, ‘punishable offence’ kan tih tam tak  hi ‘liable to be punished’ tih mai a 

ni a. Hrem theih an ni, an hrem ngei ngei ang tih a ni vak chuang lo va. Danah chuan 

‘liable to be punished’ an nih hian, man a ni a, amah pawhin ‘ka thiam lo a ni’ ti tur 

khawpa nawrbeh a nih tawh hnuah te, Court pawhin a thiam lo a ni tih an finfiah 

tawh hnu hi chuan hrem theih a ni a. Tin, inhremna te pawh hi chhungkua 

inenkawlna ang ve deuh hlek nihna lai hi a awm a, lek lam ve deuh hlek hi a tul thin 

a ni. Chuti a nih loh chuan. “A, an la ti mai ang, a la fel ve mai ang”, tih ang ringawt 

hi chuan a inenkawl tak tak theih lo va. Chuvangin he Dan hi tha ka ti a. 

Amaherawhchu a rawn puluttu, kan House Leader zahawm takin a Dan chhungah, 

“helai chu min hriatthiam sak ula”, a tih  han awm neuh neuh hi keipawh ka lo en a. 

Hemi bill, hawrawppuia ‘Bill’ tih mai piah lamah pawh Act han tih hrim hrim te 

pawh kha bill ti in an thlak ta zel a. Hei hi chu tihsual palh liau liau a ni a, a mawh 

pawh ka phur thui ve khawpin ka hria. A chhan chu Law Minister ka nihnaah 

hetiang kan lo vet naah hian heng te hi chu lo hria a, lo correct tur te pawh kan ni a. 

Mahse a bill neitu ber  kan House Leader-in kha kha , “Min hriatthiam sak ula, 

patent error anga min ngaihsak theih chuan”, a tih avang khan khalai kha chu 

khatiang khan kal ta se. 

 A bill-a a hmun, Chite khua khu ka bialah a awm a. Chuvang chuan Chite 

pawl tak pawh ni ve in ka in hria a. Hetianga kan tih theiha khulai lui khu lui 

pangngai tak, tui thianghlim te lo awm ve theihna, hmun thenkhatah te phei chuan 

Swimming Pool te pawh la buatsaih teh ang u khai tih te pawh kan sawi ve a ni. 

Chung te chu thil theih a nih chuan a hnar lam a thianghlim na na na chuan a lui 

pawh kha a lo thianghlim ang a, a tui pawh a lo thianghlim ang a. Swimming Pool 

thleng te pawh awm ve thei tur a nih dawn avang hian Aizawl hi khu lui khuan a 

cheimawi dawnin ka hria a. Khawpui reng reng hi lui bulah an awm deuh vek a, 

khawvel hmun hrang hrangah pawh. Chuvangin keinin lui bul hnai kan neihchhun 

Chite hi hetiang Dan hmang hian bul han tan ila. A famkim lo tawp ang tih chu ka 

hria a, ka ring bawk a. Chutiang karah chuan Dante chu Dan siamtu kan awm a, 

nakinah Mizo zingah pawh an lo chho zel ang. Dan siamtuten, “Helai hi a famkim lo 

deuh, siamtha ang aw”, an rawn ti ve leh mai a. Chuvangin hei hi chu pass ngei turin 

ka rawn support a ni e Pu Deputy Speaker, ka lawm e.  

DEPUTY  SPEAKER : Col. Z.S.Zuala.  

Col. Z.S.ZUALA  : Pu Deputy Speaker, ka hmaa thu rawn sawitute 

khan entirnan Chite luikama ram neitute kha engtinnge kan tih ang? Pu Sangthuama, 

member zahawm tak khan a ti a. Khamite pawh kha an ram kha kan acquire sak 

dawn e tihna  a awm chuang lo va. Entirnan – Clean Aizawl te kan ti a, kan 

compound kan tifai a. Khatiang bawk khan anni pawh an ram chhung kha Chite lui 

tihfai naah khan a tel ve mai dawn a. Kha kha nakinah rules te pawh kha an la siam 

ang a, kha khan a la take care thei turah kei chuan ka ngai deuh a. Tin, hemi bill an 

introduce hi a tha turah ka ngai a. Swachh Bharat, Clean Mizoram tih te hmalakna 

kal zel step pakhatah khan ka ngai deuh a.  

Tin, a ram humhalh kha, entirnan – a bul vela thing leh mau ringawt 

humhalhna te pawh kha nakinah rules siam hunah chuan telh ta se a that hmel viauin 

ka ring a. Tin, mimal ram kha chu kan chhuhsak ang tihna a awm chuang lo va. 

Mimal ram pawh kha an tifai tur a ni mai a. Pollution atangin an veng tur a ni, tih te 

kha a ni a. Hei hi kan pass thei dawn lo a nih chuan, ‘bawlhhlawh paih hi i 

encourage zel ang u’, tih ang tluk deuh thawah a ngaih theih a. Aizawl outskirt area 

vela bawlhhlawh paih dan hi kan inzirtir a ngai a. Khami atana step pakhat kal chho 

zel ni mai turah ka ngaih laiin harsatna awm tak tak kha an sawi a. A awih loh phal 

loh te hi chu animal carcass te, bio-chemical waste te. Hengte hi khawiah mah 

paihna a awm chuang lo! Chuvangin hei hi chu khutilaiah khuan paih phal a ni dawn 

chuanglo hrim hrim a hmun dangah pawh pawh phal a ni chuang lo. Hemi hi kan 

pass loh chuan hengte hi chu Chite luiah ala paih theih e tihna ang deuh tho kha a ni 

dawn a. Chuvangin Dan tha deuh mai an rawn introduce a, a pilot  Act ang deuh 

pawh a ni ang a .Hei hi pass ila, Mizoram leh Aizawl vel hi chu kan fai sawt mai 

thei a ni. Chuvangin hei hi chu a tha ka ti a, pass ngei ni se ka ti a. A hremna te kha 

chu an sawi ang khan liable a ni mai a, hrem theih tihna kha a ni mai a, hrem ngei 

ngei tur tihna kha a awm chuang lo a, chuvangin hemi dan hi a thalo deuh a nih tak 

leh kan la amend leh thei tho a.  A  bik takin ka han sawi leh duh chu,a ram neitute 

kha chu kan tawk buai chuang lo turah ngai ila, anni pawh Dan chuan an ram 

chhungah khan bawlhlawh khatiang kha chu an dah kan phal chuanglo reng reng! 

Chuvangin pass ngei ni se tih kha ka han support a ni e. Ka lawm e. 

DEPUTY SPEAKER  :  Sawi tur kan la awm em? Pu K.S Thanga. 

PU K.S THANGA, MINISTER  :   Pu Deputy Speaker, Bill pathum lai kan 

nei a, sawi vek pawh  a tullo maithei a. Ka rawn sawi duh  chu he Bill hi , i ding 

lama thu te khan pass loh emaw, Select Committee emaw a refer an han rawt deuh 

kha  a that viau rualin, a hmanhmawh thlakna lam hi ka sawi ve duh a, pass ngei hi 

tha ka ti a. Tin, siam that ngai hi kan nei dawn a, vawiin ah he Bill-ah hian  engkim 

hi a inkhung dawn lo a, nei phawt ila chumi hnu ah chuan amend. Kan sawi fo thin 

a,  he House-a Dan kan siam  hian  vawi  khat siamah hian  duhthusam  in a felfai 

ngailo. Amaherawhchu kan ti kan ti chho a, amendment te kan siam zel a, chutiang 

chuan thil tha tak alo chhuak zel a ni. Kum 1980 khan zirlai movement ah zirlai 

hruaitute lungin kan tan vak khan a hruaitu 14, (tunah chuan then chu he khawvel ah 

hian an awm tawh lo a, kan MZP patron Pu Thangtinkhuma te, Pu P.Siamlianate he 

House-ah pawh Minister hialte pawh lo ni, khang hote) min khung hrang a, District 

Jail an tih  khatih lai khan New Jail a ni a,a luah hmasa berte pawh kan ni awm e, 

1980 ah khan. Jail fencing pawh kha barbed wire fencing  ringawt lunga la hung loh 

a ni. Chutah chuan Chite Lui hi kan thlir thin a, Christmas dawn hnaih a ni tawh a, 

kan tan lai kha a lungleng thlak em em mai a, puan an pho a, an insu a, fiamthuin 

‘jail atanga kan chhuah hun chuan khulai ah khuan zuk kal tur  a ni’, te kan ti thin a 

ni. Tunah khuan khatiang ang hmun nuam a  kha tih chhiat a ni nasa lutuk a, 

Mizoram-ah  kan hria a ‘par lam’, ‘pangpar lam’ (an ti mai emaw ni, nu ho hian an ti 

deuh tlangpui a) music hi hemi Chite Lui hla hi a ni a, ‘Zawlkhaw sira luang del del 

Chite Luipui, A lo luanna Zawlkhaw lam phei saw hmar ah’ tih ang deuh khan 

music kha an rem a, pangpar nen, mikhual hmuah nan te an lam thin a, hemi hi he 

Chite Lui hi a ni a, khatiang khawpa Aizawl ti  hming thang tu, chu kan thianpa 

pakhat chuan, ‘sawtah chhim lam hla tak atanga Aizawl ka hmuh chakna chhan ber 

chu he hla vang hi a nia’, a ti thin a, tunah chuan amah pawh hi Aizawl ah a cheng 

tawh a, kum 70 dawn lai emaw  a ni tawh a ni. Chutiang  chu  ni in he Chite Lui 

hmingthang tak hi tunah chuan tihchhiat mek a ni. 

 Chief Minister zahawm tak ho a hemi committee-a min rawn koh ve khan 

heng vel chungchang  hi ka sawi tawh a, chuvang chuan a humhalhna thu a mi 

thahnemngai ten  eng eng emaw dan leh dun te an lo siam a, Bill hial a lo lut thei ta 

hi a lawmmawm ka ti hle a ni, chuvangchuan hei hi a rang thei ang bera tan kan laka 

Aizawl hmingthanna bakah heng Tuikual te pawh hi kan la ti ang a, hemi hmang 

hian Tlawng te pawh kan tui tlan thianghlim nan, Vai Lui te Sakhi sih Lui te, Aizawl 

khawpuiin kan tui in tur lakna pawimawh te pawh hi a control-na kha ala 

khaihnawih zel thei turah ngai ta ila. Hmanah tuna kan DC tuna kan neih a, hote nen 

khutilai kan kal tumin motor-in bawlhlawh, leinawi vel kha an lo paih a. Mahse 

nichina bialtu leh Minister zahawm takin a rawn sawi ang khan 144 Cr.P.C bak Dan 

hman theih kha a neilo reng reng a, Dan siam vat vat a tul zia kha kan hmu reng mai 

a ni. Tichuan a naute a zuk tir a, tilo turin,  144 Cr.P.C. bawk khan an control thin a 

ni, Assembly-ah mi 40 rual  ‘kei ka ni’, inti thaw kan awm ve a, Dan siam thei reng 

reng loa awm hi mite min beiseina, Legislators, ram Dan siamtu kan nihna hi, kan 

thil tihte hi  a phuisui in  a famkim lo ang. District Council ai chuan UT-ah thil a lo 

felfai hret ang a, UT ai chuan State-ah chuan thil kan ngaithuahna pawh a inthlak 

thleng ve  a ni. Hun engemaw chen DP& AR enkawltu a ka tel ve lai khan heng hi 

keini atang hian tan thei ni  ila chu heng thil hi chu  a aia thaa siam theih a awm hi 

mawle tih tur keini takngial pawhin kan hmu ve a ni. Mahse lo kal tawha kha 

vawilehkhatah a siam fel vek theih tawh loh. Chuvangchuan engemaw kan han ti 

phawt ang a, kan siam zel ang a, tuna Bill ang te phei chu amendment kha kan ti thei 

reng a ni. Chuvangin vawiinah hmanhmawhthlakna lam, nichina kan ngaihtlak, ram 

a dan chungchangte kha a la fello deuh  a nih pawhin, a la rawn address thalo deuh  

anih pawhin a Dan kha kan siamtha zel dawn a ni. Tin, a pollution kan tih te, kan 

septic tank chhuah chungchang zawng zawng te pawh kha Dan hi lo nei phawt ila, a 

bul hnaia chawp leh chilh tak taka action lak ngai leh ven ngai lai a khu District 

Magistrate-in han khawih nghal sela,  chumi hnuah chuan a dang  chu  tah tawlin  a 

rawn kal ang a. Tuna kan ngaihthlak ang khan  SIPMIU lam te pawhin an tihtur te 

an rawn ti chho ve zel ang a, tunah ngei pawh hian hmannia kan meeting-a kan 

ngaihthlak ah chuan polythene te heng bawlhlawh nawlpui hi chu AMC-in hmun 

hrang hrang atanga bawlhlawh collection centre a siam atang hian mahni 

kawmthlanga paih mai hi an tlem sawt em em a ni.   

 Chite Lui lam a ni emaw,  Tuikual lam a ni emaw, veng mawngah pawh 

collection centre kha a lo awm ve zel tawh a, chuvangin  kan improve zel dawn a, 

hma kan sawn zel dawn a ni. Chuvang chuan hei hi a tih makmawh, thil tul ngawih 

ngawih a ni tih lai kha kan hriat tlan zawka, a fello lai te, vawi leh khata a tha nghal 

veklo lai te hi chu nakinah sorkar a kal zel ang a, amendment te kan siam ang a. Tun 

immediate tak tak, chawp leh chilha District Magistrate te leh roreltuten  an 

kenkawh tur Dan kan siam loh chuan 144 Cr.P.C. ringawt hmanga khutiang ven khu 

a har lutuk a ni. Ukilte hna kan lo siam a nih pawhin thil tha lam zelah ngai ila, 

eizawnna midang tan kan siam a nih pawhin thil pawiah ngai lo ila. Engpawhnisel, a 

kengkawhtuten  a  him  chinah,  fimkhur  takin  an ti  ang  a.  Dan  han  kenkawha   

tih  dawn  tak  takah  a  fello  anih  chuan Assembly-ah    putluh  leh  mai  tur  a ni  

a.  Chuvang  chuan,  hawh  u,  vawiinah  hian  sawi  zau  vak  lovin  a pawimawhna 

kan  hre  vek  a,   Aizawl  khawpui  nula  leh  tlangval  te  tan pawh  picnic  spot  leh  

khatianga,  hmun  nuam  taka  kan  chantir  leh  theihna  turin  khumi  humhalhna  

Dan hi  i  pass  ang u  tiin  ka rawn sawi  ve  a  ni  e.  Pu  Deputy  Speaker,  ka   

lawm e. 

DEPUTY  SPEAKER  : Dr.  Ngurdingliana. 

Dr. NGURDINGLIANA  : Pu  Deputy  Speaker,  ka  lawm e.   

Vawiina  kan Chief  Minister,  Department  changtuin,  Prevention and  Control  of  

Water Pollution  Bill, Chite  Lui  tih   a  rawn  putluh  hi,  hman atanga  tih  tawh  

turah  ka  lo  ngai   a, a  lawmawm  ka ti  em em  a.  

 Pu  Deputy  Speaker,   keini  Aizawl-a  piang,  seilian  kan  ni  a,  he  Chite  

lui hi  kan  tet  te  atanga  kan kal ve  na,  kan inbualna,  kan  sangha manna  te  a  ni.  

Chuvangin,  vawiina,  he  bill  lo putluh  dan  chipchiar  deuhin  nichin  leh  nizanah 

te  ka  lo chhiar  a,  a  lawmawm  ka ti  a.  

  A bul lo  tan  tu,  Zoram  Research  Foundation te  hun  engemawchen  an  

thuanawp  a.  Khatih  hunlaia  Aizawl-a  Deputy  Commissioner (tunah  chuan  State  

dangah  a  awm tawh  a)  Pu  Konana,  IAS  khan  tuipuiin,  thiam  takin  kan  

Governor  te,  kan  Chief  Minister  te  pun in,  vawiinah   Bill pharh theih  tura  a  lo  

awm  te  hi,  mithahnemngaite,  a  bul tan  nana  mahni  sum  a  tul  tul  atana  pe  te  

chungah  khan  Pu  Deputy  Speaker lawmthu,  ka  sawi  duh a.  A  chhan  chu  a  

nghawng  hi  a  thui  em  em  a ni  tih  hrechiangtute  zingah  ka  tel ve  avangin.  

Tin,  chutih  laiin,  senior  member  zahawm tak  Pu  K. Sangthuama  kha 

compensation  lamah  khan  a  rawn lut thuk  viau  mai  a.   Compensation  hi,  Pu  

Deputy  Speaker, a  buaithlak  a  ni.  Project  lian  hmun  hrang  hranga  kan  tih  

dawn  apiangin  compensation-ah  kan  buai.  

 Amaherawhchu, heta  Bill  rawn  puluttute,  Chite  Lui  tihfaina,  

hmunhalhna,  chhanchhuahnaa  mitlawmngaiten,  ngaihtuahna  thui  tak,  an  sum 

leh  pai  an  sen en  hian,  hei  lui  dunga  ram nei  zawng  zawngte  pawh  hian  

harsatna  an  siam  ka  ring  reng  reng  lo,  Pu  Deputy  Speaker!  Tunah  kan  hria  

a, Delhi-ah  Yamuna  lui  khu  kum  10  chuang  kan  awm  chhunga  kan  tui  tlan  a  

ni.  Khu  tui  tithianghlim  tur  khuan  India  sorkar  hian  ka  hriatsual  loh  chuan  

kumin  thleng  hian  ` 500  million  deuhthaw  hi  a  seng  tawh  a ni.  Khu  khu  a  

kawngah  khuan  Check Dam,  eng  engemaw  filter  a  awm  thluah  mai  a,  Delhi  

kal te,  Agra  kal te,  khatiang  khan in hmu  ang.   Chuti  khawp  khuan  a  ngai  

pawimawh  a.  Yamuna  River  luiah  khuan  nitina Delhi  khawpui   bawlhhlawh  

luang  lut  khu  Million  Litre  per  Day(MLD)  an  ti  a, ka  chhinchhiah  dan  chuan  

3296  MLD   khu  Yamuna  luiah  khuan  a  luang  lut  a  ni. 

 Chutiang  bawk  chuan  Bawngkawn  atanga  Kulikawn,  Aizawl  chhuahlam  

ho  zawng  zawng  thli  hi Chite  luiah  khuan  engzah  MLD  tak  luang  lut  ang  

maw!   A  lo  ber  ah  chuan  1000  MLD  a  nih   ka  ring.  Chungte  a  nih  avang  

chuan  Pu  Deputy  Speaker,  he  Bill  hi  a  famkim  lohna  awm  mahse  a  tum  a  

hi  a  tha  si  a.  Chuvangin  Chief  Minister-in  Bill  a  rawn  putluh  hi  (a  neuh  

neuh  chu  nakinah  a  tahtawlin  a  siamthat  chhoh  theih  zel  a) thinlung  takin,  

khawvel  lo  lum  zel,  global  warming  kan  check-na  tur,  Aizawl khawpui ami ten 

nitina kan boruak hip  ti  tha  tu  tur  a  nih  piahlam  te  thlirin  he  bill  hi  ka  rawn   

support  a  ni  e.  Ka  lawm e.  

DEPUTY  SPEAKER  : Pu  John  Rotluangliana. 

PU  JOHN  ROTLUANGLIANA,  MINISTER : Pu  Deputy  Speaker,  

sawi  tam  ka  tum  lo,  tawite  ka  sawi  duh,  he  Prevention  and  Control  of  Water  

Pollution  Bill  Chite  Lui  chungchang  hi  a  hmasain  ka  support  a.  Ka  hma  ami   

Aizawl  naupang  khan  thu a sawi  a,   kei hi  chu  Aijal  naupang  pha  chin  kha  ka  

ni  a.   Aijal  naupang  tan  chuan  khutilai  khu  tunhma kan  naupan  lai  ve  zawng  

zawng  pawhin  kan  lui  kal  ve  na  a  ni  a. Chuvangchuan  a  hlu  em  em  a.  

Hman deuh khan  in  ka  zuk  kal  a,  bawlhhlawh  an  lo  paih  nasa  em  em  a,    

leivung  nen:  tin,  Polythene  te  hi  a tam  em  em  mai  a,  a  rilru  nat  thlak  ka   

ti  a. 

 Hetianga  kan  sorkar-in  Chite  lui  humhalhna  tur atan  ruahmanna  an  han  

siam  a,  Bill te  an  rawn  chhawpchhuak  hi  ropui  ka  ti  a,  a  lawmawm  ka  ti  a.  

Committee-na  ah  te  hian  tel ve  awm tak  te  te  pawhin  ka  inngai  rum rum  a ni.  

Chuti  khawp  chuan  khutilai  khu  kan  tan  a  hlu.  Nichinah  Minister  zahawm  

tak  Pu  K.S. Thanga  khan  hla  te  pawh  a  rawn sawi  chhuak  a,   Pu  Rokunga  te 

pawhin  hla  mawi  tak tak  an  lo  phuah  tawhna,  he  Aizawl  ti  Aizawl  tu  kha  a  

ni  ve  a.   Keini  Aijal  naupang  hian  khawiah  mah  lui kal  ve  na  dang  kan nei  

lo,  Chite  lui  chiah  hi  kan  kal  ve  na  a  ni,  a  bikin  chhuahlam  te  hian. Tlak 

lam  hian  Tuikual an  ti lar  em  em  a,  keini  chhuah  lam  hian  Chite  lui  kan  ti  

lar  em  em  a  ni.   

 Chutiang chuan Inrinni  apianga  kan  tleirawl,  kan tlangval  chhoh  thlenga,  

insu  tura  kan  liam  thlakna   a  ni  a, tiaupho  ah  nuam ti  takin  ni  kan  zuk  leng  

ve  thin a  ni  ngai  a.  Tunah  chuan  tiaupho  mumal  pawh  a  awm  tawh  lo.  Tin,  

tui  pawh  khu  a  tlem  tawh  em  em  a,  humhalh  hi  a  ngai  hliah  hliah  a  ni. 

 Tunhma  chuan  tunlai  angin  picnic  spot  te  a  awm ve  lova.  Picnic  kan  

tum  chuan  Chite  lui  bak  kha  a  awmlo  reng reng! Chite  lui  kha  kan picnic-na  

hmun  a  ni  mai  a.  Chuvangin  he  lui,  Mizoram  khawpui  Aizawl  sira,  ti  Aizawl  

tu  Chite  lui  hi  a  chhiat  zel  hmaa,  tuna  a  humhalhna  Dan  kan  han  siam  tur hi 

a ropui  ka  ti  a.  Vawiinah  hian Aijal  naupang  ka  nih  ang  pawhin,  lawmthu  ka  

sawi  a  ni. 

 Tin,  hemi  piahah  hian  he  Bill  hi a  famkim  lo,  a  chuti  khati  tih  dawn  

chuan  sawisel  tur  tam  tak  a  awm  ang.  Thil  awm  ngailo  kan  siam  tan  dawn  

ni  a,  a  kim  nghal  thlip  thlep  dawn  lo  tih  pawh  a  chiang  a  ni.  Chuvang  

chuan  a  kim  loh  ang  ang  hian   pawm  phawt  ila,  nakinah  a  tul dan  azirin  kan  

han  hmang  ang  a, amendment  te  pawh  kan  la  siam  leh  ang  a,  Dan  te  chu  

kan  la  siam  tha  zel  dawn  a  lawm!  A  eng  amah  hmaa  kimthlap  te  chu  a  

theih  bik  lovang.   Chuvangin  tuna  a  awm  ang  ang  hian  a  nih  ang  ang  hian,  

Chite  lui  humhalhna tur  hian  he  Prevention  and  Control  of  Water  Pollution  

Bill,  2018  hi  pass  ngei  turin  Pu  Deputy  Speaker,  ka  rawn  support  a  ni  e.  Ka  

lawm  e. 

DEPUTY  SPEAKER : Pu R. Romawia. 

PU  R. ROMAWIA,  MINISTER  : Pu  Deputy  Speaker,  heng    

thil  humhalhna  lam  ah  hian   kan  kal  thuk  a,  awareness  kan  nei  nasa  a, a 

lawmawm  a.  Kan ngaihthlak ang khan,  tunah  Darzokai-ah  te  pawh  sangha  te  

khawtlangin  an  humhalh  a, tur  hman  leh  bawlhhlawh  reng  reng  awm  an phal  

lova.  Chutiangin Reiek  kai  Tlawng  lui  te  pawh  mithahnemngai  ten  an  

humhalh  a.  Khatiang    zel  khan  heng  hi  a  la  zau  zel  turah  ngai  ila.  Hetia  

strict  deuha  km  chuti  zat  tih  ang  te  pawh  hi, ram  pum  huap  pawha  kan  lui  

bik,  kan  ngaih  pawimawh  bik, hetiang  ang  chi  te  pawh  hi  kan la  siam   zel  ka 

beisei  a. 

 Chumi  bul  tanna  atan,  kan  hnaivai  tak Chite  lui  kan  han  ti  dawn  hi  

thil  lawmawm  takah  ka  ngai  a.  Nakinah, tlak  lam  chu  an  rawn  thawk  ve  leh  

ang  a,  Tuikual  lui  an  rawn  ti ve  mai  thei a  ni,  he  Dan  kan  hman  chuan.  

Chutiang  chuan  kan  rilruah  Chite  lui  mai  ni  lo  in  lui  dang  dang  te  pawh  hi  

la  kangkai  zel  turah  kan  ngaih  tawp  a  thain  ka  hria.  Mahse,  chutiang   tur  

chuan  a  bul  tan  nan  Chite  lui,  a  vei  pawl  ten  a  an  vei  em  em,  Chite  lui  

kan  ngaihthlak  fo  leh  awareness  pawh  nasa  taka  mipui  pawh  min  pek  tawh  

hi,  a  tan  nan   kan   hmang  dawn a,  a  lawmawm hle a. Hetilaiah hian Dan han 

ziak ang pangngai, diat diat kha a nilo na a. He dan hi Environment, Forests & 

Climate Change Deptt. Dan a  ni dawn a, chumi in an kut kea an hman tur ber chu a 

buah te pawh kan hmuh ang khan Save Chite Lui Co-ordination Committee a ni 

dawn a. Chung hnuai lehah chuan Committee dangte pawh a in link thla zel dawn a 

ni. A bulpui berah chuan Forest Deptt. kha a mawhphurtu tur a ni a. Tuna Board 

Member ni mekah te pawh politic lam, public leader lamte, kan la awmlo rih a nih 

pawhin, nakinah SCLCC Committee member-ah te pawh Environment & Forest 

Deptt. ngei pawh khan public leader-te pawh an la zep leng zel thei turah ka ngai a. 

Chuvangin he Dan hi kan hman ve ngei tawh a tul hlein ka hria a. 

 Tin, meter an han zam a, a lui dung tluan an han tih bakah hian bul berah 

hian meter 50 river boundary atangin a han ti a. Hengah te hian bawlhhlawh kha 

paihlo hram tur a ni mai a, ram neitute ka um chhuak ang tihna a awmlo reng reng a. 

Hetilaia inlo neite um chhuak ang tihna a awmloa, huan lo neite pawh um chhuak 

ang tihna kha a awmlo reng reng a. Mahse khatilai humhalh bik chinah kha chuan, 

tihloh tur anga rawn lang hi tihloh tur kha a ni mai zawkin ka hria. Tin, nakinah phei 

chuan kan la humhalh zelah chuan a hrang hrangah khatianga lui tih thianghlim nan 

khan a inthlitfimna te pawh dawl thlak thliah thliah te pawh awm zel turah ngai ila. 

Heng hi Dan tha tak kan rama bung thar kan pollution control-na chi khat, tin, kan 

lui tuite pawh kan humhalhna tur atana Dan rawn piang tur hrim hrim a nih avang 

hian keini House hian lungrual takin ‘a tha e’ ti tlang thei mai ila a thain ka hria a, 

chu chu ka rawn dinpui ve a ni, Pu Deputy Speaker. 

DEPUTY SPEAKER :  Pu Zawma.  

PU VANLALZAWMA : Pu Dy. Speaker, Bill thlawp loh em em lam ni 

lovin a kalphung hi, nichina kan ngaihthlak tawh ang khan, heti lo deuh hian tih a 

tha ang em aw tih ka rawt duh a. A hming hrim hrim pawh hi a buaipuitute 

thahnemngaihna leh Save Chite Lui Co-ordination Committee-te thahnem ngaihna a 

zahawm lutuk. Mahse ka ngaihtuah danah chuan, hetiang ringawt hi chuan a area 

turah pawh khan a vaukam leh lam meter 50-50 tih ringawt leh a dung ringawt kha a 

dik theiloh dan a awm a. Ka rilrua a lo awm danah chuan Chite lui and its tributaries 

a nih loh chuan tuna kan sawi tam tak kha awmze neilo a nih ka ring a. Chite lui leh 

a pengte a telloh chuan tuna kan dreams, kan han sawihoa kan ngaihtuahnaa lo lang 

ho hi, awmze nei vaklovin a chhuan dawnin ka hria a, dan lam kan hotutein in hre 

zawk ang a. A chhan chu a tibawlhhlawhtu ber chu a pengte zawk hi a ni, khulaia 

bawlhhlawh zu paih chu an tam viaulo maithei. Mahse kan hre vek a, hmar lamah te 

pawh Theihai lui, Ramthar leh Electric thla te. Sakawrpului te, Hmawngkai lui  

zawng zawng atanga luang thla; tin, Zemabawk lamah pawh khatiang kha a awm 

nual a. Khami a telloh kha chuan tuna kan dan hi pass ngawt pawh ni ila, Chite lui 

kam atanga meter 50 chhunga bawlhhlawh paihte an nih siloh khan hrem ngawt 

theih dan a nilo em aw tih kha Pu Dy. Speaker, ka ngaihtuah danah chuan a awm a. 

 A hming hrim hrim hi heti lo hian kal ta se, Chite lui & its tributaries a nih 

loh pawhin Chite lui leh a pengte ti tawp mai ila, kha khan zau deuhin kan huam tir 

thei ang a. Nichina kan ngaihthlak septic tank lo sah te pawh kha tun ang ringawt hi 

chuan kan hrem ngawt thei em aw tih kha ka ngaihtuahnaah a awm deuh a. Pu Dy. 

Speaker, chu te mai chu rawtna ang deuhin ka rawn ti a. Chuvangin  Select 

Committee-ah te pawh dah leh ila, a chinfel ngai ngai ching felin.  

 Tin, heta a Bill-a lo lang Financial Memorandum-ah khan pawisa sen belh 

ngailo tur ang deuh khan a lo lang leh a, he Bill hi pawisa sen belh awm miah loh 

chuan awmzia a neilo ngawtin ka ring a. Chuvang chuan pawisa sen awmte pawh a 

chiah chiah a theihloh pawhin token tal emaw a dah dan awm ta se. Chumi a nih loh 

chuan kha Bill kha kan  hmanhmawh viau ang ai khan awmze neilo deuhin a chhuak 

thei ang tih ka ngaihtuah a. Chumi point pahnih te chu Pu Dy. Speaker, ka rawn 

dinpui ve lawk duh a ni.  

DEPUTY SPEAKER :  Sawi tawh lo mai ang u aw. Sawi duh kan la 

awm em? Pu T.T.Zothansanga. 

PU T.T.ZOTHANSANGA : Pu Dy. Speaker, ka lawm e. Pu Dy. Speaker, kan 

House-ah hian kan Dan siamna chungchangah hian, tlema rilru neisa deuh hleka lo 

kal hi kan nih thin avang hian pawi ka ti khawp mai a. Kan ram thatna turah hi 

chuan tanrual theih hram hram hi a thain ka hria. Zoram mipuiin Mizoram Urban 

Area Rent Control Act i siam ang u, kan ti a. Term hmasa khan vawi 2 ka thehlut 

tawh a, a tlang hleithei lova. Tun term-ah vanneihthlak takin Resolution kan siam a. 

Zoram mipuite hian Aizawl-a in luah leh lawng vel harsatna chungchangah hian 

Urban Area Rent Control Act hi siam ang u kan ti a, kan phar a. Amaherawhchu, 

opposition te bawkin a tha tih hre chung siin ruling tih a nih vang hrim hrimin Select 

Committee-ah min refer pui tawh a ni. Select Committee-a min refer pui hian 

engmah a ni leh dawnlo tihna a ni a, hei hi ‘kan duh a nih chuan duh, duhlo anih 

chuan duhlo’ kha rawn ti thuai ngam se a thain ka hria a.  Urban Area Rent Control 

Act pawh tunah anmahni avangin a mu mai mai, engmah ti theilovin kan awm a ni 

tih ka sawi duh a. 

 Tunah hian India state naupang takte zing ami kan ni a, Dan hi kan neihtam 

angai a. Dik tak chuan helaia keini MLA kan thutna chhante hi silpaulin sem turte 

(Er.LALRINAWMA: Pu Dy.Speaker, khawngaihin vawiinah hian Urban Area Rent 

Control Act kha Committee House Committee-in pawh i dinglama thute anni, 

vawiin ni hian (Interruption) khalai kha chu a fellovin ka hria.) Resolution kan tih lai 

khan Select Committee-ah nangmahni vangin kan refer e ka ti mai a ni ( DY. 

SPEAKER : Tikhan nangmahniin direct in ti suh u.) Pu Dy.Speaker, engpawhnise, 

an sawi hunah sawi ve rawh se.  

 Dan lamah hian kan hawiharh lova, Mizorama kan Dan tam tak hi phailam 

ami kan lak chhawn kan amend leh engemaw deuh hi a ni deuh tlangpui a. Kan 

adopt hi a tam em em a ni tih ka sawi duh a. Helai hmuna keini MLA te kan thut ve 

nachhan hi a kawsa leh engemaw vela phar mai mai tur kan nilo. Dan hi kan siam 

tur a ni, Dan siam tura helaia appoint hi kan ni, mipuiin an thlante kan ni tih kan 

hriat ngam tha ka ti. House-ah zawhna thiam tak taka zawh te, contract hna siam, 

silpaulin sem tih vel hi kan hna tak tak a ni chuanglo, hei hi chu a part pawimawh 

chauh a ni. A tak takah chuan helaiah hian, a lailuah bera kan hna tur chu kan Dan 

siam hi a ni tih kan hriat a thain ka hria. Kan siam anga, kan bawhzui bawk anga, 

harsatna pawh hi awm tur a ni. Harsatna tawk lo rawngbawltu tunge awm, tih ang 

deuh khan, harsatna a awm ang a. Kha kha kan ram thatna tur chuan kan ngaihtuah 

ho ang a, harsatna chu kan tawn chho zel mai tur a ni, khalai te kha ka rilruah chuan 

a awm a. Tunah hian dawih thei kan ni lo, Aizawl Chite lui chungchangah hian 

harsatna a awm tih kan hria a, kan zuk kal thin a. Aizawl khawpui future kan en a, 

dar khelral kan vua a ni. 

 Chutihlai karah compensation a tam awm em mai, kei chu ram ka nei ve a 

chuti zat compensation a ngai ang tih angreng vel avanga he thil hi kan ti kir leh a 

nih chuan thangtharte hian mawh min la phurh ang tih  kei chu ka ring tlat a ni. Nau 

piang hlim pawh tih tak takah te chuan thil tam tak a mamawh nghal mai hleinem! A 

rawn piang a, a mamawhte chu a tam chho deuh deuh a, a lo puitlin chuan a pian 

tirha a mamawh loh kha a nei chho vek tho, khatiang tho kha kan ni. Kawr kan thui 

dawn a, a fual awm em mai tia han duhlo sa ringawt hi kan angin ka hria a. Chuvang 

chuan thil tha hi chu kan ti ve pawp ang a, kan ramah keini aia fel leh tha leh thluak 

fim mithiam takte pawh an rawn la chhuak ang a, khami te pawh khan an rawn la 

bawhzui mai ang. A harsatna tur ang zawng zawng kan dawn zui chuan engmah hi 

kan pass thei dawn lo hrim hrim a ni tih ka han sawi duh a. 

 India ramah sapho an lo kal khan anni chu kah pawp, a hnua sawi fel mai 

kha an policy a ni a. India ramah kha chuan “sawmi saw ka kah chuan nupui fanau a 

nei ang a, a hnuah a puten emaw an la peng ang a, an chawm tha lo ang”, tihte an 

ngaihtuah daih daih a. Anni chu an ri pawp a, an sawi fel leh zel mai a ni. Khatiang 

deuh kha kan ni a. Tunah hian kan Chief Minister zahawm takin Dan a rawn putluh 

hi tha ka ti a. 

 Tin, Ukilte pawh kan itsik lo turah i ngai ang. Khami avanga Ukilte an hlawk 

thur thur ang tih hlauhna ang chi te a lo awm a nih phei chuan khang kha chu a tha 

lo a nia! Kan ti chho zel ang a, theihtawp kan chhuah ang a. Tin, a tributaries te 

pawh kha nakinah, a rules lamah te pawh engtinemaw, kan aia thiamte pawhin an la 

rawn hlam chho zel ang a. Kan han ti phawt ang a, kan han pass phawt ang a, a tul 

dang hi a rawn piang a rawn piang mai dawn a ni. 

 Tin, Financial Memorandum te pawh kha tunah tih ngawt theih a ni lo. Kan 

pass ang a, budget leh atang chuan an rawn ti mai ang. Khatiang chi khan 

ngaihtuahna hrisel tak neih tha ka ti a. Dan siamtu kan nihna angin kan ram tana tha 

leh kan kal zelna tur atana tha tur nia kan hriat hi chu huai takin ti ila. Harsatna kan 

ngaihtuah tam lutuk hi chuan kal ngaihna kan hre lo mai ang tih ka hlau a. 

 He dan hi a copy ka lo hmuh rual khan kei phei chuan Champhai hmun atan 

khian hman hi ka it nghal ringawt mai a ni. Champhai Khawchhaktuipuiah, phai 

zawlah a luang tlang a. Khimi polution kaihhnawih a rawn luang let a, khami kan 

han in leh boruak te kha ka han ngaihtuah a. Champhaiah pawh hian ti ila a tha awm 

mang e ka lo ti hman nghe nghe a. Chutichuan he dan hi a tha ka ti a. Kan Chief 

Minister zahawm takin hetia a rawn pulut hi tha ka ti a. House-a kan hna, keimahnin 

kan tih ngei ngei turte zinga ami ah ka ngai a, ka rawn support a ni tih ka han sawi 

duh a. 

 Tunah a famkimin awm ut lo mah ila, kan famkim chho zel ang a. Aizawl 

khawpui hi kan sawn dawn a nih ngawt loh chuan khulai khu tihbawlhhlawh leh zel 

hi chu a uiawm lutuk a ni. Sawn kan tum hmel hian a lang si lo a, khawpui dangah 

kan melh si lo a. Aizawl-ah kan inbeng bel chho zel mai si a. Chumi avang tak 

chuan Aizawl-in  harsatna kan tawh tam tak hi kan su kiang ve thei a ni. 

  Tuna an hmalaknaah pawh hian a lui kam tawn tawnah hian thing phun ni se 

an han ti a. A neituten thing tha an lo phun ringawt te khu hlu deuh a nia! A tak 

takah chuan Environmental issue a ni vek tawh, climate change vek a ni tawh. 

Aizawl khawpui lo lum ta lutuk te hi a tak takah chuan mi thiamte lu ti luhai a ni ve 

tawh a ni. Pachhunga College-te phei khu chuan ram tha deuh lo nei lo phei se 

chuan, kan ram hi, kan khawpui hi a lum chhe tawh ngawt ang tih hi ka ngaihtuahna 

a ni a. Khulaiah dan kan siam hmanga bawhzui tur an lo neite a nih chuan kei chu 

tha ka ti a.  

 Dan hmanga kan inkaihhruai loh chuan YMA te pawh kan han ti thin a, dan 

hmanglo deuh ang a, kan hriat chuan  ‘mob rule an hmang leh thin alawm’, te kan 

han ti ringawt a. Chuvangin dan hi a tam thei ang ber kan siam ang a. Chumi 

behchhan chuan hma pawh kan la ang a. Dan behchhan lo chuan tunlai khawvelah a 

chet theih tawh loh a ni tih kan hria. Chuvangin helaia dan rawn chhawp chhuah hi 

pass ngei turin ka rawn support ve a ni. Ka lawm e. 

DEPUTY SPEAKER : Pu Ruatkima. 

PU LALRUATKIMA : Pu Speaker, kan leader a ding tawh a, din leh 

kha a mawi vak lo a. Mahse min lo hrethiam ula, member zahawm tak ka hma ami 

khan Select Committee din chungchangah khan kan inmawhpuh deuh der mai a. 

House-in rem kan tih tlan zel kha a ni a. Ka hriat sual loh chuan, tun Assembly 

chhung hian Select Committee vawi hnih kan din a. Kan din hmasak kha Land 

Acquisition Act chungchangah a ni a, kan la ti fuh vak lo a, tunah Court-ah min 

khing a, fimkhur a lo ngai hle mai tih a hriat a. Urban Rent Control Bill kha Select 

Committee-ah kan dah lut leh a, Committee vawikhat chiah an la thu a. Lungrual 

taka kan pass a ni a, opposition lam, vei lam ami ten kan hnial vang emaw, kan duh 

loh emaw vang a ni lo va. A bill-ah khan felhlel lai deuh engemaw a la awm avanga 

Select Committee kha din a ni a. Kan dan bu-ah 242-naah khan. Select Committee 

din dan kha a awm a, inmawhpuh mai chi a ni lo deuh em aw ka ti a. House Leader-

te experience nei an ni a, Bill hi insawi thlak hrim hrim tum kan ni lo va, hnawl hrim 

hrim hi i vei lam ami te hian kan tum pawh a ni lo va. Kan ramin dan tha kan neih a, 

dan fel kan neih hi tute pawhin kan duh tlan a ni a. 

 Amaherawhchu, chutih lai chuan mipuite tan eng angin nge kan dan siamah 

hian tawrhna awm thei, harsatna awm thei a awm em tiin dilchhut takin kan lo en ve 

a ni. Chulaiah chuan a tha lo ve kan tihna a ni reng reng lo va. 

 A bik takin, ‘The Chite Lui (Prevention and Control of Water Pollution) Bill, 

2018’ hi a tul khawp mai a. Chite lui venhima, enkawl bakah water pollution nasa 

lutuk te khu engtin nge kan tihthat theih ang tih hi tu te tan pawhngaihtuahnaah a 

awm nasa lo thei lo a ni. 

 Nikum khan Assembly Committee te Ahmedabad-ah kan kal a, Sabarmati 

River upfront project, river bank project kha an lo nei a, 11.5 km zet mai kha an lo 

khawih a. 1964-a bul an tan daih tawh kha a ni a, 2005-ah thawk lehin tunah chuan a 

vau kam tawn tawn chu lui kam nuam tak, park atan an dah ta a ni. Chungte chu kan 

la mitthla phak lo mai thei a. Amaherawhchu, khang kha kan neih ve hun a la awm 

ngei ang tih ka ring a. Tlawng a ni emaw, Chite lui a ni emaw, Tuikual lui, khawi lai 

pawh a ni ang. Mizoram hmun hrang hrangah kan River bank-te humhalha, soil 

erosion nasa lutuk ven nan te pawh hian mumal taka lui te in a rawn finna laite pawh 

lung rem mawi tak nena cheibawla, enkawla humhalh hi a tul khawp mai a. Chu 

chuan tui hna siam thei turin thing phunte pawh a tul ang. Heng zawng zawngte hi 

ngaihtuahnaah chuan a awm tlang vek a ni. 

 Chuvangin, Forest Minister zahawm takin Bill a rawn putluh hi a hun khawp 

mai a. Amaherawhchu, kan ngaihthlak tak ang khan mipuite tawrhna te, tun 

dinhmuna awm thei kha siam rem hret ngai a la awm niin a lang a. Patent error tur 

tam tak kha kan lo hmu bawk a, sawi ngai lovin a bill neitu Minister zahawm tak 

khan a sawi vek a. Chuvang chuan enge a nghawng chhuah theih, khang kha siam 

fel deuhin Select Committee-ah khan han ti leh hret sela, session leh hmasa berah te 

chuan kan nei thei mai ang, kan ti mai ni ah ka ngai. 

 Tun budget session-ah hian bill lut hmasa ber a ni a. Bill sawiho miah loin 

hun kan hmang a ni a. Chutah chuan sorkar lamte pawh bill siamtu turte kan nihna 

chin a awm lo thei lo va, Department enkawltute. Chungah chuan mawh kan phur 

lian hlein ka hria a. Dan siamtu turte kan nih avangin dan siam chak, dan tha tak tak 

kan neihte pawh la thuam that zel ngai te, siam rem ngai te, siam belh ngaite pawh 

tam tak kan la nei a ni. Chuvangin hengah hian tan kan lak tlana, kan ram, kan hnam 

tana kan beihna kawngah hian inlungrual taka mipuite thlavang hauh chunga kan tih 

kha a tul awm mang e tih kha ngaihtuahnaah chuan a awm a. 

 Tun dinhmunah hian, ni e, bawlhhlawh paih chungchangah te leh lei vung 

paihah te kan lui hi hima ram a awm lo a ni. A rem remah kan paih a, ran thi a lo 

awm a. Kan duh na naah kawr remchangah kan hlang thla tawp mai a ni. Kan 

dinhmun hi a chhe em em mai a. Chu chu hetah kan lo pump chhuak a. A bik takin 

Tlawng phei chu kan in leh emaw tih mai tur hi a ni a. Hriselna kawngah pawh hian 

kan dinhmun hi ngaihtuahawm angreng tak a ni a. Chuvangin bio-medical waste 

chungchang te thleng pawhin ngaihtuah fe tham a awm a ni. Thawkkhat lai phei kha 

chuan kan bawlhhlawh paihna hmunah ngeite pawh hospital lama ke an tan te kha 

kan chhar a nih kha! Tunah  Chite lui fintute ngei pawh nasa taka tihbawlhhlawh a 

ni a. Assembly Committee-ah ngei pawh kan chai kan chai a. Tuibur mi tam takin ei 

zawn nan an hmang a, lui-ah an han thlawr a, a mawng lam lui zawng zawng a 

tirimchhe vek mai a ni. Khang harsatna te pawh kha hengah hian a la awm chiah lo 

nangin, la sawi khawm zel kha a tul a. Chuvangin tun dinhmunah chuan Select 

Committee-in han thlir hret se a tha awm mang e tih ngaihtuahna ka nei a, ka han 

sawi ve zawk a ni e. Ka lawm e. 

DEPUTY SPEAKER : Bill hmasa ber tih kha a ni lo deuh ania. Bill 

pahnih kan pass tawh a nia tun session-ah hian. ‘The Mizoram Appropriation 

Number 1 leh Number 2 Bill kha kan pass tawh a ni. Pu Lalthanliana sawm ang. 

PU LALTHANLIANA : Pu Dy. Speaker, hun min pe a, ka lawm e.  

  A hmasa berin lawmthu sawina-in ka’n tan teh ang. Inrinni khan ka hmaa thil 

uai thla hi ka dawng a. Kan Minister zahawm takin a thutiam a hlenna a ni a, a 

chungah lawmthu ka sawi a, ka inhmeh viau lehnghal in ka hria. Midang dawn loh 

ang ka dawng deuhin ka hria a, ka lawm khawp mai tih kha ka sawi duh a. 

 Pu Dy. Speaker, tuna ka hmaa member zahawm tak sawi Urban Area Rent 

Control Act Select Committee-ah khan ka tel ve a. Nikum December thla khan 

vawikhat chu Committee koh a ni a. Koh a ni leh ta lova. Chairman hi i vei lam 

amite an ni lo a, mawh an phur lo in ka hria a. Ka lo phur ve teh lul nen! Hei hi 

sawichhuah ka duh lemlo a, mahse kan sawichhuak ta si a. Tin, helam vang tih 

tawngkam kha, Proceedings te hi kan chhinchhiah zel a, record-in a awm a, a theih 

hram chuan hruk reh kha a tha lawm ni? MLA zahawm tak pawh a lo slip palh a ni 

thei e, ka hrethiam tho a, amaherawhchu record-a awm tur a tan chuan a tha awm lo 

mang e aw ka ti deuh a, ka han ngen a ni. 

 Pass a nih chuan Financial implication a awm lovang tih a nih lai hian MLA 

te pawisa ` 2,00,000/- thawh tura beisei an nih bawk thu kan hre leh si lai hi enge a 

awmzia ka han ti deuh a ni. 

 Pu Deputy Speaker, Mizoram hi kan vannei a, hma kan sawn a ram te reuh te 

kan ni na in hma kan sawn a, kan fing a kan fel a. Natna hri hlauhawm AIDS te 

pawh hi mi in research an lo bei a. A that loh dan te, a that dan te an finding kha 

keini chhiar turin helaiah min lo chhawp a. Hei hi a thalo a niang, hei hi a tha a ni tih 

kha kan zawn ve leh kan zir ve ngai tawh lo in a takin kan hman theih mai turin an 

rawn chhawp a. Chutiang deuh hlek chuan tuna Dan pawh hi Dan tha tak a ni in ka 

hria a, keipawh in. Amaherawchu heng ah te hian kan invenna tur tlem tlem a awm e 

tiin ka thiante khan Select Committee-ah refer an rawn rawt a. A tha awm mang e 

aw tih kha ka ngaihtuahnaah chuan a awm a.  A bik takin a hremna dan te hi a 

phurrit lutuk a, hei hi chu liable tih a ni mai a kan tin a in Dan a nih chuan Dan 

alawm kan ti anga kan hmang mai thiang tlat si a ni. 

  Chuvangin Dan te chu a amend theih zel alawm, kan ti mai  a, dik vek, ka 

hnial lo. Mahse, amend hi a har khawp. Awmze nei tak te a nih lem loh chuan Dan 

hi kan amend zung zung lemlo in ka hria a. Amaherawhchu tunah chuan a khawih 

pawi turte kan hre sa a, hengte hi siamthat a, rawtna a ni maiin ka hria a. Khalai tak 

kha a that hmel mang e  ka ti deuh a ni. Ka lawm e. 

DY. SPEAKER : Sawi duh kan la awm em? 

PU LALRINLIANA SAILO : Pu Deputy Speaker, kan Bill “Chite Lui 

Prevention and Control of Water Pollution Bill, 2018’ hi support ka duh a. 

  Kan hriat angin kan hnaih a. Tin, i veilama memberte pawh khan a tul zia an 

rawn sawi zel a. Pass lo mai ila han tih ah pawh khan, hei hian pawi a khawih thui 

ang tih kha a awm chuang lova. Chuvang chuan pass mai a tha tiin ka rawn support 

a ni. 

  Kan hriat angin Ganges lui te, Indus lui te rejuvenation an ti a, Parliament-ah 

pawh Estimate leh Committee hrang hrang khuan an khawih nasa a, a tul em em a 

ni. A tul hma-na em ema ka hriat chu kan hria a, Nile lui te, Rhine lui te a fai em em 

a, tlawmngai pawlnte an thian a. Chutiangin kan tlawmngai pawlte pawhin Tlawng 

lui tihfai hna te an thawk tan tawh a ni. Chutiang khawpa NGO leh mi tlawmngaite 

pawh an in volunteer tawhna a nih avangin he Bill hi pass mai thain ka hria. A chhan 

chu, hemi Bill hi, han ti rawt mah ila, thil te chu tuithiam lote pawhin an han bawh 

rup a, an thiam chawp mai a. Khatiang deuh khan han bawh rup ila, pass mai ila. 

Tin, kan Leader zahawm takin a rawn introduce naah khan, ‘patent error-ah min tih 

sak teuh u khai’ tihte a awm a, a dik chiah mai a. Chuvang chuan tih fe hnu-ah pawh 

patent error hi chu a awm ve fo mai a. Tin, an chhutna ah te pawh hian typist te, 

computer te pawhin an lo ti diklo ve fo mai a, patent anga a rawn dil nawn lawm 

lawm kha kei chu tha maiin ka hria a. Chuvangin, pass mai ila, nakinah a thatloh 

chuan amend leh mai ila. Tha ka tih em em chu, ‘politician anga kan tihtur dik tak’ 

ka ti mai a, UD & PA Minister-in a rawn introduce a, a hnu-ah thalo lai hmuh leh a 

ni a, amendment a rawn dil leh mai a, kan lo tih sak leh mai thin a. Thil thar tih 

dawn reng reng hi chuan fel famkim thlapa tih hi a har thin a ni. Mi tlawmngai 

thenkhat leh tlawmngai pawl inhlawm khawmin luidung tihfai hnatlang an lo thawh 

tawh lai hian keini sorkar zawk hian kan zavaia, MLA te kan zahawmna te pawh, 

‘hei hi zawng, kan lungrual e’ kan tih nan zawk khan hei hi pass ta I la. Tichuan a 

fello lai a awm pawhin kan amend leh mai thei a, a nihna ang hian tunah hian pass 

mai ila, tiin ka rawn support a ni e. Ka lawm e. 

DY. SPEAKER : Midang tan miniute 5 pawh hun a awm tawh lova, kan 

chawl ang a. Dar 1-ah khan GPC thutkhawm tur a ni a. Committee-a telte khan hria 

ila. Kan chawl rih ang a, dar 2-ah kan thukawm leh dawn nia. 

RECESS TILL 2:00 PM. 

DEPUTY SPEAKER :  Kan sawi hona kan chhunzawm leh ang a, 

chawhma lam khan member sawm pathumin kan sawi hman a ni. Tunge sawi ve leh 

ang le? Sawi duh kan awm tawh lem lo em ni? Phar kan awm lo maw? Pu 

T.Sangkunga i lo sawm ang. 

PU T.SANGKUNGA  : Pu Dy. Speaker, tawite ka sawi duh a. 

Kan Bill hi bill tha tak, thalaite leh mi changkang hoin an ngaihven em em a ni a. 

Amaherawhchu a implementation-ah hian nichina member zahawm tak tak ten an 

sawi ang khan thenkhat hi chu tuna hma han lak mai harsa turte a ni a. Chuvangin a 

tul hunah a indawta hmalak mai tur a ni a. Act te chu ammend zel mai tur a ni mai a. 

GST ringawt pawh hi a hman dan item sawmhnih chuang  an ti danglam tawh a ni a. 

 Chite lui save hi kan duh vek niin ka hria a, kan duh tlan vek kha Dan hman 

tur awmlo a hma lak ringawt hi chu a fel lova. Chuvangin dan siama chumi anga 

hma lak mai tur a ni a. Entirnan bawlhhlawh paih fimkhur lamah ringawt pawh tan 

ila kan chhawr khawpin ka ring. A vaia hman rual kan tum chuan compensation-ah 

pawh harsatna kan tawk thei a. A indawtin kan phak tawk zelah mipui support te en 

chunga hei hi chu tih tur a ni a.  

 Entirnan, Jeep an hmuh chhuah tirh hian London-ah te chuan an han haw em 

em mai a. Dan an siam a, darker 2-ah mel 5 a kal tur a ni lo an ti.  A hmaah mi 

pakhat a kal zel ang a, a au zel tur a ni a, mi an chil loh nan tih a ni a. Tunlai dan nen 

a inang tawhlo lutuk. Chuvangin dan hmasa hi chu a tha zawka thlak zel tur a ni mai 

a. Motor hmaa mihring a kal zela a au zel dan kha hmang dawn ta ila KM khatah a 

tlan chak tawh ropuis si a, a tih theih tawh dawn miah lo ani a. Chuvangin a hun laia 

mamawh dan azira hei hi chu ammend mai tur  niin ka hria a. ‘ Assembly pawh an 

phur chiah lo va, Select Committee-ah an refer a’ tih ai chuan ‘kan House hi an phur 

khawp mai Bill pawh kan pass a’, tih chu a mawi zawk a ni. Member zahawm tak te 

sawi anga a tul lai te chu ammend leh mai turin ti mai ila, a tha lawm ni tiin tawite in 

ka rawn support a ni e, Pu Dy. Speaker. 

DEPUTY SPEAKER  : Kan sawihona kan duhtawk khat niin a 

lang a, a move-tu kan Chief Minister zahawm tak khan a bill-a chhut dik loh lai 

awm te kha patent error anga pawm sak turin a rawn dil tawh a. Kha kha chu kan 

pawm sak ang a. Tichuan kan bill sawiho te Chief Minister zahawm takin han 

khaikhawm sela, pass pawh han dil nghal mai se, i lo sawm ang. 

PU LAL THANHAWLA, CHIEF MINISTER : Pu Dy. Speaker, ka 

lawm e. Tukinah khan Speaker zahawm tak khan ka dil dan a dik lo nge pawh ka hre 

lova, min move tir lo va. Min move tir ngat phei se chuan sawiho ngai loin kan pass 

dial tur a ni a. Mahse min move tir tak loh avangin kan han ri ta nak nak a ni. 

 Pu Dy. Speaker, he bill hi sorkar-in dan siam atan chuan a bul tannaah kan 

ngai a. Kan duh dang tam takte pawh hi rilruah a awm vek a. Amaherawhchu, Chite 

lui bik hi mi thahnemngai tam takin kan Governor meuh hoin an lo kalpui a, hetia 

mi thahnemngaiin an lo kalpui takah chuan han bih chian chuan a lo tul khawp mai 

a, he bill hi. Chuvangin hemi hi kan han ti ta phawt a, hemi rual hian Aizawl leh a 

chhehvelah chuan Tuikualte pawh rilruah a rawn lut nghal a ni.  

 Chite lui hi kan tet lai chuan (ti ve khanglang il) a tuna Horticulture huan ni 

ta khu Agriculture huan a ni a. Serthlum, thei  eng kim a awm a, tuktin kan kalna a 

ni a, tin, Chite luiah khuan lente pawh kan deng thin a. Pu K.Sangthuama member 

zahawm takin kan huan a tih chhak lam daih ah te, tuna lei, a kanna lai  chhak lam 

daihah te pawh khuan len kan deng thin a. Zan khat phei chu vangvat hian a seh 

lohna lai tur takah min luh khung a, a buaithlak khawp mai a. Chutiang khawp 

chuan a la ramhnuai a, tuite pawh kha a lian a. 

 Tin, khumi Agriculture huan thlang maiah khuan (Venghlui mawng zawn vel 

hi a ni mai thei) li lian pui a awm a, ka pa hoin len khang te kan zar thin a ni. 

Nghatun te pawh kan man thin a, chutiang chu a ni a, tunah hi chuan han hmuh hian 

a khawngaihthlak khawp a. Tin, mi tam tak chuan lei vung paih nan te, bawlhhlawh 

chitin reng paih nan te an hmang tak meuh a. Tin, Local Council member thenkhat 

ten an han sawi khawm ni tak tak ah chuan a thahnem ngai ten leivung an han paih 

tir ah te khan sum te an lo la a ni, chutiang hial te pawh chu an lo awm a ni, leivung 

leh bawlhhlawh dang dang paihnaah khan, chuvangin chhanchhuah a ngai hle a, 

chuta tanga he Bill hi lo kal a ni a. 

 Tin, he lui hi a fintu hrang hrang, tereuhte te nen chuan 20 lai vel a awm a ni 

awm e. Tin, a lian deuh Aizawl nawlpui pawhin kan han hriat tur chu Bangla lui te, 

Darnam lui te, Hmawngkai lui, Runli lui tih te hi a ni a. Tin, MLA paruk laiin an in 

bial tawm a ni. A hmar lamah chuan Pu Romawia kan Minister zahawm tak hi a ni 

a, a dawtah chuan Pu Lalthanzara alo ni leh a, a dawtah Pu Lalsawta; tin, a chhim 

lam deuh ah Lt.Col. Z.S. Zuala, chu aia chhim lehzualah Pu K.S. Thanga, khatiang 

khan kan MLA zahawm tak ten an lo in bial tawm vek a ni. Pu Thanliana a lo ni leh 

bawk a, a ral leh lamah kan Dy. Speaker hi a lo ni ve leh bawk a. Member zahawm 

tak Pu Thanliana’n a han sawi a sum lam an han tih te a neitu bik MLA te pawh hian 

an MLA fund atang hian sum te pawh hi thawh ve sela, an bial theuh te tan leh 

khawtlang tan tho a ni a tih ngaihtuahna atanga lo kal zawk a ni a, tihluihna  chu a ni 

miah lo tih min lo hriatsak se (Dy. Speaker : nuai khat chu ka thawh tawh a nia kei 

chuan) Nakinah committee naah a pek leh pek loh chu a hriat mai dawn a ni. 

 Kan sawi tawh ang khan Aizawl khawpui ti mawi tu pawimawh tak te zingah 

a tel a, humhalh a ngai a. Tunhma phei chuan ka sawi tak ang khan lui pangngai tak 

a ni a, mahse, mihring te kan lo pung zel a, a hnar te tih chawlawl in a lo awm a, 

chutiang chuan a lui pawh hi a lo kal chho zel a ni. Tin, lui cheibawl hi Aizawl 

khawpuia cheng te tan tangkai zawka hman a nih theih nan tunah hian Save Chite lui 

Committee dinin thahnem ngai takin hma an han la a, an committee naah hian 

keipawh vawihnih/khat chu ka tel ve tawh nghe nghe a. 

 Tin, nichina ka sawi tawh ang khan Aizawl tlaklam depah hian Tuikual a 

awm bawk a, hei pawh hi tunhmaa sikul naupang kan nih lai chuan kan tlanbo a, a 

lipuiah tui hleuh te leh dive te kan zir thin a, chutiang chuan he lam pawh hi hman 

tangkai a ni thin a ni. Kan hriat angin tunah chuan bawlhhlawh paihna leh leivung 

paihna kha a lo ni ta a. Chite luia bawlhhlawh tam ber hi a bikin plastic kan tih ang 

chi leh polythene bag kan tih ang te, tui bottle te, PVC pipe kan tih ang te tawih ral 

thei lo an ni a. Plastic bag tha vak lo te hi chu kum 20 vel ah an tawih chhe tan 

chauh a ni an ti. Tin, plastic bottle hian kum 450 leh 500 inkar vel tawih ral turin 

hun a duh a ni. PVC pipe te phei hi chu kum 1000 dawn lai vel atangin a tawih tan 

chauh an ti. Chutiang chu scientist/ mithiam te sawi dan a ni a, Mizoram-ah 

bawhhlawh mumal taka sawngbawlna kan la nei lova, plastic te lah kan la recycle 

thei si lova. Hetiang karah hian Environment Protection Act, 1986 kha Parliament-in 

a passed a, chu chu Mizoram-ah pawh hman mek a ni. Kum 1991 khan amend tawh 

a ni nghe nghe a, Indian Constitution hi khawvel-a tha ber pawl a sawi a ni fo tih 

pawh kan hre tlang a. He Dan puiah hian Environment venhim chungchang pawh 

dah tel a ni. Kum 1976-a Constitution Amendment 42
nd

 a Article 88-ah leh 51(G)-ah 

te hetiang ang lam hi belh a ni nghe nghe a. Tin, Article 48(A)-ah Directive 

Principles of State policy- ‘ The State shall endeavor to protect the environment and 

to safeguard the forests and wildlife of the country’ tih a ni nghe nghe a. Hei hi kan 

tih ngei ngei tur Directive Principles of State policy a lo ni reng a. Tin, hemi atang 

hian kan citizen ten kan Fundamental Duties ah chuan ‘ it shall be the duties of 

every citizen of India to protect and improve the natural environment including 

forests, lakes, rivers and wildlife and to have compassion for living creatures’ tih te 

kha a lo ni leh zel a. Hei hi ringtu kan nihna te nen pawh a inhmeh hlein ka hria a Pu 

Dy. Speaker, Chuvangin kan chenna Mizoram leh a chhehvel chhe zel tur ven nan 

kan mithiam ten hei hi rawn ngaihtuah chhuakin he Bill hi rawn putluh a ni. (Dy. 

Speaker : Chair kan han inthlak lawk ang e.) (Speaker at the Chair) 

 Pu Speaker, khatiang kha a tlangpui a ni a. Tin, khatiang kha kan duty leh tih 

tur a lo nih tak avang hian Chite lui atang hian sorkar-in thlak ila, a dang pawhin a la 

zui zel turah pawh kan beisei a. Chutiang chu kan hotute ngaihtuahna a ni. 

 Pu Speaker, khati lam zawngah khan sawi tur ka ngah mai a, amaherawhchu, 

member zahawm tak te a khawilam zawk zawk atang pawhin an han sawi khan 

oppose an la awm lova. Rawtna tha a ni a, Select Committee-ah i dah ang tih kha a 

ni mai a. Chuvangin heng atangte a ka lo note down atangin han sawi chho vek 

dawn ila chuan in va rawn ti har zawk ve min tihna tur hlir a ni. Hun lak hek loh nan 

Bill dang pahnih kan la nei si a, duh tawk mai ila Pu Speaker. (Pu K. Sangthuama : 

Pu Speaker, ka lo ti buai lawk ang e khawngaihin, a hmasa ber kha Mizo tawngin 

min leh sak lawk la, 50mt. boundary of the river tih khan harsatna a siam theih dawn 

loh chuan kan MLA zahawm tak Lt. Col. Z.S Zuala’n a rawn sawi ang khan nichina 

MLA zahawm takin a rawn sawi ang kha a nih chuan engmah harsatna a awm lo a ni 

mai a, khalaiah khan nge, a siamtute rilruah khan aw tih kha khawngaihin. Thil 

pakhat, compensation lamah khan kan ril a tam lo va, a awmzia chu nichina helaia a 

han sawi kha, khung te chu engti kawng pawhin nuai tam takin min dil a, kan phal lo 

zawk a ni, tunah te hian, chuvang chuan a compensation lamah hi chuan kan ril a 

tam lem lo ve tih kha ka sawi duh bawk a ni. 

PU LAL THANHAWLA, CHIEF MINISTER    :     Pu Speaker, a lehlam 

lehlamah khan mi ram/mi mal ram zau deuh deuh tam tak a awm a ni. Thenkhat 

chuan thei/huan ilo siam nan an hmang a ni, chutiang chuan zau deuh a  awm a, 

khang kha chhuh sak tumna a awm lo a ni, a ngaihtuahtu te rilruah leh he Bill atang 

pawh hian. Khang khan land beautification leh preservation-ah khan an tel ve nghal 

bawk ang a. Tichuan a neitute pawh khulai thatna duhtu te vek an nih kan beisei a, 

chumi beiseina atang chuan anmahni huan theuh leh an ram theuh kha, a kam a mi 

ang kha, Chite lui shaped nan leh tih beautification atan anmahni mimal pawh khan 

an hmang tangkai ang tih beiseina nen he Bill hi siam a ni. Chuvangin, in chhuh sak 

tumna emaw, in tih tet sak tumna emaw a awm lo va. Tin, hei hi lo hlawhtling phei 

se chuan erosion zawnga kal tur te pawh kan chhan tlang turah keima mimal tak 

phei chuan ka lo ngai a, chu chu Save Chite Lui a tira buaipuitute rilru pawh a ni a. 

Chuvangin ram tam tak, kum 10 kal taa lo nei tawh te, hengho hi chhuh sak tumna 

emaw, nek chep tumna emaw lam ai mahin anni te hlei hlei hi heng lui neitute tluk 

an ni a, chuvangin an ram hi hetiang a beautification leh a hnar  lam thleng pawha 

lui humhalh leh, bawlhhlawh turu deuh deuh, lung deuh deuh paih nan leh leivung 

paihna anga hman mai mai atang hian kan tang tlang tur a ni tih kha Pu Speaker, kan 

hotute ngaih dantlangpui a ni. Tin, Department pawhin chu chu a zuk en pawn a 

ngaihdan a ni a. Tin, Save Chite Lui bul tantute pawh kha kha vawikhat an meeting-

a ka tel venaah an rilru a ni. Pu Speaker, hemi Bill lo chhuahna hi rilru tha tak pua 

tih a ni a, khawiahmah nek tumna a awm lo va, tu te ram mah chhuh sak tumna 

pawh a awm chuang lo. Mahse lui kam lehlam lehlamah huan te, ram te, in leh lo te 

a lo awm a nih pawhin chumi te tan hlei hlei chuan hemi beautification-a Save Chite 

Lui tihah hian a tangkai dawn a ni tih kha ngaihtuahna a awm a ni. Chuvangin Pu 

Speaker, sawi thui tawh lovin, member zahawm tak tak discussion-a rawn tel te 

khan an support deuh vek a, a support lo ti a han sawi tur an awmin ka hre lo va, 

amaherawhchu, a tha zawk beiseina leh duhna avangin ni se tih a awm a; tin, awm 

pawh a awm a. A chhan chu printing mistake hi a lo awm leh thin a, Bill a la nih 

reng leh Bill la tih awm tur laia Act tih lo ziah palh te a awm a, khang kha chu 

patent error-ah min pawm sak ula ka ti tawh a. Chutichuan Pu Speaker, he Bill, THE 

CHITE LUI (Prevention and Control of Water Pollution) Bill, 2018, hi (a hmingah 

pawh hian a chiang khawp mai a) he House hian lungrual taka min pass sak turin ka 

rawn ngen a ni. Ka lawm e. 

SPEAKER    : Kan Chief Minister zahawm tak khan tunah hian Bill kan 

sawiho a, kan passed hnuah Act a lo ni tawh dawn a ni tih khan min hrilhfiah chiang 

a, chumi zawhah Bill pass a rawn dil a, kan Bill hi THE CHITE LUI (Prevention 

and Control of Water Pollution) Bill, 2018 a ni a, he Bill pass duh/remti zawngin 

‘remti’ ti rawh ule (Members : Remti) Remti lo kan awm em? Awm lo.  

 Tunah hian THE CHITE LUI (Prevention and Control of Water Pollution) 

Bill, 2018 chu he House hian lungrual takin a pass ta a ni. 

PU LAL THANHAWLA, CHIEF MINISTER  : Pu Speaker, lawmthu ka sawi e. 

SPEAKER : Tunah Bill dang pakhat kan la leh ang a, kan Finance Minister 

zahawm tak Pu Lalsawta’n The Mizoram Protection of Interests of Depositors (In 

Financial Establishment) (Second Amendment) Bill, 2018 hi House-ah introduce 

rawn dil phawt se. 

PU LALSAWTA, MINISTER :  Pu Speaker, i phalna leh he House 

remtihnain The Mizoram Protection of Interests of Depositors (In Financial 

Establishment) (Second Amendment) Bill, 2018 hi introduce ka rawn dil e. 

SPEAKER : Kan phal mai em? Awle, tunah hian introduce turin kan sawm ang a, 

sawiho turin rawn move nghal mai sela. A introduced tawh a, sorry. 

PU LALSAWTA, MINISTER :  Pu Speaker, khatia han sawiho i phal 

tawh kha chuan kan Bill chungchang hi ka’n move ang a. Financial establishment 

tam tak banking leh non-banking angah te hian hun a lo kal chho zel a, khawvelah 

transaction te a in zar pharh nasa a, tun hma deuha ram pakhata transaction awm mai 

thin kha khawvel ram hrang hrangah te lo in zar pharhin chutiang karah chuan 

amendment hi a lo tul a lo tul tawh a. Tuna Amendment Bill kan ngaihtuah tur pawh 

hi kum 2002 khan Mizoram-ah hian kan lo passed tawh a. Chu kan passed tawh ang 

chuan a tha tawk viauin kan hria a.  Mahse, India ram, phai lamah te hman dik loh 

theihna kawng a lo awm zel a.  Chuvang chuan Finance Ministry atangin hemi 

amendment hi lo tih a tha ang, tiin thurawn te min rawn pe a,  kan han ngaihtuah a.  

Tin, 2002-a kan tih hian hemi ‘The Mizoram Protection of Interests of Depositors 

(in Financial Establishment) Act, 2002 kan nei chung hian 2007 velah khan 

Mizoram-ah chuan tunhmaa kan la tawn ngai loh, ‘Chiahpuam’ tih kha a rawn lar 

vak mai a.  A dan te pawh kha kan lo nei ve tawh tak nain kha dan kha kan hriat vak 

loh khan min veng tur khan a lo tangkai tehchiam lova.  Miin an pawisa neih ang 

ang te, an in hmun te hralhin pawisa neih dan kawng kawng, an pension atanga an 

pawisa lak te a hlawk zawk tur beiseiin financial establishment-ah te an lo dah a.  

Khang kha venpui an lo ngai khawp mai a.  Mahse, kan hriat angin invenpuina tha 

ber chu Dan siam kha a ni a.   Chutichuan kan hriat angin tunlai India ram 

chanchinah pawh Miraf Modi an tih, Diamantaire te an ti a, Diamond lama 

sumdawng, helai India chauh pawh ni lo, khawvel ram hrang hranga sumdawng 

thiam, mi hausa te pawh Punjab National Bank pawisa hmangin a che chiam mai a.  

Banking hi a lo mak khawp mai a.  Keini state naupang tan te phei hian chuan kan 

hriatthiam phak loh tur te pawh a ni ang a.  

 Khawvel ram dangin an hriatpui, businessman hlawhtling an han tih tawh a, 

anmahnin reputation sang tak an han neih tawh te hian chuan khawvel ram danga 

pawisa an puk hian India ramah 10 te, double digit, 10 te, 11 te, 12 te aia sang mah 

interest a nih lai hian international rate of interest-ah  hian 3.5% chauh hi a lo ni a.  

3.5% chauh te a lo nih khan helai atanga an pawisa neih ang kha hmang tangkaiin 

khawvel ram dang ami, independent nations atang khan pawisa kha an lo puk vak a.  

Tichuan Bank-a thawkte nen inthurualin, connivance neiin an lo ti a.  Tun atanga rei 

vak lovah pawh hian kan Indian Banking System-ah keini helaia kan ngaihtuah tur 

hi chu Pu Speaker, vawiina kan Bill-ah hi chuan ‘The Mizoram’ tih chauh ania.  

Nakinah chuan national level tak takah pawh hian tih thuai a ngaih hmel a.  Nirav 

Modi-a pawhin heti taka pawisa a lo ngah a, a tih khawloh chiamna leh rul thei miah 

lo tur khawpa sum a lo lak chiam theihna chhan hi chu Punjab National Bank atanga 

Dan an neih khan a lo veng zo lo deuh a.  Chutih rual chuan Dan kha an lo 

bawhchhe deuh bawk a.  Chung tiang te chu vawiina kan huntawng te a nih avangin 

central lam atangin Dan, ‘Hei hi amendment lo siam teh u’ an rawn ti a.   

 Chutichuan kan han siam turah hian tuna Section tina awm mek Clause (a) 

(b) (c) (d) thliah thliah ang hi kan rawn luahlan deuh ta vek a.  A hma ami hi luahlan 

a tul a, hei hian min lo ven zawh loh avangin. Hemi hi amendment khan a rawn 

luahlan vek dawn a.  a, b, c, d, e, f, g, h, i, j, k, kan ti ang a, (b)-ah pawh hian No.1 

te, 2-na ti khan a rawn awm thliah thliah a.  Chu chu vawiina kan ngaihtuah ber tur 

chu a ni a.  Tin, Competent Authority tih hnuaia Sub Section 5 of Section 4-ah khan 

kan amendment turah hian ‘Scheduled Bank’ tih belh kan duh avangin hei hi kan 

han siam belh ta a.  In Section 4 of the principle Act, ‘the following sub section 5 

may be inserted as follows; namely,’ a ti a.  ‘for the purpose of crediting and dealing 

with the money realised by the Competent Authority, he shall open an Account in 

any scheduled Bank’ tih mai kha a nia.  A hnuaiah pawh khan Scheduled Bank tih 

kha a awm nawn leh a.  Khami kha Bank-a pawisa dahtu, pawisa neitu ten an 

neihchhun ang te te an dah, tuten emaw an lo tihchingpen lohna tur atan leh an 

pawisa dahte a himna tur atan vawiina kan Amendment rawn putluh hi min pass pui 

turin ka rawn ngen dawn che u a.  Chu chu a tlangpui chu a ni mai a.  Saptawng te a 

nia, han chhiar a, han tih tak tak hi a harsa a.  Member zahawm tak tak ten a 

definitions ang chi te pawh kha tunhma definitions an tih te pawh kha kan lo 

duhtawk lo ta hle a.  Thil chi hrang hrang atangin ‘deposit’ han tih ringawtah pawh 

khan, ‘deposit’ han tih hi tunhma hian a mawl tehtlawng lutuk an ti a.  Chutiang 

avang chuan, hetiang hian sei deuh takin an han ti a.  Tin, explanation-ah te pawh 

‘chit’ tih te pawh kha an rawn hrilhfiah ta hlawm bawk a.  Chutiang chuan Bank-a 

pawisa dahtute tana a him. Chutiang chuan bank-a pawisa dahtute tan a, himna tur 

atan a tuna kan dan neih mekin min ven zawh tawk lohna lai ni a kan hriat, Central 

Ministry, Finance Ministry pawhin a rawn tih ang hi ka rawn putluh chhan ber chu a 

ni e, Pu Speaker. 

SPEAKER:  Kan sawiho tawh ang a. Sawi tur kan ngah lem pawhin a rinawm loh 

a. Mipakhat tan minute 5 inpe mai ila a tawk em? Aw, minute 5-ah sawi zawh i tum 

ang aw. Khai le, sawihona hun kan hawng e. 

DEPUTY SPEAKER    :  Pass ka rawn rawt a he Bill hi, ka rawn thlawp a. A 

move-tu Minister zahawm tak khan a hriain ka hria a, a tihhmaih niin ka hria a. 

Shortitleextent and Commencement tih a ‘This Act may be called The Mizoram 

Protection of Interest of Depositors (in Financial Establishment) Amendment’. Act 

tih turah Bill tih hi a awm a. Nichina a hma ami ang deuh bawk khan Patent error tih 

kha a dil hmaih niin ka hria a, hei hi. 

SPEAKER :  Aw, kan Law Minister ni lo ah chuan kan ukil neihchhunin a 

rawt a. Kha kha sawiho lovin Minister-in pass rawn dil mai se. Pu Rinawma i phar 

maw? Awle, han sawi rawh le. 

ER. LALRINAWMA:  Pu Speaker ka lawm e. Vawiina kan amendment hi 

sawiho loh tawp kha chu a dik chiahin ka ringlo a. A chhan chu mipui pawhin min 

thlir thupin ka ring a. Kan ramah hian a pung uma pawisa dah te leh ram rethei te 

kan nihna angin sum leh pai ah kan hnam naupan ngaihtuahin a zawn kawngah ke 

kan pen nasa a. Chuvang chuan heng bank kan tih ang chi te leh tualchhunga pawisa 

a pung a inpuktir leh  tih te a lar hle a. Entirnan, keini hi bazar-a awm thang kan ni a. 

Sumdawnna thilah pawisa inpuksak te, a then chu pawisa a pung a sem te, khatiang 

zawng zawng kha a awm a. 

Vawiinah hian ka sawi duh chu chutiang zawng zawng te chu vawiina kan 

dan pass, kan dan siam mek amend turin a va nghawng mi leh sa te an ni a. Kan ram 

hi a lehlam zawng ngaihtuah chuan chesual nasa em em a. Kan mi rin tak tak ten 

sum leh pai ah invest-na tiin an han ti a, kan han chesual leh a. Chiahpuam 

chungchang te pawh kan hria a. Khatiang khan nasa takin kan ram a nghawr a ni. 

Chuvang chuan he dan pawh hi tuna amend,siamthat lehna a han kal te pawh hi thil 

tha zawk turah ka han ngai a. 

Mahse mithenkhatte sawi danin (min hrilhfiah theih chuan) he dan hmang 

hian High Court ah sorkarin thubuai nei mek awm ang te pawhin sawi a ni a. 

Chutihlai kara keini lamin amend kan lo tih mai te pawh hi a fel em tih te pawh kha 

mitam tak rilrua zawhna awm a ni. Chungte chu min chhan fel sak theih chuan a 

lawmawmin ka ring a.  Tin, section 2 ah depositor tih hi a rawn hrilhfiah  

amend-na ah depositor tih kha a rawn hrilhfiah ta chuanglo a. Tuna kan amendment 

ah hian depositor kha chu financial establishment hnuai ami te deposit an ni tur a ni 

tih te kha a rawn ziak ta a. 

Amaherawhchu he dan tlawhchhan hian High Court a mi an lo inkhin si 

chuan depositor tihlai hi tunhmaa financial establishment in a rawn sawi ang hianin 

dan ang taka sum khawnna (ti mai ang) khatianga bank an din kha a nih hmel a, heta 

a lan dan hian. Chutihlaia khatiang mite chauh kha he dan in depositor a rawn tih si 

chuan, khang Chiahpuam Depositor Association te kha depositor an ni ve ta lo a ni 

mai em ni? He dan avang hian anni kha dan pawnah hnawl an ni mai ang em tih te 

pawh ngaihtuah tham a ni a. 

Helaia kan hrilhfiah rual hian helaia thu kal vel leh he dan hmanga mite an lo 

inbeih tawhna kha eng ang chiahin nge a nghawng ang tihlaia chu kan ngaihtuah a 

ngaiin ka hria a. Chuvangin helaia depositor tih hrilhfiahna thar a rawn pek Section 

2(e), Pu Speaker, i phalnain ‘depositor means a person who has made deposit with 

financial establishment’ a ti deuh kher a.   

Amaherawhchu vawiinah bazar ah, a bik takin (keini sumdawng te a ni ber 

ang chu) sumdawng mi ten pawisa a pung an sem chu anni kha chu financial 

establishment a sawi tak chu an nih hmel loh a ni, an inremsiamna. Amaherawhchu 

khang mite kha a buai buai an ni bawk si a. Chiahpuam chungchangah pawh hian a 

hmaa Chiahpuam Depositor intia Court-a inbei te kha, khangho depositor ho kha he 

dan hian a hnawl ta em tih kha Finance Minister zahawmtak hian min chhan theih 

chuan a lawmawmin ka ring a. 

A lo hnawl ta te a nih phei chuan kan hriatloh karah hian anni mi tam tak kha 

chiahpuam avanga chhiatna tawk,  chuan Chiahpuama pawisa dah te pawh hi a 

dahtu lamg hi an inkiltawih emaw tih mai tur khawpin an awm a. A lehlamah chuan 

miharsa te te leh a nihna takah chuan miin sum leh pai zawngin hmalama ke pen tum 

in a kal a ni a. A zawnna kawngah chuan a thil tih kha a dik lo zawk aniang a tih 

ngaihdan awm rum rum khawpin anmahni pawh hi an inkiltawihin ka hria a. 

Chutihlai karah erawh chuanin vawiinah depositor a rawn hrilhfiahna hian anni 

depositor ho kha dan pawnah a lo hnawl hlauh a nih chuan vawiina kan dan pass tur 

hian mi tam tak lungngaihna a thlen ang tih ka ring a. Chu chu min hrilhfiah theih ka 

ring bawk a. 

Tin, section 4-ah hian nichina Finance Minister zahawm takin a sawi 

Scheduled bank a account hawn tih chungchang kha ka hriatthiam dan hi a dik em 

tih chu a hriatloh a. Khang pawisa an man khawm ti mai ila, an lo lak khawm te, 

collector ten tihfelloh a an lo lakkhawm ang chi, an dahkhawmna tur ang khan 

Scheduled Bank ah account hawn a ni ang  tih ang deuh khan a lang a. A hma hian 

hemi bank account hawn hi an lo phal lo reng nge, vawiinah hian kha pawisa tam 

tak, crore engemawzat dah khawma kha bank-ah chuan an dah ngei awm si a, khang 

te kha dan angin an lo ti reng nge, keini dan mi lo tan chuan Pu Speaker, hriatthiam 

te hi a harsa a. Hengte pawh hi min hrilhfiah theih chuan a lawmawm in kan ring a.  

 Tin, ka sawi leh duh chu vawiinah hian helaia an judgement ni awm tak, hei 

hi September ni 5, 2014-a an inkhinna ni awm tak ani a, Hon’ble Mr. Justice Ujjal 

Bhuyan-a thuchhuah ah hian hemi kan dan siam lai section 4-na leh section 7-na 

angin hemi dan ang hian thil tih tur Deputy Commissioner, Aizawl hnenah Court 

hian thupek a pek niawm takin a rawn ziak lang a. Chuti lo ni ta se keinin kan lo 

amend ta a, section 4-na te hi kan amend lehnghal a. Hengte pawh hi a fel em tih 

pawh hi ngaihtuah tham a ni a. Chuvangin Court thu kal laia dan hremi kan nih 

lohna angin dan hian a lo phal ang em? Section 4 na ah hian amendment a awm ve 

bawk a. Chu chu ka hrethiam chiah lova, chulai chu Pu Speaker, Finance Minister 

zahawm tak hian min rawn hrilhfiah se.  

 Tin, ka sawi leh duh bawk chu vawiinah Chiahpuam kan sawi chhuak ta sa 

sa bawk a. Chiahpuam nghawngtu lian ber Dan a ni kan khawih lai mek a hi. Chuti a 

nih si chuan Zoram mipui tam tak chuan an thih phah hial mai thei, kan hrelo, khang 

lungngaihna leh chhiatna vawrtawp an tan a thlen lai khan mi tam takin an rilruin a 

thlir thup vawiinah hian. Chung zawng zawng chu vawiinah kan Finance Minister 

hian khang kha Court case a ni emaw a thu chu a tawpin ka hria a, High Court-ah an 

kal leh niin ka hria a.  

 Khang zawng zawngte leh Chiahpuam chungchang enge a dinhmun tih te 

pawh hi Mizoram mipui hnenah hian report se ka duh khawp mai. A chhan chu 

mipuiin an thlir thup a, an hre chak ang, Aizawl-ah pawh hian dah an tam ngawt in 

ka ring, insawi ngam lo te pawh.  

 Chu chu Finance Minister zahawm tak hian a wind-up na ah hian fel takin 

ram mipui te hriat turin he Chiahpuam case ah hian enge tuna kan dinhmun chiah? 

Enge thu kal mek? Chiahpuama pawisa hman te chu enge a dinhmun? An bungrua 

leh LSC leh thil tam tak an lak te kha enge a dinhmun? Tute kutah nge awm tih 

zawng zawng te pawh kha min hrilhfiah thei sela Zoram mipuite hian an ngaithla 

chak ngawtin ka ring. Pu Speaker, chu chu ka sawi theih ni teh se, ka lawm e.  

SPEAKER     :      Tunge sawi hmasa ang ? Awle, Dr.K.Beichhua i lo sawm ang.  

Dr.K.BEICHHUA     :    Pu Speaker, tlemte han sawi ve ka duh a. Han hnial leh 

engemaw vak ni lemlo in. Dan lam thil a nih avangin hriatthiam loh te pawh ka nei 

nual a. Chutih lai chuan kan Minister zahawm tak hi Dan lam thiam a ni bawk a, 

member-te chiang lehzuala min hrilh leh Zoram mipuite chiang lehzuala min hrilh a 

tha awm mang e tihna rilru ka nei a. The depositors are in place  of financial 

establishment act, 1999 Court-in an siam bench pathum atanga an move kha niin ka 

hria a. Tunthlenga standing order la ni reng, state tin deal vek tura a tih anga 

Mizoram sorkar pawh-in 2002-a kan din kha a niin ka hria a. Chutih lai chuan 

member zahawm tak Pu Lalrinawma’n alo sawi tawh ang khan hun a kal chho ve zel 

a, Mizoram te pawh hi eng eng emaw neuh neuh, vawilehkhata hlawk duh leh thawk 

mang silova tam tak hausa thut thut hi tam tak kan awm ti ila ka tihsual ka ring lova. 

Chutiang chuan, Chiahpuam thil te kha a rawn awm chho ve zel ta a.  

 Engemaw neuh neuh a lo awm chho va kan hre vek a. A tawi zawngin sawi 

ta ila, chutihlai chuan Court-ah kha thil kha a la kal niin ka hria a, he thil hi 

subjudice lo ni ta se heng bill hi Dan-inaa phal a, a rawn luh pui ngei chu a ni ang a. 

Engti kawnga rawn luh pui nge ni, subjudice thil kha ni ta se heng bill rawn luh hi 

thil thiang a ni thei ang em  tih lai te pawh kha min hrilhfiah thei turah ngai ta ila.  

 Tin, kan sawi tawh ang khan hei hi tunah rawn pass thut ta ila, khang case 

neuh neuh kha ala fel hma chuan mipui ah hian nghawng thalo tam tak thil awm thei 

tur a ni ang em tih te pawh chiang deuhin member te min hrilhfiah thei se a 

lawmawm hle ang. Chu chu ka rawn sawi duh deuh chu a ni mai. Pu Speaker, ka 

lawm e.  

SPEAKER     :  Pu Ruatkima kha a phar hmasa a, Pu Rinliana nakinah, veilam hi 

han zo phawt sela. Pu Ruatkima MLA zahawm tak i lo sawm ang.  

Pu LALRUATKIMA    : Pu Speaker, The Mizoram Protection of the interest of 

depositors in financial establishment, 2
nd

 Amendment Bill, 2018 kan  sawiho a ni a, 

a lawmawm khawp mai. Kan hriat angin he Act hi 2011 khan siamthat leh a ni a. 1
st
 

Amendment bill te he House zahawm takah hian sawi lan a ni tawh a. Chutiang 

chuan he thil hi khawvelin a buaipui a. India ramah ngei pawh kan buaipui a, 

chutihlai chuan Mizoram-ah ngei pawh Scam lian tak tak, depositors te harsatna a 

pung uma sorkar financial institution kaltlang lova pawisa pukna te alo kawtlai a 

(timai ang).  

 One week bank kan tih (Chiahpuam) ringawt pawh kha heng hian a hrin 

chhuah a ven theihna tur te pawh niin a lang a. Finance Minister zahawm takin a 

rawn sawi tawh a, he kan bill hmang hian he Act-a hi tunah Chiahpuam case a awm 

mek a. Kan hriat angin Chiahpuam-ah hian chhungkaw 5600 vel an involve a.  

 Tin, hemi hmang hian pawisa ringawt pawh 433crore leh 80000 vel a tang 

mek niin a hriat a. Chutih lai chuan hemi chhui hna subjudice lai mek anih avang 

khan he House-ah pawh hianin han zawh ngawt theih kha a ni lova, kan zawhna te 

pawh Dan angin reject zel a  nilo  thei  lo  a,  Court-a  thu  kal  lai  mek  a  nih  

avangin.  Chutih  lai  chuan  he  Dan  hi  Ministry  of  Finance  lam  atangin he  thil  

hi  India  ram  buaina  leh  keimahni  lam  buaina  a  nih  tho  avangin  engemaw  

instruction/direction  te  pawh  kan  hmu  em  aw  tih  te  ngaihtuahnaah  chuan  a  

awm  thleng  a.  Chuvangin  he  thil  hi  buaina  lian  taka  min  hnukluttu,  min  

hnuluhna  lak  ata  min  vengtu  tura  kan  ngaih  a  nih  rual  hian  keimahni  tan,  

depositor  lamte  tan   ni lovin  keimahni  kan  in  veng  lutuk  mai  awm  mang  e  

tih  te  pawh  ngaihtuahnaah  chuan  a  awm  thleng  thei  a.  Chuvang  chuan  he  

Dan  hi,  kan  Bill  pawh  hi  sawi  tur  tam  tak  a  awm  chiam  pawhin  ka  hre  

lova,  Depositors  chungchang  a  hmaa  sawifiah  loh  te  a  rawn  sawifiah  chho  a.  

He  thil  ah  hian  competent  authority te  pawh  kha  secured  Bank  chungchang  ah  

khan  a  rawn  sawi  ta  a.   

 A  hmaa  a  sawi  loh  amendment  section  4-ah  te  khang  chi  hrang  

hrangte  kha  kan  han  hmu  chho  ta  a.  Tunah  chuan  sorkar  lam  pawh  theih  

ang  angin  a  inveng  chho  ta  Dan  angin  mipui  te  sorkarin  a  veng  kan  han  tih  

khan  mipui  te  min  veng  a  nihna  chen  a  awm  in  ka  hria  a.  Hemi  nena  kan  

sawi  zawm  loh  theih  loh  chu  hemi  case,  he  Dan  hnuaia  thubuai  kal  lai  mek  

chiahpuam  case  vawiin   thlenga  a  pawisa  pawh  a  pung  tur  te  nen  phei  chuan  

tam  viau  tawh  awm  tak,  a  tihral  chungchangah  pawh  thu  mumal  mipui  te  

hian  kan  la  hre  fuh  hlei  thei  lo  niin  a  lang  a.  Chutah  pawh  chuan  competent  

authority  kan  neih  District  Collector  te   thleng   khan  a  veng  turah  chuan  ka  

ngai  a.  Tun  din  hmunah  kan  Dan  neih  te,  kan  Dan  hmanlai  te  a  that  tawk  

loh  avangin  Dan  chu  siamthat  zel  theih  a  nih  rual  hian mipuiten  kan  

bengkhawn  ber  hemi  in   a  nghawng,  he  Dan-in  a  nghawng  theih  tur  

Chiahpuam  case  dinhmun  tlangpui  te  pawh  kha  a  Bill  neitu  kan  Minister  

zahawm  tak  hian  Zoram  mipuite  hriatah  he  House  kaltlang  hian  min    hrilh  se  

a  thain  ka  hria.  Chuvangin  2002  daih  tawha  Dan  kan  lo  neih  thuam  that  

ngai  zel  a  nih  avangin  vawiinah  Amendment  Bill  a  rawn  move  hi  a  

lawmawm  hlein  ka  hria  a,  chungte  chu  ka rawn  sawi  ve  zawk  a  ni  e. 

SPEAKER  :  Pu  Lalrinliana  Sailo. 

Pu  LALRINLIANA  SAILO : Pu  Speaker,  ka  lawm  e.  He  Bill  hi  

ka  rawn  support  ang  a,  he  Bill  tha  deuh  mai  hi  a  pawimawh  ka  ti  a.  

Nichinah  Chite  Lui  tui  thianghlimna  te  leh  hun  kal  zel  tur  thlira  Bill  tha  

deuh  kan  nei  kha  public  inzirtirna  a  ni  a.  He  Bill  pawh  hi  chutiang  tho  chu  

a  ni  a.  Kan  civic  sense,  kan  ngaihtuahna  thianghlim  taka  a  awm  theih  na  

turin,  a  tha  zawnga  hawi  tir  theihna  niin  ka  hria  a,  a  lawmawm  tak  meuh  

meuhin  ka  hria.  He  Bill-in  a  tum  Statement  of   Object  &  Reasons  tih  ah  

pawh  khan  tihian  chiang  deuhin  a  inziak  a, ‘the object of the amendment is to 

strengthen the Act as well as reduce the incident of financial frauds,’ a ti a ni. ‘Hemi 

Act tihchak nan leh in bumna tih tlem nan’ a rawn ti kauh mai a, kan Minister hian a 

ngaihtuah thui hlein ka hria a. Chuvangin, tuna kan sawi tlan anga, Mizorama 

harsatna hrang hrang tawkte tan pawh awareness hi a pawimawhin ka hria a, chu 

chu ka rawn support duh a ni. 

  Tin, kan hriat angin, tuna kan rawn sawi hrang hrang atang pawh khan a hriat 

mai a, money lending ang chi reng reng hi (keini ai chuan in hre vek a) phal a nilo 

hrim hrim a ni. Company Act, 1956-in chak takin, ‘an in register ngei ngei tur a ni’ 

tiin chak takin a rawn siam a. Chutih rualin Banking Regulation Act, 1949-in a 

phuar khawm bawk a. Chumi hnuai atang chuan tuna kan ngaihtuah tur hi a 

pawimawh em em a ni. Pu Speaker, ka han explain duh pakhat chu, 1984 khan kan 

thiante nen chanchinbua kan hmuh kha ka han sawi zawk ang a, Sharma Syndicate 

Bank an tih khan an rawn zuar thin a, chutah chuan thian za hoin kan leng lut ve a. 

Tunah hian a then chu pastor te an ni a. Khata an Manager-in a sawirik zeuh ka hriat 

chu, khatih lai khan (kan sorkar hmasa kha a ni a) High School Headmaster-ah ka 

interview ve a, vawi-3 ka tla a, Mahse Pathian remruat tak a ni ang, High School 

Headmaster thla 1 hlawh leh ka ni 1 hlawh hi a inang’ a ti ta a ni. Tichuan deposit 

tha tak, 5,000/- deposit-a 50,000/- hmu thuai tur ang khan min zawrh a, kan han 

chhuak kha, ‘ngawi rawh u, kan tih tur hi i tilo mai ang u’, kan ti a. Kan thianpa, fam 

chang tawh, Pu Lalsanga Sailo phei chuan, ‘nang lah hi, ngaihdan i nei leh thin a’ a 

ti a. ‘Ngawi rawh u, a thusawi kha a hlauhawm a ni; High School headmaster thla 1 

hlawh a  ni 1 hlawh a nih chuan thil hlauhawm a ni ang,’ ka ti a. A kar khatna ah 

chuan an man ta  a ni! Chutiang chuan a khat tawkin Mizoram-ah hian inbumna ang 

chi hi a awm zeuh zeuh reng a, Bank dang dang an rawn kal a. Tuna Chiahpuam kan 

tih pawh kha sumdawnna hlauhawm tak, mi pakhat a rawn kal a, ‘ti ve teh’ a rawn ti 

a, ‘ngawi rawh, hetiang hi ka huat zawng ber a ni’ ka ti a. Financial institution 

register pangngai ni lo hetiang hi a hlauhawm a nia, nang pawh ti reng reng suh’ ka 

ti a, lungawilo takin a chhuak a, a tukah an man ta a ni. Chutiang chuan Chiahpuam 

ang khan a ni nuai nuai ta a, kan sawi tlang tawh a. Chuvangin, mipui zirtirna leh 

awareness pek hi a tha hrim hrim a. Finance Minister zahawm tak hian kan Bank leh 

financial institution reliable tak tak ho hi ko khawmin engemaw thingpui inhona te 

leh awareness hi pe thin se a tha ngawtin ka ring a. Kan hriat angin hetiang thilah hi 

chuan corporation credit society te leh self help group te hi chu anmahni jurisdiction, 

an tualchhungah khan deposit te pawh chu an la ve theiin an pe chhuak ve thei a ni 

tih kha in hriat tho mah ni se ka sawilang ve duh a. 

 Tin, micro financial-ah hi chuan an rawn sponsored RD-in an tih te, 

NABARD tih te ang chi hrim hrimah hi chuan registration ngai lo hi an awm ve ta a, 

chu chu a reliable hrim hrim ti mai ila, sorkar an nih avangin kha kha chu a pawi ta 

lo hrim hrim a ni. Chuvangin, kan Zoramah hian fing tak tak emaw tih pawh hi 

hetiang lama an han sawi thiama campaign-a buai ta mai leh lo interest ve ta mai hi 

an tam lutuk a, opposition lam pawhin an rawn sawi a, vawiinah hetianga tihbuai 

chhungkua hi mi sang tel an ni tih kan hria a ni. Chuvang chuan, Minister zahawm 

takin he Bill a putluh hi a pawimawh em em a, a pawimawh tak meuh meuhin ka 

hria a, a tul ngawih ngawihin ka hria. Sawi ang khan  a hnua engemaw complication 

lo awm thei tur a nih chu ka hre ve pha rih lova, a venna ang chi leh Mizoram 

pumpuia hetiang ang awareness pek nan pawh hian a tha hrim hrim hian ka hria a, 

pawimawh ka ti a, chu chu ka rawn support a ni. Sawi thui vak pawh ka thiam 

chuang lova, amaherawhchu a tul ngawih ngawih hian ka hria a, ka rawn support a 

ni e. Ka lawm e. 

SPEAKER  : Nichin khan kan Law Minister tih loh chu kan Deputy 

Speaker ka’n ti palh a,  lawyer dang pahnih kan la awm a. Pu T.T. Zothansanga, Pu 

John Siamkunga, an pahnih hming ka hmaih palh a, ka rawn  tidik ni sela. 

 A nih chuan sawi tur kan awm tawh loh chuan Finance Minister zahawm tak 

sawm ila, hrilhfiah ngai te hrilhfiah se, pass han dil nghal tawh se. 

Pu LALSAWTA, MINISTER : Pu Speaker, ka lawm e. Nichinah khan 

ka sawi hmaih tlat pek a, Chite lui chhanhimna tur chungchanga Act kan neih a Bill 

an tih ang tho khan keini pawh hian kan lo tisual palh a. Kan Dan neih tura This Act 

may be called The Mizoram Protection of Interests of Depositors (In Financial 

Establishment) (Second Amendment) Bill ni lovin Act tih kha khawngaihtakin 

member zahawm tak ten min pawm sak turin ka dil che u a. Khami hnuai hnuai leh 

clause ‘b’ ami ah khan tlar hnuai bera ‘but does not include’ tiha ‘but’ tih laia 

quotation mark lo awm te kha tihsual palh, type an khawih sual palh hlauh pawh a ni 

maithei. But tihlaia quotation mark (‘’) a khungna lai lo awm palh kha, kha kha min 

hriatthiam sak turin ka dil che u a ni. 

SPEAKER  : Ngawi rawh aw, Second Amendment Bill tih aiah 

khan Eighth i ti a maw.( PU LALSAWTA, MINISTER : Second Amendment Act, 

Bill tiin kan lo la ziak a) Kan pass tur kha he Bill hi a ni lawm ni? 

Pu LALSAWTA, MINISTER : A chungah khan a heading kha a awm tawh a, 

a Bill hming chu kha kha a ni a, mahse a thu hrim hrim pawh kha han chhiar leh ila 

‘This Act’ a  ti a, This Act ti na na na  may be called han tih khan Bill han tih leh 

kha chu a rem tawh lo hrim hrim a. The Mizoram Protection of Interests of 

Depositors (In Financial Establishment) (Second Amendment) Act a ti a, a heading 

chauh, a title chauh te kha Bill a ni Pu Speaker, khalai kha kan tihsual palh a ni e. 

Kan officer te an thawkrim ve bawk a nia, an hah a, tihsual ve nawk nawk hi a awm 

thei a, mahse thil pawi thui a awmin ka hre lo. 

 Pu Speaker, kan han sawi atang khan thenkhat phei chu kan beng a thlep mai 

ang tih hlauhna ka nei a, amaherawhchu hei hi a pawimawh em em a ni, India ram 

leh khawvel ram dang angah pawh hian. Kan Bill hi The Mizoram Protection of 

Interests of Depositors  a dawt leh chiah kha a pawimawh ta a ni, ‘In Financial 

Establishment’ a ni. ‘Pu Thangliana hnenah tih emaw, Pi Rami hnenah’ tih emaw a 

ni lo, Individual banking system tih emaw a ni lo, financial establishment a ni tlat 

mai a ni. Chubak chu sorkar tan hian va protect sen/theih a ni lovang a, mi 

duhthlanna, an voluntary action te kha sorkar hian chutiang vekin kan va thunun tur 

pawh a ni lova, zalenna zau tak an nei a, min an duh chuan an pawisa pawh an pawt 

thler thei a, an duh leh an hal thei a. Chuvangin vawiina kan ngaihtuah hi chu a hma 

khan depositors tih hi definition a awm lova, tunah hi chuan depositor tih hi fel takin 

a lo awm tawh a. Chutichuan an buaina thin niawma lang chu, khung Sahara 

Scandal-ah (West Bengal) te leh hmun dang dangah hetianga an buaina thin hi chu 

financial establishment ni lemlo ah hian an lo dah ve thin a. Tin, financial 

establishment a nih pawh khan scheduled bank a nih loh khan chuan sorkar-in va 

thunun theih ni lo, sorkar pawh in sorkar  tan thil tih a  har em  em  a. RBI  interest  

hrang  hrang an  siam  ang  te  pawh  khan  a  tih theih ta  lova.  Tin,  interest sawi  

dan te  pawh a inang  lova, kumkhatah 14% emaw 6% emaw  kan hriat  ang kha 

‘kumkhatah’ tih a sawi lova,  2% han tih mai  khan  2% chu kan dahna pangngai ai  

khan  a lo  hniam  daih  mai si a,  kan  lo puk theihna  aiin. Mahse  monthly  a lo  nih  

kha  chuan  thlatin  leh  kumkhat chu a let  12-a  inthlau  a ni. Chutiang  te te  ah  

chuan  kan chesual ve  thei a. Chuvangin vawiina kan Bill  hi ‘In financial 

establishment’ tih a ni a. Chu financial establishment  ah  chuan,  pawisa hi  Bank  

ah a dah ang  a  ti  mai lo,  Schedule Bank-ah a dah  ang a ti  kher  a  ni. Scheduled 

Bank chu sorkar-in  a  thunun theih, sorkar  ngaichang tur  bank tihna a ni. 

Engvanginnge chutiang chu kan  ram in a mamawh pawh ni  chuang si lo  chu 

amendment  chu  a  tul kan  tih chuan, a  depositor  kha  chu scheduled  bank-ah mi 

in pawisa  a lo dawn  an  dahkhawmna ah khan, tunhmaa  kan  Dan  neih  kha a lo 

famkim tawk  lova, a dah dan kawng  kha  chi  hrang hrang  a  awm  a. Chuta tang 

chuan  an  hawng  zau  ta a,  mahse an  dahluhna  tur hi  Financial Establishment a ni 

a.  Mahse  khami  Financial Establishment  khan a pawisa kha  Scheduled  Bank-ah 

a  dahlut  tur  a ni  tih kher a ni leh deuh a  ni.  Chuvangin  sorkarin a tih theih  

chinah chuan  fimkhur takin ala khuap hram  hram  a  ni. A nih loh chuan tuten 

emaw anmahni duh reng leh bum theiha an awm ve reng si  kha chuan sorkar tan 

hian  tih sen a  ni lo a ni. Amaherawhchu, Pu Rinliana’n a  rawn sawi ang khan Bank 

te pawh Chief  Secretary hian thlatin deuhthaw a ko khawm  a  ni.  Kei hian  thlatin 

aia tlem  deuh  hlekah ka ko khawm  thin  bawk  a,  heng chungchang hi  kan sawiho 

a, fimkhur tur pawh hian ka  hrilh thin a ni. Kan Bank te pawh Scheduled Bank an lo  

ni  vek lova, mahse study loan an dil theih dan tur te  leh tuna kan sawi ang te kha 

kan  han  sawipui ve  thin a ni. 

 Tin, Assembly question-ah pawh kan zawt, ‘subjudice  an ti’  an  tih khan  a  

Dan  a hi a   ni lo a ni. A Dan  ni lovin  tuten emaw  pawisa  an  puk  tir, an pek  

nelnual kha an inkhing  a ni  a,  chuvangin he  Dan kan lo  pass ve  emaw, kan 

ngaihtuah emaw  hi  vawiinah hian  engmahin  min dalna a awm  lo a  ni. India 

ramah pawh SAHARA Bank te pawhin khati khan an ti a,tunah pawh central 

sorkarin  a rawn  tih  tho kan  ti a  ni a.  Chuvang chuan subjudice ang zawng  khan  

engmah buaithlakna a awm  lova, Speaker  i  nihna  angin rawn  dil ta sela i phal  loh 

theih  dan chu  a  pawisa sem  dan   kha Court-a la  kal mek a nih avang  khan 

subjudice a ni a,  a dan  ah a  ni lova,  khalai kha ka rawn  sawi  fiah  duh a  ni. 

 Tin,  vawiinah hian helai atanga  ka sawi hian Zoram mipui zawng zawng  te  

hnena sawi angah kan  inngai ang  a.  Chu chu sorkarin  Financial  Establishment a  

tih lohvah hi  chuan  pawisa hi dah  loh tur a ni.  Tu  emaw  hnenah ah pawisa  hi  

dah  lo tur a ni  tihna a ni  tih  hi  ka  ngenna a  ni.  Sorkar-in a ven theih  chin chu 

heng dan te hi rawn  siam  belh zel  a, mahse chungah chuan khang ang kha a la tel  

chuang  lo! Chuvangin  mipui hnena ka ngenna chu Financial Establishment  ngei  

ah hian an dah dawn  anih chuan dah rawh se tih  bak kha sawi thiam a  har  a  ni. 

Amaherawhchu,  sorkar kan  ni a, kan  sorkarna  hnuaiah harsatna an neih avangin 

tunah kan  Deputy Commissioner  ten  theihtawp chhuahin,  an  dah  khawm te hian  

an dah ang  diak diak  hmulo  mahse  engtinnge an  hmuh theih ang tih hi chu sorkar  

anga kan  duty a ni a.  Sorkar ang hi  chuan he Dan kan  tih  bak hi  a  awm  lo  niin 

ka  hria. Khu lam  atanga  uluk  taka an  ngaihtuah pawhin hetiang hi chuan a fel  

tawk  ang,  an dahluhna  hrang hrang  pawh hi  han  dah belh ta ila,  share  capital  

te, Bond  te  leh thil dang  pawh pawm zel  ang aw an  ti zel  a,  Chit  thlengin.  Hei 

hian  engemawchen  chu kan  harsatna  hi  a  sukiang  maithei  a, a  sutkian tak  tak  

zawk tur  chu  kan sawi khawmna lo ngaithla ve an awm emaw, a darh a nih chuan 

Financial  Establishment chu pawh chu Scheduled Bank khera a an pawisa dah 

chauh hnenah khan pawisa hi chu dah pun tum rawh u, tih kha Mizoram mipui 

hnenah ka rawn sawi nghal bawk a. 

 Tichuan nichina ka han sawi ang khan heng a famkimlo, eng emaw ti teng 

hneng thei deuh, Act tih tura Bill kan lo la tih palh te, tin, helaia clause (b) of sub-

section 2-a quotation mark lo awm palh te kha min pawm sak theih khan chuan kha 

kha kan inhrilhfiah theih dan tawk a ni a. Pu Speaker, pass dil tawh nghal turin min 

ti em? “The Mizoram Protection of Interests of Depositors (In Financial 

Establishment) (Second Amendment) Bill, 2018” hi he House zahawm tak hian min 

pass pui turin ka dil e.  

S P E A K E R : Finance Minister zahawm takin “The Mizoram 

Protection of Interests of Depositors (In Financial Establishment) (Second 

Amendment) Bill, 2018” chu House-in pass sak turin a dil a. Pass remti zawng 

“Remti” ti rawh ule. (Members : Remti) Remti lo kan awm em? Awm lo. Tichuan, 

he House hian “The Mizoram Protection of Interests of Depositors (In Financial 

Establishment) (Second Amendment) Bill, 2018” chu lungrual takin a pass ta a ni. 

(Pu Lalsawta, Minister : Pu Speaker, ka lawm e). 



1215 

 

 Bill pakhat kan la nei a, Parliamentary Affairs Minister zahawm takin 

introduce rawn dil se la, Pu R.Romawia sawm ila.  

Pu R. ROMAWIA, MINISTER  : Pu Speaker, i phalna leh he 

House remtihnain The Mizoram Salaries, Allowances and Pension of Members of 

the Legislative Assembly (Sixth Amendment) Bill, 2018 hi introduce ka rawn dil e. 

S P E A K E R : Kan phal em ? Phal maw. Tunah chuan introduce sela, 

sawiho turin rawn move  nghal mai rawh se. 

Pu R. ROMAWIA, MINISTER  : Pu Speaker, i phalnain Mizoram 

Salaries, Allowances and Pension of Members of the Legislative Assembly (Sixth 

Amendment) Bill, 2018 hi House-ah hian ka rawn introduce a. Tin, min phalsak 

angin ka rawn move nghal dawn a  ni.  

 Hemi ka move hma hian thil han sawifiah duh deuh hlek ka nei a. Tunhmaa 

kan House-a kan lo tih thin ang khan a Act hlui, a tanchhan tura kha han zep tel se, 

member te min ti var ang a tih kha a ni a. Mahse office lam hian 1999 dan zawk kha 

min rawn chilh tel sak a. 2011-ah khan amendment kan siam tawh a, chumi chu 

Legislative Assembly lam khan a bu a siam khan February, 2012-a an tih chhuah 

kha keini member hote hi chu mimalin min pe vek tawh thoin ka hria a. Chuvangin, 

hemi tanchhana an rawn tih 1999 hi chu a dan tanchhan nimahse, tun tuma 

amendment nena inlaichin tur kha chu Compilation of Salaries Act & Rules for the 

Legislators of Mizoram tih 2012 edition kha member te min pek vek zawk kha a ni 

tih ka han sawilang duh a.  

 Thui deuh hlekin Pu Speaker, han sawi ta ila. MLA ten thahnem zawka 

mipui rawng kan bawl theih nan tiin computer te pawh pek nise. Thahnem zawka 

mipui rawng kan bawl theih nan motor te pawh hi inngaihtuahpui ni sela tiin 

hmasawnna lam kawng kan zawh zel a. Tichuan 2011-a hemia kan dan siama 

section 6 (a) kan han belh tak nachhan pawh kha, khatia computer te kan pek a, kan 

MLA te mi buai tak an lo ni a, hna tam tak an lo neihah khan anmahni pui bawm tur 

thiamna nei ve deuh hlek chin, a lo berah matric pass chin computer thiam te pawh 

chhawr ta sela. Chungah chuan  ` 10,000 hi thla tin kha an hlawh ang khan siam ni 

sela tih kha a ni a. Amaherawhchu,  kan han kal chho zel a. Thil te a rawn danglam 

chhoh zel takah chuan  member ten ngun zawka an han ngaihtuah a an han sawiho 

khan `10,000 ni lo hian tunah hi chuan ` 20,000-ah tih chhoh ni sela. He section 

6(a) hi amend leh ni se,  ` 10,000 kha ` 20,000 ni sela tiin a thu dang chu tibuai 

chuang lovin a pawisa amount chiah kha tih danglam kha kan rawn putluh ber, dan 

siamthat ngai, kan rawn putluh chhan ber chu a ni e. House-in ten min ngaihtuah 

saka min pass pui theih chuan ka lawm hle ang.  

S P E A K E R : Sawi duh nei kan awm em ? Sawi rawh ule, sawi duh 

nei kan awm chuan. Kan awm loh chuan Minister kan ko mai dawn em ni? Pass dil 

leh mai se la. Pu Romawia, Minister ilo sawm ang. 

Pu ROMAWIA, MINISTER: Pu Speaker, he Bill, “The Mizoram Salaries, 

Allowances and Pension of Members of the Legislative Assembly ( Sixth 

Amendment) Bill,2018” hi House-in lungrual taka min pass pui turin ka rawn dil e. 

SPEAKER : Tunah khan Minister zahawm tak Pu R.Romawia’n “The Mizoram 

Salaries, Allowances and Pension of Members of the Legislative Assembly (Sixth 

Amendment) Bill,2018”  chu pass turin House a dil a, pass remti zawngin “Remti” ti 

rawh u le (Members : Remti). Remtilo kan awm em? Awmlo. Tichuan “The 

Mizoram Salaries, Allowances and Pension of Members of the Legislative 

Assembly ( Sixth Amendment) Bill,2018 ” chu House-in lungrual takin a pass ta  a 

ni. (PU R.ROMAWIA, MINISTER : Pu Speaker ka lawm e).  

 Awle, tun session hi Mizoram Legislative Assembly pasarihnaa session 15 

na a ni. Business Advisory Committee thukhawmin a rel angin Session hi ni sawm 

leh pasarih (17) chhung awhin vawi sawm pathum (13) thu tura duan a ni a. 

Amaherawhchu, Government Bill pathum  dawn belh a nih avangin Business 

Advisory Committee chuan ni khat (1) a pawt sei in, ni sawmhnih pakhat (21) 

chhung awhin vawi sawm pali (14)kan  thu ta ni. Budget 2018-2019-te kan sawi ho 

hnu ah tluang takin kan hmang chho thei ta a. Vawiin hi kan thutkhawm ni 

hnuhnung a lo ni ta reng mai . Tichuan a tlangpuiin tun Session chhunga kan thil tih 

tlangpui te he House hi vawiin ah hriattir a tha a :  

1. ZAWHNA 

 Starred Questions 

 i) Zawhna lut zat     - 586  

 ii) Zawhna admit zat    - 557 

 iii) Zawhna reject zat    -   29 

 iv) List of Business a dah zat   - 218 

 v) House a chhan zat    -   83 

 vi) House a chhan hmanloh   - 135 

 Unstarred Questions 

 i) Zawhna lut zat     -  53 

 ii) Zawhna admit zat    -  43 

 iii) Zawhna reject zat    -  30 

 iv) Starred Question atanga leh zat  - 298 lai  a ni. 

 Kan Governor  zahawm takin dt. 13.3.2018 Session tan niah khan thusawina 

a nei a. Heta a thusawi Motion of Thanks chuPu H. Zothangliana’n a rawn put luh 

Pu R.L. Pianmawia’n a rawn thlawp chu House-ah dt. 14.3.2018 khan sawiho a nih 

hnuin lungrual taka pass  a ni ta a ni. 

 Tun tum Session a kan panel of Charmen te - 

 i) Pu Nihar Kanti Chakma 

 ii) Pu T. Sangkunga 

 iii) Pu Lalruatkima 

 iv) Er. Lalrinawma 

 Tin, sunna hun kan hmanga he House zahawm taka Member lo ni tawh Pu J. 

Kapthianga, Ex-MLA leh Pu Lalchunga Chinzah, Ex-MLA, Assam, boral ta te chu 

House-ah sunna neih a ni a. Pu Lal Thanhawla, House Leader in anmahni sunna thu 

a sawi hnuah a hnuaia Member-te hian anmahni sunna thu an sawi a, chung te chu : 

 i) Pu Vanlalzawma 

 ii) Pu C. Ngunlianchunga 

 iii) Pu H. Zothangliana 

 iv) Pu R. Romawia te an ni. 

 Hemi zawhah hian anmahni sunna entirnan ngawi renga minute khat din a 

ni.Tin, Special Mention a lut a,Pu Lalruatkima, MLA chuan MZP ten Zophai-a 

Zofate Chawlhbuk sak an tum chungchangah Special Mention hun a hmang a ni. 

Zero Hour hman  a ni a, Pu Zodintluanga, Minister chuan Ministry of Urban 

Development, Govt. of India hnuaia Central Sanctioning and Monitoring 

Committee-in PMAY- HFA (Urban) atan Mizoram sorkar-ah First Installment `  57 

crore a rawn release thu House a hrilh a ni. 

Tin, Presentation of Budget kan neia Pu Lalsawta, Finance Minister chuan hengte hi 

House-ah a present ani : 

i) Supplementary Demand for Grants for the year 2017-2018. 

ii) The Annual Budget for the year 2018-2019 with allied  papers a present  a 

 ni. 

 Tin, Presentation of Reports, tun Session chhung hian House-ah Report 11 

(sawmpakhat) present a ni. Laying of Papers, tun Session chhung hian House-ah 

Paper 19 (sawmpakua) lay a ni bawk. 

Tun Session chhung hian Government Bill 5 (panga) dawn a ni a, chungte chu : 

i) The Mizoram Appropriation (No.1) Bill, 2018 

ii) The Mizoram Appropriation (No. 2) Bill, 2018 

iii) The Chite Lui (Prevention and Control of Water Pollution) Bill, 2018. 

iv) The Mizoram Protection of Interests of Depositors (In Financial 

 Establishment) (Second Amendment) Bill, 2018 

v) The Mizoram Salaries, Allowances and Pension of Members of the 

 Legislative Assembly (Sixth Amendment) Bill, 2018. 

 Heng  Bill  5  te  hi  lungrual  taka  passed  vek  an  ni.  Resolutions : tun  

Session  chhung  hian  Private  Members  Resolutions  81  dawn  a ni  a,  admit  vek  

an  ni  a.  Heng  a  hnuaia Resolution  2  te  hi  House-ah  sawihoa vote a  ni.  Pu  

K. Sangthuama,  “Hun  reitak  atanga  kawng  leh  lei  chhia  avanga  harsatna  kan  

tawh  sukiang  turin  nasa  lehzuala  hma lak  ni rawh  se” tih  chu Pu R. 

Vanlalvena’n  amendment   turin  a  rawn  pulut  a.  ‘Hun  reitak  atanga  kawng  leh  



1219 

 

lei  chhia  avanga,  harsatna  kan  tawh  sukiang  tura  sorkar  hmalakna  kal mek  hi  

tha  kan  ti’  a  rawn  ti  a. 

 Tin,  Pu  Vanlalzawma’n  “Zu  leh  Ruihhlo  hluar  ta  lutuk  in  ohhran,  

khawtlang,  chhungkua  leh  mimala  harsatna  leh  buaina  nasa  tak  min  thlen  

avangin  kan  harsatna  sukiang  tur  hian  theihtawp  chhuah ni  rawh se”  a  ti  bawk  

a  ni.  A  hmasa  zawk  kha amendment  ang  khan  passed  ani  a. 

 Tin,  Minister  hrang  hrangin  an  Department  enkawlna  atana,  demand  te  

member  ten  thahnemngai taka  an  sawiho  hnuin, House-in  a  passed  hlawm  

bawk  a ni.   

 Kan  hriat  angin   tun tum  Session  hi  Assembly  pasarihna,  sawm  leh  

pangana   a ni  a.  Tluang  takin   tunah  chuan  kan zo  thei  dawn  ta  a  ni.  Min ti  

lawm  em  em  tu  chu nitina  List  of  Business-a  tihtura  kan  duan  chu  pakhatmah  

tih  loh nei  lovin  kan  ti zo  thei ta  zel  a.   Hei  hian member-ten  he  House  hi  an  

tih  zahawm  zia,  member-te  taihmak  zia,  an  thahnemngaih  zia,  thu  an  awih  

zia  a  ti lang  a.  Hei  hi  India  ramah  chuan  pakhatna  kan  ni hial  awm e.  Nitina  

kan  tihtur  ti zo vek  thei  state  awmchhun  kan  ni  hial  awm  mang e  ka  ti  a.  Hei  

hian  Mizoram  leh hnam  leh  he In  hi  a  chawimawi  hle  a ni  tih  House  hian  hre 

nawn leh  ila  a  tha  ang e.  

 Tin,  chumi  bakah,  Department  zawng  zawng ten  min  lungrual  pui  em  

em  a.  Tam tak chuan  zawhna  tha  takin  an  chhang  thei  a.  Department  pahnih 

an  hming sawi  lo  mai  ila,  zawhna  chhang  theilo,  pakhatin  pathum  an  chhang  

theilova,  pakhatin  pakhat  an  chhang  theilova.   Chungte  chu  anmahni  khan  lo  

in  hria  sela,  nakinah  chuan  zawhna  chhan  kha  thahnemngai  ila  a  tha  ang. 

 Tin,  Session  hi tluang  taka  a  kal theihna  turin   Department  hrang  hrang  

bak ah   Police  Department  te,  Parliamentary  Affairs Department  te;  tin,  a  bik  

takin  Legislative  Assembly  staff te,  a  chang  chuan tlaivar  khawpin  an hna hi an  

thawk  a ni.  An  thawk  rim  em  em  a  ni.  Heng  zawng  zawng  hi  in  zavaia  

chungah  hian  House  aiawhin  lawmthu  ka  sawi  a. 

 Tin,  Official  ten  min  tawiawm  tha  em  em  a,  vawiinah  erawh  hi  chuan  

hei,  a tawp  hi  min  thlen  pui  ta  lova.  Demand  sawi  lai te,  Resolutions  kan  

sawi  lai te  in  Official  ten  min  tawiawm  tha  em  em  a  ni.  Chumi  piah lama  

ropui  leh  zual chu,  kan  House  Leader  hian    nitin  a  tawp  min thlen a ni.  Hei hi  

thil  chhinchhiah  tlak  tak  a ni  a.  India  ramah te,  state  dangah  te,  Parliament  

House  ah  te  hetiang  hian  House  Leader-in  a  tawp  thlenga  a  thutpuina  hi  a  

vang viau a ni.  A bik  takin  ama  chungah  hian  lawmthu  kan  sawi ni sela. In  

zavaia  chungah   

Pu  LALRUATKIMA  :   Pu  Speaker,  khawngaih  in,  nichin  khan  Unstarred 

Question 53  dawn a ni  a,  43  admit  a  ni,  30  dang hi reject  a ni i  ti a, 10  zawk 

niawm tak  ani  a.  Khalai  kha  i  sawisual  nge  ni?   Aw,  30  i  ti  a.  Chu  lo  leh ah  

chuan  thil pakhat Pu  Speaker,  ka  question  zawh  chhan  loh  hi a  tam  em em  

thin  mai  a, hun  dangah  pawh  a ni  a.  Hun  danga  precedence  awm  tawh  te  leh  

a  awm  zel  loh  nan  Department  te hi chuan,  khatia  ‘an  in  hre mai  ang  chu’  tih 

ngawt  loh  deuhin,  chhan loh hi  a pawilo tih  hi kan  hre tlat  mai  a ni.  Chhan  loh  

hi  a  pawi  lo,  a  tawp  ah  engtin  mah  action  an  la  chuang  lo  tih  hi  a  awm  a.  

Hei  hi  chu  nakinah  he  House  zahawmna  kan  vawn  theihna  turin,  chhan loh  

awm  miah  tawh  lo  turin Department  te  pawh  hian  tan  la sela.  Chuti  lo  chuan  

action  kan lak  loha,   hetia  kan tih leh zel chuan hun  lo kal  leh  zel  tur  ah 

harsatna  kan  tawk theiin  ka  hria  a.  Chuvang  chuan,  tunah  hian zawhna  

engemawzat  chhan loh  awm  kha  a  pawi  khawp  mai  a.  He  House  zahawmna  

pawh hi Department te pawh hian an ti bawrhbang niin  ka  hria  a.  Chu  chu  i  

tawngkam  kha  ka’n  duhkhawplo  deuhhlek  a ni,  min  lo  hrethiam  dawn nia. 

SPEAKER    : A  vawikhatna  a ni  a,  kan  hrethiam  dawn  che. 

Pu  R.L. PIANMAWIA : Kan  Session-ah   Pu  S. Laldingliana  leh  Pu  

R. Lalzirliana,  kan  Minister  te  damlohna  avangin  an tel tluan thei  lova.  He mi  

kan tuar  puina  leh  dam leh thuai  tura  kan  duhsakna  tawngkam te  a neih ve  chi 

em  tih  ka  rawn sawi lang  e. 

SPEAKER  : Speaker  din  lai  hian  ka  phalna  kha  han  la  hmasa  ula,  

chutichuan  ka thu  leh  ang  a, chutiang  chuan  a  tha  ang.  Speaker  leh  atan  ka  

inkhek ni  mai  sela,   a tha  ang e.   

 Tin,  tuna member zahawm takin  a  rawn  sawilan  tak  kha,  nitinin  kan 

zinga  awmlo  te  hi  kan puang  thin  a.  Nichin  khan  Pu  R. Lalzirliana,  Minister 

zahawm tak leh  Pu  S. Laldingliana kha kan puang tawh a. Hei hi kan ti a, a awmlo 

zawng zawng kha chu kan sawi veklo ang a. Anmahni 2 hi damlohna thila awm lo 

an nih avangin pawi kan ti a, dam thuai se tih kan duhsak a ni tih kha he House hian 

hria ila a tha ang e.  

 In zavaia chungah lawmthu ka sawi tak tak a. India ram rorelnaah te Pathian 

leh kan House Leader zarah kum 12 ka zuk awm ve tawh a. Tin, state dang dang 

Session te pawh hi, state dang dang pawh ni lo America Congress te, British 

Common House te ka zuk awm ve vek tawh a. Chutah pawh chuan Mizoram hi kei 

ka la chhuang ber ta fo a ni, lawmawm ka ti a. Heng zahawmna hi nangmahni House 

member ten in siam a ni a, a ropui ka ti a. In zavaia chungah lawmthu ka sawi nawn 

leh ni sela. Tichuan tun Session atana kan tih tur zawng zawng chu Pathian zarah 

tluang takin kan zo leh thei ta a. He Session hi tiam chin awm lovin kan chawlh tir 

dawn a ni.  

The House is adjourned, sine die.   (3:30 PM) 

  


